
2 Cyflwyniad
Cyflwynodd Deddf Gwasanaethau Cymdeithasol a Llesiant (Cymru) 2014 ddiwygiadau eang sydd â goblygiadau pwysig i ymarferiad Y Ddeddf. Datblygwyd ystod o ddeunyddiau dysgu yn gymorth i weithredu'r Ddeddf. Mae’r holl ddeunyddiau dysgu ar gael i’w lawrlwytho o Hyb Gwybodaeth a Dysgu fel yr amlinellir ym mhrosbectws yr hyb.  
Mae’r modiwl hyfforddi hwn yn rhan o gyfres o ddeunyddiau dysgu a gafodd eu datblygu gan Y Sefydliad Gofal Cyhoeddus (IPC) ym Mhrifysgol Oxford Brookes. Mae’r gyfres hon yn crynhoi ac yn egluro‘r rheoliadau a’r codau ymarfer neu’r cyfarwyddyd statudol sy’n sail i’r Ddeddf. Nod y gyfres ydy helpu’r rhai y bydd eu rolau yn cael eu heffeithio fwyaf i ddeall y Ddeddf a’i gweithredu. Mae’r gyfres o ddeunyddiau dysgu yn cynnwys modiwlau hyfforddi, cyflwyniadau PowerPoint a deunydd dysgu arall ar gyfer pob un o’r meysydd canlynol:  

1. Cyflwyniad a Swyddogaethau Cyffredinol – Rhan 1 a 2 o’r Ddeddf
2. Asesu a Diwallu Anghenion Unigolion – Rhan 3 a 4 o’r Ddeddf
3. Plant sy’n Derbyn Gofal a Phlant sy’n cael eu Lletya - – Rhan 6 o’r Ddeddf
4. Diogelu - Rhan 7 o’r Ddeddf
5. Asesu a Diwallu Anghenion Oedolion yn yr Ystâd Ddiogeledd – Rhan 11 Pennod 1 o’r Ddeddf

Ysgrifennwyd y modiwl hyfforddi hwn ar gyfer hwyluswyr dysgu ac mae’n cynnwys ymarferion, awgrymiadau ar gyfer trafodaeth grŵp, pwyntiau i’w hystyried ac astudiaethau achos y gall hwyluswyr eu defnyddio yn eu cyfanrwydd neu’n rhannol wrth lunio rhaglen ddysgu yn seiliedig ar gyflwyniadau PowerPoint. Yn ogystal â’r modiwl hyfforddi hwn a’r cyflwyniad PowerPoint cysylltiedig, ceir hefyd grynodeb a chyflwyniad trosolwg byrrach ar dudalen Asesu a Diwallu Anghenion Unigolion.

2.1 Ar gyfer pwy mae’r Modiwl hwn? 
Mae’r modiwl hyfforddi hwn yn delio â Rhan 3 a 4 o’r Ddeddf ac agweddau perthnasol o Ran 11 sy’n sôn am unigolion yn yr ystâd ddiogeledd. Y bwriad yw 
ei ddefnyddio i ddatblygu rhaglenni dysgu ar gyfer:
· Pobl a gyflogir mewn swyddi asesu neu sy’n gyfrifol am benderfynu cymhwystra a / neu’n cael eu cyflogi mewn swyddi cynllunio gofal a chymorth 
· Pobl a gyflogir i ddarparu gwybodaeth, cyngor a chynhorthwy i ddinasyddion 
o ran gofal a chymorth 
· Rheolwyr a goruchwylwyr y cyfan o’r bobl uchod 
· Sefydliadau partner allweddol i’r swyddi a’r swyddogaethau uchod 
2.2 Nodau a Chanlyniadau Dysgu 
Nod y modiwl hyfforddi hwn yw ystyried Rhannau 3 a 4 o’r Ddeddf ac agweddau perthnasol o Ran 11 yn fwy manwl. Y bwriad yw cael pobl i weithio’n wahanol; 
ac i newid diwylliant asesu a’r modd y diwellir anghenion gofal a chymorth i unigolion yng Nghymru.
Erbyn diwedd y rhaglen ddysgu, bydd y rhai sy’n cymryd rhan:

· Yn deall nodau ac ethos y Ddeddf a’r hyn y mae’n bwriadu ei chyflawni
· Yn ymwybodol o’r dyletswyddau a’r pwerau o dan y Ddeddf o ran dull o fynd ati sy’n canolbwyntio ar asesu a diwallu anghenion gofal a chymorth unigolion 
· Wedi ystyried y newid yn y diwylliant sydd ei angen ar gyfer y broses asesu a sut mae penderfynu ar gymhwystra yn deillio o’r broses asesu
· Wedi ystyried newidiadau allweddol o ran cymhwystra a chynllunio gofal 
a chymorth 
· Yn ymwybodol o newidiadau i godi ffi ac asesiad ariannol 

· Yn deall goblygiadau diwallu anghenion pobl yn yr ystâd ddiogeledd 

· Wedi ystyried goblygiadau’r Ddeddf iddyn nhw a’r newidiadau sydd eu hangen wrth eu hymarfer 
Gellir defnyddio’r modiwl hwn mewn amrediad o ffyrdd:

· Ar gyfer staff newydd sydd angen dealltwriaeth sylfaenol o’r Ddeddf, gallwch ddefnyddio’r trosolwg a’r crynodeb  

· Ar gyfer staff newydd sydd angen deall y Ddeddf yn llawn, gallwch ddefnyddio’r modiwl hyfforddi llawn a’r cyflwyniad  

· Ar gyfer staff presennol sydd eisoes yn defnyddio’r Ddeddf, gallwch ddefnyddio elfennau o’r modiwl hyfforddi a’r gweithgareddau i ystyried sut mae ymarferiad wedi datblygu ers i’r Ddeddf ddod i rym ym mis Ebrill 2016 neu i fireinio gwybodaeth a sgiliau 

2.3 Geiriau allweddol
Mae’r gyfres o ddeunyddiau dysgu yn cynnwys rhestr termau o eiriau allweddol 
y Ddeddf, rheoliadau a chodau ymarfer neu’r canllawiau statudol. Mae’r geiriau allweddol canlynol, y mae eu diffiniadau yn y rhestr termau, yn berthnasol i’r modiwl hwn: camdriniaeth, oedolyn, eiriolaeth, cyngor, asedau, cymorth, galluedd, gofal a chymorth, gofalwr, asesiad gofalwr, rhai sy’n gadael gofal, plentyn, cyd-gynhyrchiad, anghenion cymwys, niwed, byw yn annibynnol, gwybodaeth, asesiad integredig, esgeulustod, dull person-ganolog, canlyniadau personol, atal, asiantaeth partner perthnasol, diogelu, dull o fynd ati ar sail cryfderau, lles, llesiant, WASPI. 

3 Y Modiwl Hyfforddi
Gellir defnyddio'r modiwl hyfforddi hwn i gasglu pecyn o ddeunyddiau dysgu perthnasol at ei gilydd ar gyfer pawb sy’n cymryd rhan. Mae cyflwyniad PowerPoint cysylltiedig y gellir ei brintio fel taflen gyda gofod i ddysgwyr wneud nodiadau. Mae’r modiwl hyfforddi yn cyd-fynd â’r cyflwyniad PowerPoint ac mae pob sleid y cyflwyniad yn cael eu hatgynhyrchu isod. Mae’r modiwl hyfforddi hefyd yn cynnwys pwyntiau dysgu allweddol, ystod o weithgareddau y gellir eu defnyddio i gynorthwyo dysgu ac awgrymiadau i hwyluswyr sy’n dangos arferion da / adnoddau neu’n awgrymu dulliau o gyflenwi’r deunyddiau. Am ragor o wybodaeth ewch i’r Canllaw i Hwyluswyr. 
3.1 Sleid 1 - Nodau a chanlyniadau dysgu
	Nodau a chanlyniadau dysgu

	· Mae’r hyfforddiant hwn yn edrych yn fwy manwl ar Rannau 3 a 4 ac agweddau perthnasol o Ran 11
· Erbyn diwedd yr hyfforddiant byddwch:
· Yn deall nodau ac ethos y Ddeddf 
· Yn ymwybodol o’r dyletswyddau a’r pwerau o dan y Ddeddf o ran dull o fynd ati sy’n canolbwyntio ar asesu a diwallu anghenion
· Wedi ystyried y newid diwylliant sydd ei angen ar gyfer y broses asesu a sut mae penderfynu ar gymhwystra yn deillio o’r 
broses asesu 
· Wedi ystyried newidiadau allweddol o ran cymhwystra a chynllunio gofal a chymorth
· Yn ymwybodol o newidiadau i godi ffioedd ac asesiad ariannol 
· Yn deall goblygiadau diwallu anghenion gofal a chymorth pobl yn yr ystâd ddiogeledd
· Wedi ystyried goblygiadau’r Ddeddf


3.1.1 Nodiadau i Hwyluswyr
1. Mae’r cyflwyniad hwn yn sôn am Rannau 3 a 4 o’r Ddeddf ac agweddau perthnasol Rhan 11 sy’n ymwneud ag unigolion yn yr ystâd ddiogeledd. Mae 
ar gyfer: 

· Pobl a gyflogir mewn swyddi asesu neu sy’n gyfrifol am benderfynu cymhwystra a / neu’n cael eu cyflogi mewn swyddi cynllunio gofal a chymorth 

· Pobl a gyflogir i ddarparu gwybodaeth, cyngor a chynhorthwy i ddinasyddion 
o ran gofal a chymorth 

· Rheolwyr a goruchwylwyr y cyfan o’r bobl uchod 

· Sefydliadau partner allweddol i’r swyddi a’r swyddogaethau uchod 

2. Nod y cyflwyniad yw ystyried Rhannau 3 a 4 ac agweddau perthnasol Rhan 11 yn fwy manwl. Erbyn diwedd y rhaglen ddysgu byddwch yn: 
· Deall nodau ac ethos y Ddeddf a’r hyn mae’n bwriadu ei chyflawni
· Yn ymwybodol o’r dyletswyddau a’r pwerau o dan y Ddeddf o ran dull o fynd ati sy’n ffocysu ar asesu a diwallu anghenion gofal a chymorth unigolion 

· Wedi ystyried y newid yn y diwylliant sydd ei angen ar gyfer y broses asesu 
a sut mae penderfynu ar gymhwystra yn deillio o’r broses asesu

· Wedi ystyried newidiadau allweddol o ran cymhwystra a chynllunio gofal 
a chymorth 

· Yn ymwybodol o newidiadau i godi ffioedd ac asesiad ariannol 

· Yn deall goblygiadau diwallu anghenion pobl yn yr ystâd ddiogeledd 

· Wedi ystyried goblygiadau’r Ddeddf iddyn nhw a’r newidiadau sydd eu hangen yn eu harfer 

3.1.2 Gweithgaredd – Trafodaeth 

6. Beth yw pwrpas y sesiwn hyfforddi hon i chi? 
7. Beth ydych chi’n gobeithio fydd yn wahanol o ganlyniad i’r hyfforddiant hwn?
	Awgrymiadau i Hwyluswyr 

Mae’n ddefnyddiol ar gychwyn sesiwn i sefydlu pwy sydd yn yr ystafell – eu cefndir proffesiynol, eu rôl a’u sefydliad. Gall y cwestiynau uchod eich helpu i gychwyn 
deall yr hyn sy’n symbylu dysgwyr. Mae’r atebion yn debygol o fod yn rhai cymysg; dywedwyd wrth rai am ddod i’r hyfforddiant a bydd eraill wedi dewis dod. Mae’n bwysig annog pobl i feddwl am: eu symbyliad personol (yr hyn maen nhw am newid 
a pham), eu cyfrifoldebau (yr hyn y byddan nhw’n cael eu gwirio arno) ac unrhyw gymorth yn eu gweithle a fydd yn eu helpu i ddefnyddio’r dysgu hwn.

Mae tystiolaeth ymchwil yn dangos nad yw’n ddigon i gyflenwi gwybodaeth i bobl. 
Y nod yw bod yr hyn a ddysgwyd yn cael ei droi’n ymarfer fel bod dull pobl o weithio yn newid. Mae’r canlynol yn fodd i helpu hyn: 

· Ysgogiad unigol – sicrhau bod pobl yn dynodi’r hyn maen nhw am ei newid 
a pham, eu helpu i osod targedau i ddefnyddio’r hyn a ddysgwyd, adolygu’r targedau hynny (mae’r modiwl hyfforddi hwn yn cynnwys ymarfer cynllunio gweithredu ar y diwedd).

· Llunio a chyflenwi’r hyfforddiant – gan ddefnyddio dulliau a gweithgaredd sy’n gweithio i bobl (mae’r modiwl hyfforddi hwn yn cynnwys ystod o weithgareddau).

· Cymorth – gan reolwyr a chydweithwyr i ddefnyddio’r hyn a ddysgwyd (mae’r ymarfer cynllunio gweithredu yn cynnwys gofod i ddynodi sut caiff pobl eu cynorthwyo i ddefnyddio’r hyn a ddysgwyd ganddyn nhw).



3.2 Sleid 2 - Cynnwys
	Cynnwys

	· Cyflwyniad
· Egwyddorion a phroses asesu
· Cymhwystra
· Cynllunio gofal a chymorth
· Codi ffioedd ac asesiadau ariannol
· Oedolion a phlant yn yr ystâd ddiogeledd
· Crynodeb



3.2.1 Nodiadau i Hwyluswyr

1. Mae’r cyflwyniad hwn yn cychwyn gyda throsolwg o’r Ddeddf, er y cymerir 
hi’n ganiataol y bydd y rhai sy’n cymryd rhan eisoes wedi cael hyfforddiant ar ymwybyddiaeth gyffredinol o’r Ddeddf.
2. Mae’r Ddeddf yn seiliedig ar nifer o ddyletswyddau hollgyffredinol. Byddwn yn edrych yn fyr ar y dyletswyddau hyn, cyn symud ymlaen at asesu, cymhwystra 
a chynllunio cymorth a gofal yn fwy manwl. 

3. Byddwn hefyd yn edrych ar godi ffioedd ac asesiadau ariannol a diwallu anghenion gofal a chymorth pobl yn yr ystâd ddiogeledd.
4. Byddwn yn gorffen gyda chrynodeb a chynllunio camau gweithredu. 
	Awgrymiadau i Hwyluswyr 
Mae hwn yn cyfle i’r hwylusydd amlinellu’r amser a’r gweithgareddau yn y rhaglen ddysgu. Mae nodiadau a sleidiau’r modiwl hyfforddi wedi’u rhannu i’r gwahanol adrannau uchod fel y gallwch ddewis yr elfennau yr ydych am eu defnyddio. 


3.3 Sleid 3 - Cyflwyniad
	Cyflwyniad

	· Daeth Deddf Gwasanaethau Cymdeithasol a Llesiant (Cymru) i rym ar 6 Ebrill 2016 ac mae’n adeiladu ar y polisi a welir yn ‘Gwasanaethau Cymdeithasol Cynaliadwy i Gymru: Fframwaith Gweithredu’[image: image26.wmf] 
· Mae’n diddymu a disodli nifer o deddfau blaenorol  
· Mae’n delio ag oedolion, plant a gofalwyr


3.3.1 Nodiadau i Hwyluswyr 
1. Daeth Deddf Gwasanaethau Cymdeithasol a Llesiant (Cymru) i rym ar 6 Ebrill 2016 ac mae’n ehangu ar y Papur Gwyn ‘Gwasanaethau Cymdeithasol Cynaliadwy i Gymru: Fframwaith Gweithredu’ i foderneiddio’r gyfraith ar gyfer gofal a chymorth yng Nghymru

2
Mae’n diddymu nifer o deddfau a chyfarwyddyd blaenorol o ran gofal a chymorth (megis Deddf Gofalwyr a Phlant Anabl 2000) ac mae’r Ddeddf hon yn eu disodli. Mae canllawiau ar y diddymu a’r pontio o ran y Ddeddf ar gael ar yr hyb dysgu a gallwch lawrlwytho tabl sy’n dangos y diddymiadau a’r diwygiadau i deddfwriaeth sydd eisoes yn bodoli o ganlyniad i’r Ddeddf.

3
Cyflwynodd ddyletswyddau newydd ar gyfer awdurdodau lleol, byrddau iechyd lleol a chyrff cyhoeddus eraill ac mae’n delio ag oedolion, plant a gofalwyr.  Sylwer yn y deunyddiau dysgu hyn defnyddir y term unigolyn i olygu oedolyn, plentyn neu ofalwr.

4
Doedd rhai o’r newidiadau yn y Ddeddf ddim yn gwbl newydd gan eu bod yn arferion da yn y gorffennol ond heb fod yn ofyniad statudol. Mae hyn yn golygu bod effaith y Ddeddf ychydig yn wahanol ar lefel leol, yn dibynnu ar y modd y gweithredwyd arferion da yn flaenorol. 

5. Yn y blwch gwelir yr egwyddorion allweddol sy’n sail i’r Ddeddf. Nod y Ddeddf yw newid y dull o ddiwallu anghenion gofal a chymorth pobl – gosod yr unigolyn ynghanol eu gofal a’u cymorth a rhoi llais a dewis iddyn nhw wrth gyflawni’r targedau canlyniadau personol sy’n bwysig iddyn nhw a rheoli hynny. 

6. Yn ganolog i’r Ddeddf mae’r cysyniad o lesiant – helpu pobl i fanteisio i’r eithaf ar eu llesiant eu hunain. Byddwn yn trafod llesiant ymhellach yn yr adran nesaf.

7. Mae’r Ddeddf yn ail-gydbwyso canolbwynt gofal a chymorth i atal ac ymyrryd yn gynt – ymestyn gwasanaethau ataliol o fewn y gymuned i rwystro anghenion rhag cyrraedd lefel gritigol. 

8. Mae sefydlu partneriaethau gwaith cadarn rhwng sefydliadau a chydgynhyrchu gyda phobl sydd angen gofal a chymorth yn ganolbwynt allweddol o’r Ddeddf. Mae’r Ddeddf yn gofyn am newid yn y diwylliant o’r modd mae gwasanaethau 
yn aml wedi cael eu darparu i ddull o fynd ati yn seiliedig ar gydweithio, a pherthynas gyfartal rhwng ymarferwyr a phobl sydd angen gofal a chymorth. 
9. Mae’r egwyddorion hyn yn galluogi pobl i fod ynghanol eu gofal a’u cymorth 
a sicrhau bod eu llesiant yn ganolog i unrhyw benderfyniadau a wneir am 
eu bywydau. 

	Pwynt dysgu allweddol
Un o amcanion allweddol y Ddeddf yw bod unigolion ynghanol penderfyniadau ac 
i dderbyn cefnogaeth i gael dewis a rheolaeth dros eu bywydau. 



	Awgrymiadau i Hwyluswyr 
Mae’r adran ragarweiniol hon yn rhoi trosolwg byr o’r Ddeddf gan y tybir bod cyfranogwyr eisoes wedi derbyn hyfforddiant ar ymwybyddiaeth gyffredinol o’r Ddeddf. Bydd yn werth defnyddio sleid 3 a 4 i sicrhau bod y dysgwyr yn ymwybodol o’r Ddeddf fel y gallwch ehangu ar y rhagarweiniad hwn os oes angen. Mae gan Mark Drakeford, Gweinidog Iechyd a Gwasanaethau Cymdeithasol fideo byr (3 munud 12 eiliad) ar gael i’w lawrlwytho o adran adnoddau’r Hyb Gwybodaeth a Dysgu lle mae’n sôn am amcanion a goblygiadau’r Ddeddf. Mae hefyd set o adnoddau am egwyddorion y Ddeddf ar gael–Beth ydy ystyr y Ddeddf i mi?– sydd wedi’u hanelu at weithwyr y rheng flaen ac sy’n cyflwyno gwybodaeth allweddol am y Ddeddf a’r egwyddorion sy’n sail iddi yn ogystal â’r modd y gellir gweithredu’r egwyddorion hyn. 

Efallai nad oes rhai o’r staff wedi gweithio o dan y ddeddfwriaeth flaenorol os ydyn nhw wedi cychwyn ar eu gwaith yn y maes yn fwy diweddar. Gallai fod yn werth ystyried gyda’r cyfranogwyr hynny sydd wedi bod yn gweithio yn y maes cyn Ebrill 2016 yr hyn sydd wedi newid. 


3.4 Sleid 4 - Rhannau’r Ddeddf
	Rhannau’r Ddeddf

3.4.1 Nodiadau i Hwyluswyr .

1. Mae i’r Deddf 11 o rannau ac maen nhw i gyd ac eithrio’r rhan gyntaf yn cynnwys rheoliadau neu godau ymarfer neu gyfarwyddyd statudol sy’n sail iddyn nhw ac yn rhoi rhagor o fanylion. Mae'r Rhan gyntaf yn cynnig trosolwg o’r holl Ddeddf ac yn diffinio rhai o’r termau allweddol megis ‘oedolyn’ sy’n golygu person sydd yn 18 oed neu dros 18 oed a ‘phlentyn’ sy’n golygu person sydd o dan 18 oed.

2. Mae Rhan 2 yn amlinellu’r dyletswyddau hollgyffredinol sy’n berthnasol i unrhywbeth mae pobl yn ei wneud o dan y Ddeddf, gan gynnwys dyletswydd llesiant. Mae gofynion yn Rhan 2 hefyd i gynnal asesiad o’r boblogaeth a darparu gwasanaethau ataliol a gwasanaeth rhoi gwybodaeth, cyngor a chynhorthwy yn ogystal â’r ddyletswydd i hyrwyddo mentrau cymdeithasol / dulliau amrywiol o gyflenwi.
3. Mae Rhan 3 yn diffinio’r amgylchiadau pan fydd rhaid i awdurdod lleol asesu anghenion gofal a chymorth person, boed yn oedolyn, yn blentyn neu’n ofalwr a sut y cynhelir yr asesiadau.

4. Mae Rhan 4 yn disgrifio meini prawf cenedlaethol cymhwystra a’r modd y bydd anghenion unigolion yn cael eu diwallu a bydd hyn yn golygu newidiadau i systemau a phrosesau lleol.

5. Mae Rhan 5 yn dynodi’r amgylchiadau lle gall awdurdod lleol godi tâl am ddarparu neu drefnu gofal a chymorth ar gyfer unigolion neu wasanaethau ataliol. 

6. Mae Rhan 6 yn disgrifio dyletswyddau’r awdurdod lleol o dan y Ddeddf ar gyfer plant sy’n derbyn gofal a phlant sy’n cael eu lletya a’r trefniadau ar gyfer y rhai sy’n gadael gofal. 

7. Mae Rhan 7 o’r Ddeddf yn cyflwyno trefniadau diogelu statudol newydd, yn cynnwys dyletswydd i gofnodi oedolyn neu blentyn sy’n wynebu risg ac i swyddogion awdurdodedig i wneud cais i’r llys am “orchymyn amddiffyn a chynorthwyo oedolyn”.

8. Mae Rhan 8 yn nodi swyddogaethau gwasanaethau cymdeithasol awdurdodau 
ac yn darparu sail i ymyriad gan Weinidogion Cymru os bydd awdurdod lleol yn ddiffygiol yn y swyddogaethau hynny.

9. Mae Rhan 9 yn gofyn i awdurdodau lleol hyrwyddo cydweithio gyda’u partneriaid perthnasol ac yn gosod dyletswydd ar eu partneriaid perthnasol i gydweithio gyda – ac i ddarparu gwybodaeth i’r – awdurdodau lleol. Mae hefyd yn sefydlu Byrddau Partneriaethau Rhanbarthol.

10. Mae Rhan 10 yn darparu ar gyfer cwynion am wasanaethau cymdeithasol a hawliau newydd i gwyno am ofal cymdeithasol preifat a gofal lliniarol. Mae 
hefyd yn darparu i wasanaethau eirioli fod ar gael o’r pwynt cyswllt cyntaf i 
alluogi unigolion i gael eu cynnwys a chymryd rhan yn eu gofal a’u cymorth 
gan gynnwys y gofyniad i drefnu eiriolwr proffesiynol, annibynnol ar gyfer plant sy’n derbyn gofal.
11. Fyddwch chi ddim yn synnu bod Rhan 11 yn delio ag amrywiaeth o bethau yn cynnwys dyletswydd newydd awdurdodau lleol i ddiwallu anghenion gofal a chymorth oedolion yn y carchar, llety cadw ieuenctid neu lety mechnïaeth yn Lloegr a Chymru.

	Awgrymiadau i Hwyluswyr 
Mae'r Ddeddf yn cryfhau hawliau gofalwyr ac yn eu cydnabod, pa un ai oes ganddyn nhw anghenion gofal a chymorth eu hunain ai peidio. Mae'r Ddeddf yn diddymu peth deddfwriaeth gyfredol ar ofalwyr ac yn atgyfnerthu meysydd eraill:
· Deddf Gofalwyr (Cydnabyddiaeth a Gwasanaethau) 1995
· Deddf Gofalwyr a Phlant Anabl 2000
· Deddf Gofalwyr (Cyfleoedd Cyfartal) 2004
· Mesur Strategaethau ar gyfer Gofalwyr (Cymru) 2010
Mae'r diffiniad newydd o ofalwr yn y Ddeddf – unigolyn sy'n darparu neu'n bwriadu darparu gofal ar gyfer oedolyn neu blentyn anabl (ond ac eithrio gofalwyr sy'n cael eu talu a rhai sy'n gwneud gwaith gwirfoddol – yn diddymu'r gofyniad blaenorol y dylai gofalwyr ddarparu "swm sylweddol o ofal yn rheolaidd" er mwyn cael eu diffinio fel gofalwyr, ac mae'n diddymu'r gofyniad i ofyn am asesiad.


	Awgrymiadau i Hwyluswyr 
Sylwer erbyn hyn bod deddfwriaeth gwbl ar wahân ar gyfer gwasanaethau cymdeithasol yn Lloegr a Chymru. Y prif wahaniaeth ydy bod Deddf Gwasanaethau Cymdeithasol a Llesiant (Cymru) 2014 yn delio â phobl o bob oed a gofalwyr tra cyfyngir Deddf Gofal 2014 ar gyfer Lloegr i oedolion yn bennaf a bod Deddf ar wahân i Blant a Theuluoedd (Deddf Plant a Theuluoedd 2014).

Mae’r Ddeddf, mewn rhannau yn disodli peth o Ddeddf Plant 1989. Yng Nghymru mae’r darpariaethau plant mewn angen a geir yn Rhan 3 (Adran 17) o Ddeddf Plant 1989 yn annilys. Yn hytrach, yr awdurdod cyfreithiol dros ddarparu gwasanaethau ar gyfer plant a’u teuluoedd, gan gynnwys plant anabl ydy rhan 2-5 o’r Ddeddf. Fodd bynnag, dydy’r system gofal cyffredinol a chymorth yng Nghymru o dan Rhan 2-5 ddim yn berthnasol yn achos plant sy’n derbyn gofal. Yn hytrach, mae Rhan 6 o’r ddeddf yn cynnwys goblygiadau’r awdurdod lleol o ran plant sy’n derbyn gofal.  

Er bod cysyniad o blentyn mewn angen yn diflannu o’r Ddeddf, mae’r darpariaethau yn y Ddeddf ar gyfer plant sy’n derbyn gofal ac sy’n gadael gofal yn debyg ar lawer cyfrif (ond nid ym mhopeth) i’r darpariaethau hynny y maen nhw’n eu disodli yn Neddf Plant 1989.

Dydy’r ddeddf hon ddim yn effeithio’n sylweddol ar ddarpariaethau diogelu plant ac achosion llys yn Neddf Plant 1989 ac felly maen nhw’n dal i fod yn gymwys yn Lloegr a Chymru. Mae hyn yn cynnwys Rhan IV (achosion gofal a goruchwylio) cyfraith gyhoeddus a Rhan II (gorchmynion o ran plant mewn achosion teulu) cyfraith breifat. Mae’r newidiadau a wnaed o ganlyniad i Ddeddf Plant a Theuluoedd 2014 yn dal i fod yn gymwys yng Nghymru. Mae Rhan V o Ddeddf Plant 1989 (amddiffyn plant gan gynnwys Adran 47 y ddyletswydd i ymchwilio i niwed sylweddol) hefyd yn dal i fod yn gymwys. Mae’r Ddeddf yn cyflwyno dyletswydd newydd yng Nghymru i riportio plant sydd mewn perygl o dan Rhan 7.

Gallwch lawrlwytho manylion o’r berthynas rhwng y Ddeddf a Ddeddf Plant 1989 o hyb gwybodaeth a dysgu. Mae hefyd modiwl hyfforddi ar gael ar blant sy’n derbyn gofal ac yn cael eu lletya. 


3.5 Sleid 5 - Dyletswydd llesiant
	Dyletswydd llesiant

3.5.1 Nodiadau i Hwyluswyr
3. Taflen: Llesiant
4. 
Yn ganolog i’r Ddeddf mae dyletswydd llesiant. Mae gan bobl gyfrifoldeb dros eu llesiant eu hunain, gyda chymorth a chefnogaeth eu teuluoedd, eu ffrindiau a’u cymunedau. Fodd bynnag, gallai pobl hefyd fod angen cymorth i sicrhau eu bod yn cyflawni llesiant. Mae pobl broffesiynol ac asiantaethau yno i ddarparu peth o’r cymorth hwn.

5. Mae Rhan 2 o’r Ddeddf yn gofyn i “unrhyw berson sy’n gweithredu swyddogaethau o dan y Ddeddf hon geisio hyrwyddo llesiant pobl sydd 
angen gofal a chymorth a gofalwyr sydd angen cymorth”. Mae’r ddyletswydd hollgyffredinol hon yn berthnasol i sefydliadau a’u hymarferwyr wrth, er enghraifft, gynnal asesiad neu ddarparu gwasanaeth gwybodaeth a chyngor. Mae hon yn ddyletswydd hollgyffredinol y mae rhaid ei chyflawni gan bawb sy’n arfer swyddogaethau o dan y Ddeddf (mae hyn yn cynnwys Gweinidogion Cymru, awdurdodau lleol, byrddau iechyd lleol a chyrff statudol eraill yn ogystal â sefydliadau eraill sy'n darparu). Nid dim ond yr awdurdod lleol sydd yn gorfod hyrwyddo llesiant.
6. Rhaid i ymarferwyr ystyried yr hyn gall pobl ei gyfrannu i sicrhau eu llesiant gyda chymorth ar lefel briodol. Bydd hyn yn cynnwys adeiladu ar adnoddau pobl, gan gynnwys cryfderau pobl, eu galluoedd a’u cymunedau.
7. Yn y Ddeddf diffinnir llesiant gydag wyth agwedd gyffredin:

· iechyd corfforol a iechyd meddyliol a llesiant emosiynol 

· amddiffyn rhag camdriniaeth ac esgeulustod
· addysg, hyfforddiant a gweithgareddau hamdden
· perthnasoedd domestig, teuluol a phersonol
· y cyfraniad a wneir at y gymdeithas
· sicrhau hawliau a hawlogaethau
· llesiant emosiynol a chymdeithasol
· addasrwydd llety preswyl
8.  O ran oedolyn, mae llesiant hefyd yn cynnwys:

· rheolaeth dros fywyd o ddydd i ddydd
· chymryd rhan mewn gwaith.

9.  O ran plentyn mae llesiant hefyd y cynnwys:

· datblygiad corfforol, deallusol, emosiynol, cymdeithasol ac ymddygiadol
· “lles” fel y diffinnir y gair hwnnw i ddibenion y Ddeddf Plant.

10. Taflen: Llesiant a lles.

11. Mae Deddf Plant 1989 yn sôn am les yn hytrach na llesiant; mae ystyr arbennig 
i les o dan Ddeddf Plant 1989 a bydd hynny’n parhau. Cyflwynwyd y cysyniad o lesiant yn hytrach yn y gyfraith yn Neddf Plant 2004. Mae cysyniadau llesiant a lles yn gorgyffwrdd. Mae iaith y Ddeddf yn adlewyrchu’r cysyniad mwy newydd o lesiant sy’n cynnwys yr ystyriaethau sydd eisoes yn bodoli o lesiant fel a nodir yn Neddf Plant yn 1989.    
12. Er bod pob agwedd o lesiant yn y diffiniad yr un mor bwysig â’i gilydd, mae’n debygol y bydd rhai agweddau o lesiant yn fwy perthnasol i un unigolyn nag i unigolyn arall. Felly, dylai ymarferwyr fabwysiadu dull hyblyg o fynd ati sy’n darparu canolbwynt ar ba agweddau o lesiant sydd fwya pwysig i’r unigolyn 
dan sylw a chydgynhyrchu atebion gyda phobl.
	Pwynt dysgu allweddol 
Rhaid i berson sy’n arfer swyddogaethau o dan y Ddeddf geisio hyrwyddo llesiant oedolion, plant a gofalwyr.



3.5.2 Gweithgaredd – Ymarfer
8. Ystyriwch sut gallech chi asesu llesiant pobl ifanc. Edrychwch ar yr ymarfer ar lesiant plant. Mae’n cynnwys set o gwestiynau sy’n mapio ar draws diffiniad o lesiant a fframwaith canlyniadau cenedlaethol. Llenwch y tabl yn yr ymarfer, gan ychwanegu at y gosodiadau a’r cwestiynau a roddir.  
	Awgrymiadau i Hwyluswyr 
Cyhoeddodd Lywodraeth Cymru ddatganiad llesiant sy’n disgrifio agweddau o 
lesiant sy’n berthnasol i bob maes o fywyd unigolyn. Mae’n disgrifio canlyniadau llesiant cenedlaethol a hefyd yn nodi pa agweddau o lesiant a gaiff eu mesur. 
Efallai hoffech chi roi’r datganiad cenedlaethol hwn ar lesiant i’r rhai sy’n cymryd rhan a gofyn iddyn nhw ei ddarllen cyn gwneud yr ymarfer. Yn yr ymarfer gall y rhai sy’n cymryd rhan ddefnyddio’r ddogfen hon i’w helpu i feddwl am sut gall llesiant unigolyn gael ei drosi ar lefel unigolyn a sut gallai’r rhain gysylltu â’r canlyniadau llesiant cenedlaethol. Bydd yn helpu’r rhai sy’n cymryd rhan i ganolbwyntio ar sut mae’r canlyniadau yn cysylltu â’i gilydd o lefel yr unigolyn i lefel genedlaethol. Fodd bynnag, rhaid i ymarferwyr fod yn glir bod rhaid i unigolion fod yn rhydd i benderfynu eu canlyniadau personol eu hun. 


3.6 Sleid 6 - Dyletswyddau hollgyffredinol eraill
	Dyletswyddau hollgyffredinol eraill

3.6.1 Nodiadau i Hwyluswyr 
1. Yn ogystal â’r ddyletswydd llesiant mae dyletswyddau hollgyffredinol eraill sy’n sail i’r Ddeddf, mae rhaid i’r sefydliadau gymryd camau i sicrhau bod yr holl weithgareddau’n cael eu cyflenwi mewn modd sy’n cydymffurfio â’r dyletswyddau hyn. Mae’r dyletswyddau hyn yn berthnasol i sefydliadau a’u hymarferwyr wrth weithio gyda pherson sydd efallai ag anghenion gofal a chymorth neu ofalwr sydd ag anghenion cymorth er na sefydlwyd bod gan yr unigolyn anghenion fel hyn ac 
na fyddai’r anghenion hynny’n gymwys.

2. Mae pedair o’r dyletswyddau hollgyffredinol hyn yn gymwys ar gyfer pob achos boed yn oedolyn neu’n blentyn. Y ddyletswydd i:
· Ganfod barn, dymuniadau a theimladau’r unigolyn a rhoi’r sylw i’r farn honno, y dymuniadau a’r teimladau hynny i’r graddau mae’n rhesymol ymarferol i wneud hynny  

· Rhoi sylw i bwysigrwydd hyrwyddo a pharchu urddas yr unigolyn.

· Rhoi sylw i bwysigrwydd darparu cymorth priodol er mwyn galluogi’r unigolyn i gymryd rhan yn y penderfyniadau sy’n effeithio arno i’r graddau sy’n briodol dan yr amgylchiadau, yn enwedig pan fo gallu’r unigolyn i gyfathrebu wedi’i gyfyngu am unrhyw reswm. 
· Rhoi sylw i nodweddion, diwylliant a chredoau yr unigolyn, gan gynnwys 
yr iaith. 

Yng nghyd-destun y dyletswyddau hollgyffredinol hyn mae gofyn ‘rhoi sylw’ i 
ryw fater arbennig yn debyg i ofyniad i ‘ystyried’ y mater neu ‘gymryd y mater 
i ystyriaeth’ ynglŷn â’r mater hwnnw

3. Mae dwy ddyletswydd hollgyffredinol sy’n gymwys ar gyfer oedolion yn benodol:

· cychwyn gyda’r rhagdybiaeth mai’r oedolyn sydd yn y sefyllfa orau i farnu ei lesiant ei hun 

· rhoi sylw i hyrwyddo annibyniaeth oedolyn pan fo’n bosibl
Dylid ystyried hyrwyddo annibyniaeth yng nghyd-destun Fframwaith Gweithredu ar Fyw’n Annibynnol o eiddo Llywodraeth Cymru sy’n seiliedig ar fodel cymdeithasol anabledd. Mae Model Cymdeithasol Anabledd yn sefydlu’r gwahaniaeth pwysig rhwng ‘nam’ ac ‘anabledd’. Mae’n cydnabod bod y rhwystrau sy’n bodoli yn gyffredin mewn cymdeithas yn analluogi pobl â namau. Petai’r model cymdeithasol yn cael ei wireddu’n llawn, byddai hynny’n golygu y gallai pobl anabl gymryd rhan lawn yn y gymdeithas a byddai effaith eu nam wedi lleihau yn sylweddol.

4. O ran plant mae hefyd ddyletswydd:
· i hyrwyddo magwraeth y plentyn gan deulu’r plentyn i’r graddau y mae gwneud hynny yn gyson â hyrwyddo llesiant y plentyn 

· pan fo’r plentyn o dan 16 oed, canfod barn, dymuniadau a theimladau’r rhai sydd â chyfrifoldeb rhiant dros y plentyn a rhoi sylw i’r farn honno, i’r graddau y mae gwneud hynny’n ymarferol ac yn gyson â hyrwyddo llesiant y plentyn. 
3.6.2 Gweithgaredd – Cwestiynau  

9. Beth mae’r dyletswyddau hollgyffredinol yn eu golygu o ran eich ymarfer? 

10. Oes gan y dyletswyddau hollgyffredinol hyn unrhyw oblygiadau ar gyfer eich sefydliad, trefniadau eich systemau neu’ch prosesau?
	Awgrymiadau i Hwyluswyr 
Mae’r ddyletswydd hollgyffredinol i roi sylw i nodweddion, diwylliant a chredoau unigolyn yn atgyfnerthu’r ddeddfwriaeth a’r cyfarwyddyd sydd eisoes yn bodoli y bydd unrhywun yng Nghymru yn gallu byw ei fywyd drwy gyfrwng y Gymraeg os myn. Mae hyn yn golygu bod rhaid i hunaniaeth ddiwylliannol ac anghenion ieithyddol pobl fod wrth wraidd gofal a chymorth oherwydd ei fod yn elfen hanfodol i ofal a chymorth o ansawdd da a safonau proffesiynol uchel. Gweler y daflen wybodaeth ar y Cynnig Gweithredol. 
“Mwy na Geiriau....” fframwaith strategol ar gyfer gwasanaethau Cymraeg sy’n darparu dull systematig o fynd ati i wella gwasanaethau ar gyfer y rhai sydd angen neu’n dewis derbyn eu gofal a’u cymorth drwy gyfrwng y Gymraeg. Nod y fframwaith yw sicrhau bod sefydliadau ac ymarferwyr yn cydnabod bod yr iaith yn rhan 
sylfaenol o ofal a chymorth a bod pobl sydd am angen gwasanaethau drwy gyfrwng 
y Gymraeg yn cael eu cynnig. Gelwir hyn yn ‘Gynnig Gweithredol’ ac mae’n golygu symud y cyfrifoldeb oddi wrth y person sy'n gofyn am wasanaethau trwy gyfrwng y Gymraeg a'i roi ar ysgwyddau’r gwasanaeth sydd yn gorfod sicrhau ei fod yn eu darparu. Mae pecyn gwybodaeth ar gael i helpu staff y sectorau iechyd, gwasanaethau cymdeithasol a gofal cymdeithasol ddarparu ‘Cynnig Gweithredol’ i’r rhai sy'n defnyddio’r gwasanaethau  yn unol ag amcanion fframwaith strategol ‘Mwy na Geiriau’.
Gallai hyn fod yn gyfle i adolygu dull dysgwyr o ystyried y Cynnig Gweithredol a’i weithredu. Er enghraifft, a fydd ymarferwyr yn gofyn ‘ym mha iaith hoffech chi’r gwasanaeth / asesiad neu ‘pa iaith (ieithoedd) sy’n cael ei siarad gartref?’ Gallech drafod y dull mae pobl broffesiynol yn cofnodi a gweithredu ar y dewis o iaith neu ofynion pobl gydag anghenion gofal a chymorth. 
Gallech ofyn i ddysgwyr ddychmygu sut bydden nhw’n teimlo petai rhaid iddyn nhw ddisgrifio profiad emosiynol yn eu hail iaith. Fyddech chi’n gallu cyfleu eich teimladau’r gywir? Fyddech chi’n teimlo’n gyfforddus yn gwneud hynny?

Gallai fod yn fwy anodd i bobl ddisgrifio profiad emosiynol yn gywir (neu unrhyw brofiad) yn eu hail iaith. Mae adroddiad ‘Dwy Iaith Dau Ddewis: Cysyniad o ddewis iaith ym maes gwaith a gofal cymdeithasol’ (E Davies, heb ei ddyddio) yn amlygu’r 
rôl sydd gan y gwahanol ieithoedd i bobl ddwyieithog fynegi eu hunain. “Mae gan gleientiaid ddewis pa iaith i’w defnyddio ac felly mae ganddyn nhw’r gallu i ddewis 
y gair sy’n cyfleu hanfod yr hyn y maen nhw’n ceisio ei gyfathrebu orau. Gall pobl ddwyieithog hefyd ddefnyddio’u hail iaith i ymbellhau wrth drafod digwyddiadau 
sy’n eu gofidio” (tudalen 15). Mae’n debygol y bydd enghreifftiau o arfer dda sy’n bodoli o ddarparu gwasanaethau drwy gyfrwng y Gymraeg. Bydd angen sgiliau a gwybodaeth arbennig ar bobl. Mae’n bwysig bod cyd-destun diwylliannol yr iaith yn cael ei ystyried yn ogystal – er enghraifft sut mae sgyrsiau’n cael eu cynnal, moesau a defodau.


3.7 Sleid 7 - Hawliau dynol
	Hawliau dynol

3.7.1 Nodiadau i Hwyluswyr 
13. Mae’r dyletswyddau hollgyffredinol hefyd yn cynnwys hawliau dynol. Rhan allweddol o rôl ymarferwyr o dan y Ddeddf yw rhoi grym i bobol drwy eu helpu i fynnu’r hawliau hyn. Mae hwn yn newid allweddol. Er bod rhai awdurdodau lleol a sefydliadau yn wirfoddol wedi parchu hawliau dynol a’u cyflenwi yn eu gwaith, o Ebrill 2016, mae gofyn i berson sy’n arfer swyddogaethau o dan y Ddeddf dalu’r ‘sylw priodol’ i gonfensiynau ac egwyddorion y Cenhedloedd Unedig. .

14. Mae talu ‘sylw priodol’ yn golygu bod rhaid i chi ystyried yr egwyddorion hyn drwy gydol y broses o wneud penderfyniadau. Nid yw’n ddigon i’w defnyddio’n nhw i gyfiawnhau penderfyniad ar ôl ei wneud. Rhaid i chi dalu’r ‘sylw priodol’ fel y bydd yn dylanwadu ar y penderfyniad terfynol mewn modd ystyriol gan nad cwestiwn o ‘dicio blychau’ ydy e. Mae’n arfer da i gadw cofnod cywir i ddangos sut ydych chi wedi ystyried eich dyletswydd. 

15. Mae gofyn i gyrff cyhoeddus gydymffurfio â Dyletswydd Cydraddoldeb, Deddf Hawliau Dynol ac o fewn egwyddorion Confensiwn Ewropeaidd ar Hawliau Dynol. Felly, ni ddylai pobl gael eu trin yn llai ffafriol oherwydd hil, rhyw, anabledd tueddfryd rhywiol, crefydd na chred. Ym mis Hydref 2000, daeth y Ddeddf Hawliau Dynol i rym yn y DU. Mae gan awdurdodau cyhoeddus ddyletswyddau i hyrwyddo cydraddoldeb ac i gydymffurfio â Deddf Hawliau Dynol. Mae 16 o hawliau yn Neddf Hawliau Dynol – y cyfan yn deillio o Gonfensiwn Ewropeaidd ar Hawliau Dynol.

16. Gall hawliau dynol fod yn hawliau absoliwt neu hawliau amodol. Mae hawliau absoliwt yn golygu na all y wladwriaeth eu torri ac mae hynny’n cynnwys hawl unigolion i ddiogelwch rhag cael eu poenydio a rhag cael eu trin yn annynol ac israddol. Mae hawliau cyfyngedig yn’ rhai y gellir eu cyfyngu mewn amgylchiadau eithriadol megis yr hawl i ryddid. Mae gan unigolyn yr hawl i beidio â chael eu hamddifadu o’i ryddid – ei ‘arestio neu ei gadw yn y ddalfa’ – ar wahân i achosion lle caiff unigolyn ei amau neu ei gyhuddo o drosedd ac ar yr amod bod yna sail cyfreithiol priodol yng nghyfraith y DU.

17. Hawliau amodol ydy hawliau sy’n gofyn am gydbwysedd rhwng hawliau’r unigolyn a hawliau’r gymuned ehangach neu’r wladwriaeth. Gall hawliau amodol gael eu cyfyngu os oes angen cyflawni amcan pwysig megis amddiffyn iechyd neu ddiogelwch y cyhoedd, atal troseddau ac amddiffyn hawliau eraill. Maen nhw’n cynnwys yr hawl i barchu bywyd preifat a theuluol; yr hawl i unigolion ymarfer eu crefydd neu gred; rhyddid mynegiant; rhyddid i ymgynnull a chymdeithasu; a’r hawl i fwynhau eiddo mewn heddwch. Ceir rhagor o wybodaeth ar Ddeddf Hawliau Dynol yng nghyhoeddiad Y Weinyddiaeth Gyfiawnder Making sense of human rights: a short introduction.

18. Rhaid i berson sy’n arfer swyddogaethau o dan y Ddeddf roi’r sylw dyladwy 
i Egwyddorion y Cenhedloedd Unedig ar gyfer Pobl Hŷn. Ceir rhagor o wybodaeth gan Gomisiynydd Pobl Hŷn Cymru .
19. Rhaid i berson sy’n arfer swyddogaethau o dan y Ddeddf hon roi’r sylw dyladwy i Gonfensiwn y Cenhedloedd Unedig ar Hawliau’r Plentyn (UNCRC). Ceir rhagor o wybodaeth ar wefan Unicef.

20. Rhaid i berson sy’n arfer swyddogaethau o dan y Ddeddf hon roi’r sylw dyladwy i Gonfensiwn y Cenhedloedd Unedig ar hawliau Pobl Anabl (UNCRDP). Ceir rhagor o wybodaeth yng Nghanllawiau Comisiwn Cydraddoldeb a Hawliau Dynol ar gonfensiwn anabledd y Cenhedloedd Unedig.

	Pwynt dysgu allweddol
Dylech wybod am hawliau oedolion a phlant a gweithio i’w cynnal.



	Awgrymiadau i Hwyluswyr 
Mae ymchwil wedi dangos bod pobl sydd wedi profi gofal cymdeithasol yn dweud 
mai barn ymarferwyr o risg sy’n dominyddu ar benderfyniadau. Maen nhw’n fwy ofnus o golli eu hannibyniaeth. Mae pobl mewn gwasanaethau iechyd meddwl a gofal preswyl yn teimlo bod eu hawliau yn gyfyngedig. Mae pobl a ystyrir yn rhai sy’n wynebu risg gyda llai o hawliau. Mae ymglymiad yn hanfodol mewn gwasanaethau cymdeithasol. (The right to take risks: Service users’ views of risk in adult social care, Sefydliad Joseph Rowntree, 2012).


3.8 Sleid 8 - Eiriolaeth
	Eiriolaeth

3.8.1 Nodiadau i Hwyluswyr 

21. Taflen: Eiriolaeth

22. 
Mae eiriolaeth Mae’r Ddeddf yn gofyn i chi gynorthwyo pobl i gymryd rhan lawn 
yn y broses o wneud penderfyniadau am eu gofal a’u cymorth. Dylai pobl fod yn bartneriaid gweithredol ym mhrosesau allweddol gofal a chymorth ar gyfer asesu, gofal a chymorth a chynllunio gofal a chymorth, ac adolygu ac unrhyw ymholiadau am ddiogelu. 

23. Er gwaetha’r rhwystrau y gall unigolion eu hwynebu, rhaid i chi gynnwys yr unigolion hynny, eu helpu i fynegi eu dymuniadau a’u teimladau a’u cynorthwyo i bwyso a mesur opsiynau a gwneud penderfyniadau am eu canlyniadau personol. Mae’r llwybr penderfyniad yn y sleid hwn yn dangos dwy ffordd y gellir helpu’r unigolyn os ydych chi’n credu eu bod yn wynebu rhwystrau rhag iddyn nhw gymryd rhan. 

24. Yn gyntaf, mae’n bwysig sefydlu a allai’r person gael ei gynorthwyo’n well drwy wneud newidiadau i’r trefniadau. Er enghraifft drwy ddarparu gwybodaeth mewn fformat hygyrch a defnyddio dehonglwr wedi’i hyfforddi’n briodol ac wedi’i gofrestru os bydd person angen un e.e. os yw nhw’n defnyddio iaith arwyddion neu heb ddigon o Saesneg neu Gymraeg i gymryd rhan heb gyfieithydd. Sylwer bod gan awdurdodau cyhoeddus ddyletswydd o dan Ddeddf Cydraddoldeb 2010 i wneud addasiadau rhesymol i ddiwallu anghenion pobl sydd â gofynion hygyrchedd penodol. Dylid gwneud addasiadau fel hyn cyn ail-adolygu’r rhwystrau sy’n atal person rhag cymryd rhan lawn yn y broses.

25. Fodd bynnag, ni fydd rhai pobl yn gallu cyfranogi’n llawn, hyd yn oed os yw’r broses wedi cael ei haddasu i gwrdd â’u hanghenion cyfathrebu, oherwydd y rhwystrau y maen nhw’n eu hwynebu. Byddwn yn ystyried y rhwystrau sy’n atal pobl rhag cymryd rhan yn fwy manwl yn y sleid nesaf. Fodd bynnag, ni fydd rhai pobl yn gallu cyfranogi’n llawn, hyd yn oed os yw’r broses wedi cael ei haddasu 
i gwrdd â’u hanghenion cyfathrebu, oherwydd y rhwystrau y maen nhw’n eu hwynebu. Byddwn yn ystyried y rhwystrau sy’n atal pobl rhag cymryd rhan yn 
fwy manwl yn y sleid nesaf.

26. Rhaid i chi, mewn partneriaeth gyda’r oedolion a’r plentyn / eu teulu wneud penderfyniad a fydd yr unigolyn hwnnw yn gallu goresgyn y rhwystr(au) a chymryd rhan lawn dim ond os bydd rhywun ar gael i’w gynorthwyo a chynrychioli ei farn, ei ddymuniadau a’i deimladau
27. Gallai rhiant, gofalwr, ffrind, cymydog neu berthynas fod yn ‘unigolyn priodol’. Y peth allweddol yw eu bod nhw’n gallu cynorthwyo’r person yn ddigonol i gymryd rhan. Rhaid iddyn nhw beidio â bod yn bobl nad yw’r person am iddyn nhw ei gynorthwyo na rhywun sy’n rhan o’r ymchwiliad diogelu. 

28. Taflen: Deddf Galluedd Meddyliol 

29. 
Sylwer os nad oes gan oedolyn neu blentyn 16 neu 17 oed y galluedd i wneud penderfyniad, yna dylid cynnal asesiad o’u galluedd o dan Ddeddf Galluedd Meddyliol 2005. Gallai hyn effeithio ar y math o eiriolaeth annibynnol sy'n briodol i’w darparu ar eu cyfer. 

30.  Sylwer bod Adran 178 o'r Ddeddf yn ail-ddatgan hawliau eiriolaeth plant sy'n derbyn gofal a phlant sy'n gymwys sydd wedi bod yn derbyn gofal cyn hyn (plant â hawl) os ydyn nhw'n gwneud cyflwyniad (gan gynnwys achwyniadau) am swyddogaethau awdurdod lleol. Rhaid i awdurdodau lleol ddarparu gwybodaeth a chyngor am eiriolaeth i blant â hawl. 

31.  Caiff eiriolaeth ei drafod yn fanwl yn y modiwl hyfforddi ar Eiriolaeth. Mae'n edrych ar Ran 10 o'r Ddeddf ynglŷn ag eiriolaeth a sut mae eiriolaeth yn ffitio gyda rhannau eraill o'r Ddeddf. Mae'n anelu hefyd i gynyddu ymwybyddiaeth a dealltwriaeth am eiriolaeth ymhlith rhai allai fod o bosibl yn debygol o weithio gyda'r gwasanaethau eiriolaeth neu gyfeirio rhywun atyn nhw.
	Pwynt allweddol dysgu 

Rhaid i awdurdodau lleol gynorthwyo unigolion i gymryd rhan lawn ym mhrosesau allweddol gofal a chymorth. Dylech ystyried galluedd ac, ar gyfer oedolion a phlant 
16 oed a throsodd, ddilyn egwyddorion Deddf Galluedd Meddyliol 2005. 


	Awgrymiadau i Hwyluswyr 

Mae disgwyl i’r holl bobl berthnasol, sy’n ymwneud â phrosesau asesu a chynllunio gofal, ddeall a chymhwyso Deddf Galluedd Meddyliol 2005, yn ogystal â Deddf Gwasanaethau Cymdeithasol a Llesiant (Cymru) 2014. Mae’r Ddeddf yn rhoi’r hawl i rai unigolion (oedolion a phlant) i dderbyn cymorth gan eiriolwr proffesiynol annibynnol. Mae Deddf Galluedd Meddyliol 2005 yn rhoi’r hawl i rai unigolion (oedolion a phlant 16 neu 17 oed) heb y galluedd i wneud penderfyniad penodol i dderbyn cymorth gan Eiriolwr Galluedd Meddyliol Annibynnol (IMCA)). 

Gallai fod yn briodol i ystyried gyda’r rhai sy’n cymryd rhan y gwahaniaethau a’r cysylltiadau rhwng y Ddeddf a’r Ddeddf Galluedd Meddyliol 

Mae tebygrwydd rhyngddo a’r Ddeddf Galluedd Meddyliol ond mae’r ddyletswydd i ddarparu eiriolaeth o dan y Ddeddf yn ehangach ac yn berthnasol i set ehangach o amgylchiadau e.e. mae’n darparu cymorth i bobl sydd â galluedd ond yn wynebu rhwystrau sy’n eu hatal rhag cymryd rhan lawn ac i’r rhai heb y galluedd. Rhaid i’r awdurdod lleol gyflawni ei ddyletswyddau o ran gweithio gydag Eiriolwr Galluedd Meddyliol Annibynnol a’r rhai eiriolwr proffesiynol annibynnol o dan y Ddeddf. Mewn theori, gallai awdurdod lleol benodi un eiriolwr fel Eiriolwr Galluedd Meddyliol Annibynnol a pherson arall yn gweithredu fel eiriolwr proffesiynol annibynnol o dan 
y Ddeddf gan fod rhaid i awdurdod lleol gyflawni ei ddyletswydd o ran y ddwy set o ddeddfwriaethau: dyw un ddim yn tra-arglwyddiaethu ar y llall. Fodd bynnag, dyw’r unigolyn sydd angen eiriolaeth na’r awdurdod lleol ddim yn debygol o elwa. Gall yr 
un eiriolwr ddarparu cymorth fel eiriolwr proffesiynol annibynnol o dan y Ddeddf ac 
o dan Ddeddf Galluedd Meddyliol os yw wedi cael hyfforddiant ac yn gymwys i wneud y ddau.


3.9 Sleid 9 - Rhwystrau rhag cymryd rhan
	Rhwystrau rhag cymryd rhan

3.9.1 Nodiadau i Hwyluswyr 

32. Mae’r Ddeddf yn diffinio pedair ffordd y gallai pobl fod yn wynebu rhwystrau 
sy’n eu hatal rhag cymryd rhan lawn ym mhrosesau allweddol gofal a chymorth diogelu:

· deall gwybodaeth berthnasol 

· cadw gwybodaeth

· defnyddio neu bwyso a mesur y wybodaeth

· cyfleu eu barn, eu dymuniadau a’u teimladau 

33. Gellir cynorthwyo llawer o bobl i ddeall gwybodaeth berthnasol os yw’n cael ei chyflwyno’n briodol ac os rhoddir amser i’w egluro’n iawn. Ni fydd rhai pobl 
yn gallu deall gwybodaeth berthnasol, er enghraifft os ydyn nhw’n dioddef o dementia gwael neu ganolig. 

34. Os na fydd person yn gallu cadw a chofio gwybodaeth yn ddigon hir i bwyso a mesur yr opsiynau a gwneud penderfyniadau, yna mae’n debygol eu bod nhw’n wynebu rhwystr sy’n eu hatal rhag cymryd rhan lawn ym mhrosesau allweddol gofal a chymorth.

35. Rhaid i berson bwyso a mesur y wybodaeth er mwyn cymryd rhan lawn a mynegi pa opsiwn mae’n ei ddewis. Er enghraifft, mae angen iddyn nhw bwyso a mesur manteision ac anfanteision symud i gartref gofal. Os na fyddan nhw’n gallu gwneud hyn maen nhw’n wynebu rhwystrau sy’n eu hatal rhag cymryd rhan lawn ym mhrosesu allweddol gofal a chymorth.

36. Rhaid i berson allu cyfleu ei farn, ei ddymuniadau a’i deimladau –  boed hynny drwy siarad, ysgrifennu neu arwyddo neu drwy unrhyw ddull arall – er mwyn cynorthwyo’r broses o wneud penderfyniad ac egluro ei flaenoriaethau. Os na fyddan nhw’n gallu gwneud hyn mae’n debyg eu bod yn wynebu rhwystrau sy’n eu hatal rhag cymryd rhan lawn yn y broses. Er enghraifft, gallai pobl â dementia canolig, pobl ag anableddau dysgu sylweddol, pobl ag anaf i’w hymennydd neu’n dioddef o afiechyd meddwl wynebu rhwystrau sy’n eu hatal rhag cymryd rhan lawn yn y penderfyniadau ynghylch eu gofal a chymorth. Ond hefyd, gall person ag Aspergers wynebu’r un rhwystrau yn yr un modd â pherson hŷn bregus heb gael diagnosis ond sy’n ddryslyd o ganlyniad i haint, neu berson ar ddiwedd 
ei oes ac yn ymddangos heb unrhyw ddiddordeb o ran ymglymiad a gwneud penderfyniadau. Yn y cyd-destun hwn, gallu’r person i gyfleu ei farn, ei ddymuniadau a’i deimladau sy’n sylfaenol i’w gyfranogiad yn hytrach nag unrhyw ddiagnosis meddygol neu gyflwr penodol.  

	Pwynt dysgu allweddol

Dylech ystyried, o’r cyswllt cyntaf, a ddylai eiriolaeth broffesiynol annibynnol fod ar gael. Os bydd person yn wynebu rhwystrau sy’n ei atal yn y pedwar maes hwn, dylai gael cymorth ‘unigolyn priodol’ neu eiriolwr proffesiynol annibynnol.




3.9.2 Gweithgaredd – Ymarfer

11. Disgrifiwch pa ffactorau y gallech eu hystyried wrth farnu a yw person yn wynebu rhwystrau rhag cymryd rhan lawn ym mhrosesau allweddol gofal a chymorth.

	Awgrym o ateb: 

Mae pob unigolyn yn unigryw a rhaid ystyried y sefyllfa benodol ac ystyried y person cyflawn. Rhaid cofio eich bod yn barnu a fyddan nhw’n wynebu rhwystrau rhag cymryd rhan lawn yn y broses arbennig a fydd yn digwydd (asesu, cynllunio, adolygu neu ddiogelu) – felly mae angen i chi sefydlu hyn ar sail y wybodaeth sydd ar gael i chi a bod hynny yn eich bodloni. Gallai’r ffactorau y dylai’r dyfarniad ganolbwyntio arnyn nhw fod yn gyfuniad o ffactorau deallusol, corfforol, emosiynol, seicolegol neu synhwyraidd, a rhai o’r cwestiynau y dylech eu hystyried, yw a fydd y person yn gallu gwneud y canlynol: 

· ateb y cwestiynau y mae angen i chi eu gofyn

· yn ei gwneud hi’n glir eu bod yn deall pwy ydych chi a beth yw’ch rôl chi

· yn ei gwneud hi’n glir i chi eu bod yn deall eu sefyllfa

· dweud wrthoch chi sut maen nhw’n teimlo am eu sefyllfa 

· dangos i chi eu bod yn deall yr hyn yr ydych wedi dweud wrthyn nhw 

· dwyn i gof y wybodaeth neu benderfyniadau a rannwyd yn ystod unrhyw gyfarfod blaenorol 

· disgrifio’n llawn yr opsiynau sydd ar gael iddyn nhw  

· disgrifio canlyniadau posibl unrhyw ddewis y maen nhw’n ei wneud 

· disgrifio eu dewis i chi

Os bydd person yn wynebu rhwystrau yn un o feysydd deall gwybodaeth, ei chadw a’i chofio neu bwyso a mesur gwybodaeth neu gyfleu eu barn, eu dymuniadau a’u teimladau, yna byddai hynny’n arwydd eu bod angen rhagor o gymorth i gymryd rhan lawn. Fodd bynnag, rhaid i chi sefydlu a yw sefyllfa uniongyrchol yr unigolyn yn arbennig o anarferol neu’n peri gofid neu a yw’r rhwystr yn ddigon sylweddol i gael effaith ar ei gyfranogiad.   

Rhaid i chi sicrhau nad yw’r rhwystr wedi’i achosi gan ffactorau allanol y gellir delio â nhw. Dylech chi wneud hyn drwy ddatrys y rhain lle bynnag posibl. Felly, er enghraifft, dylech sicrhau bod eich dulliau cyfathrebu yn cynnig cyfle da i’r person i gymryd rhan a bod unrhyw wybodaeth y byddwch yn ei rhannu gyda nhw yn cael ei chyflwyno mewn fformat priodol.

Dylech sicrhau eich bod yn barnu ar sail gwir ymatebion y person. Felly, er enghraifft, rhaid i fod yn sicr nad yw’r person hwnnw yn cael ei ddylanwadu’n amhriodol gan bobl eraill neu ei ddehongli’r amhriodol gan bobl eraill ac na 
fydd ofnau neu fygythiadau yn effeithio ar ei ymatebion. Dull pwysig o gael y wybodaeth sydd angen arnoch chi yw trafod gyda’r person ei hun, ond mae ffynonellau gwybodaeth eraill allai eich helpu i gael darlun cyflawn megis siarad ag aelodau eraill o’r teulu a phobl eraill oedd yn adnabod y person yn dda neu wirio unrhyw gofnodion neu adroddiadau neu ddedfrydau cyfreithiol perthnasol 
i’r person. 


3.10 Sleid 10 – Cysylltiadau â deddfwriaethau eraill 

	Cysylltiadau â deddfwriaethau eraill

3.10.1 Nodiadau i Hwyluswyr 

1. Newidiodd Deddf 2014 sail y sector gofal cymdeithasol. Ei nod ydy gwella canlyniadau llesiant ar gyfer pobl sydd angen gofal a chymorth, a gofalwyr. Daeth i rym tua’r un adeg â’r ddwy ddeddf arall sy’n ffocysu ar lesiant. 

2. Mae Deddf Llesiant Cenedlaethau’r Dyfodol (Cymru) 2015 yn ymwneud â gwella llesiant cymdeithasol, economaidd, amgylcheddol a diwylliannol Cymru. Bydd yn gwneud i gyrff cyhoeddus feddwl mwy am y tymor hir, gweithio’n well gyda phobl a chymunedau a gyda’i gilydd, ceisio atal problemau a mabwysiadu dull mwy di-dor o fynd ati. 

3. Mae Deddf 2015 yn gosod ‘egwyddor datblygiad cynaliadwy’ a dyletswydd ar gyrff cyhoeddus i sefydlu a chyhoeddi amcanion llesiant a luniwyd i fanteisio i’r eithaf ar ei gyfaniad i gyflawni’r saith nod llesiant a geir yn Neddf 2015. Mae hefyd yn sefydlu Byrddau Gwasanaethau Cyhoeddus ar gyfer pob ardal awdurdod lleol yng Nghymru y mae rhaid iddyn nhw wella llesiant economaidd, cymdeithasol, amgylcheddol a diwylliannol eu hardaloedd drwy weithio i gyflawni saith nod llesiant.

4. Yn amlwg mae perthynas rhwng y ddwy Ddeddf. Mae llesiant yr unigolyn yn rhan allweddol o’r cysyniad ehangach o lesiant a ddefnyddiwyd yn Neddf 2015 sy’n cwmpasu llesiant amgylcheddol, cymdeithasol, economaidd a diwylliannol. Mae Llywodraeth Cymru wedi datblygu briff technegol ar y modd y mae’r ddau ddarn o ddeddfwriaeth yn ffitio i’w gilydd. 
5. Deddf Rheoleiddio ac Arolygu Gofal Cymdeithasol (Cymru) 2016 ydy’r cam nesaf yn y broses o wneud gwasanaethau cymdeithasol yng Nghymru yn gynaliadwy. Mae’n ymgorffori amcanion y ddwy Ddeddf flaenorol, felly maen nhw’n creu system gyfan gyda’r nod o wella llesiant pobl Cymru. 
6. Mae Deddf 2016 yn darparu fframwaith diwygiedig wedi’i symleiddio ar gyfer rheoleiddio ac arolygu gwasanaethau cymdeithasol yng Nghymru. Ei nod ydy gwella ansawdd y gofal a’r cymorth yng Nghymru. Bydd yn gwneud hyn drwy atgyfnerthu amddiffyn, cynyddu atebolrwydd y rhai sy’n darparu gwasanaethau a rhoi llais cryfach i bobl sy’n defnyddio gwasanaethau gofal a chymorth. 
	Pwynt dysgu allweddol

Nod y Deddfau hyn ydy cynyddu llesiant pobl. 




	Awgrymiadau i Hwyluswyr 

Ceir canllawiau ar gyfer Deddf Llesiant Cenedlaethau’r Dyfodol (Cymru) 2015 - Yr Hanfodion – (The Essentials) – yn ogystal â ffilm fer wedi’i hanimeiddio ac sydd ar gael i’w lawrlwytho o wefan Llywodraeth Cymru 
Mae deunyddiau rhagarweiniol a deunyddiau codi ymwybyddiaeth ar gael yn ogystal â ffilm fer wedi’i hanimeiddio am Ddeddf Rheoleiddio ac Arolygu Gofal Cymdeithasol (Cymru) 2016 ac sydd ar gael i’w lawrlwytho o'r Hyb Gwybodaeth a Dysgu.


3.11 Sleid 11
	Egwyddorion a phroses asesiad

3.11.1 Nodiadau i Hwyluswyr 
37. Diwedd yr adran ragarweiniol. Byddwn ni nawr yn ystyried egwyddorion a phrosesau’r dull o fynd ati i asesu a diwallu anghenion unigolion fel a ddisgrifir 
yn Rhannau 3 a 4 o’r Ddeddf.
38. Mae Llywodraeth Cymru wedi datblygu briff technegol ar y ddyletswydd i asesu angen yr unigolyn am ofal a chymorth, ac am angen y gofalwr am gymorth dan Rhan 3: Adrannau 19, 21, 24 o'r Ddeddf.

39. Mae cwestiynau sy'n cael eu gofyn yn fynych am asesiad ar gael i'w lawrlwytho o'r hyb gwybodaeth a dysgu.

3.12 Sleid 12 - Asesu anghenion unigolion
	Asesu anghenion unigolion

Hawl i asesiad yn seiliedig ar ymddangos eu bod ag angen gofal a chymorth
· Waeth beth fo lefel yr angen neu adnoddau ariannol
· Y nod yw symleiddio asesiadau drwy sefydlu 
un broses ar gyfer plant, oedolion a gofalwyr
· Yr hyn sy'n bwysig i mi




3.12.1 Nodiadau i Hwyluswyr
40. Mae’r Ddeddf wedi creu hawl i asesiad os yw’n ymddangos y gallai fod gan unigolyn anghenion gofal a chymorth. Mae’r ddyletswydd yn berthnasol i oedolion a phlant sydd ddim fel arfer yn byw yn yr ardal waeth beth fo lefel eu hangen 
neu adnoddau ariannol yr oedolyn neu’r plentyn neu unrhyw berson sydd â chyfrifoldeb rhiant dros y plentyn. Y nod oedd symleiddio asesiadau drwy sefydlu un broses ar gyfer plant, oedolion a gofalwyr (tra’n cydnabod gwahanol anghenion plant ac oedolion) er mwyn sicrhau mwy o gysondeb yr arfer ar draws Cymru. 

41. Pwrpas asesiad yw gweithio gydag oedolyn, gofalwr a’r teulu i ddeall eu galluedd a’u hadnoddau a’r canlyniadau personol y maen nhw’n dymuno eu cyflawni 
yn ogystal â rhwystrau sy’n eu hatal rhag cyflawni’r canlyniadau hynny, a pha gyfraniad gall yr unigolion a’u teuluoedd neu’r gymuned ehangach ei wneud i gyflawni’r canlyniadau hynny. 

42. Rhaid felly i unrhyw asesiad ddefnyddio dadansoddiad wedi’i strwythuro o gwmpas 5 elfen asesu (a welir ar y sleid) sy’n gofyn i asesydd:
asesu a rhoi sylw i amgylchiadau’r person
rhoi sylw i’w canlyniadau personol
asesu a rhoi sylw i unrhyw rwystrau sy’n eu hatal rhag cyflawni’r canlyniadau hynny
asesu a rhoi sylw i unrhyw risg y mae’r person yn ei wynebu os nad yw’r canlyniadau’n cael eu cyflawni
asesu a rhoi sylw i gryfderau a galluoedd y person
43. Mae’r broses asesu yn gofyn i ymarferwyr gynnal trafodaethau gyda phobl i sefydlu’r ‘hyn sydd yn bwysig iddyn nhw’ a’r canlyniadau personol y maen nhw’n dymuno eu cyflawni (ac yn achos plant y canlyniadau y mae unrhyw berson / personau â chyfrifoldeb rhiant yn ei ddymuno i’r plentyn). Bydd y canlyniadau personol hyn fel arfer yn adlewyrchu canlyniadau llesiant a ddiffiniwyd yng Nghod ar Ran 2 ac yn niffiniad llesiant yn Rhan 2 o’r Ddeddf. 
Fodd bynnag, gallai canlyniadau personol unigolyn fod yr un mor ddilys er efallai heb eu rhagweld yn llawn gan y fframwaith canlyniadau cenedlaethol.
44. Roedd gweithredu'r Ddeddf yn galw ar awdurdodau lleol i symud oddi wrth 'ganfod pa wasanaethau oedd ei angen ar unigolyn' a rhoi pwyslais ar ba ofal a chymorth mae unigolyn eisiau i wireddu eu canlyniadau personol "sy'n bwysig iddo ef neu hi' -  canlyniadau wedi eu nodi drwy sgyrsiau boneddigaidd ar y modd mae'r unigolyn a / neu'r teulu am gael rheolaeth dros eu penderfyniadau am eu gofal a'u cymorth.

45. Dylai asesiadau effeithiol fod yn brofiadau gwerthfawr ynddyn nhw eu hunain. Dylen nhw adeiladu gwell dealltwriaeth o sefyllfa pobl, canfod y dull mwyaf priodol o fynd at i ddelio â’u hamgylchiadau arbennig a sefydlu cynllun ar gyfer y modd y gallan nhw gyflawni eu canlyniadau personol. 

	Pwynt dysgu allweddol
Rhaid i chi ganfod y canlyniadau personol sy'n bwysig i'r unigolyn.



	Awgrymiadau i Hwyluswyr

Gall y model asesiad hwn a phenderfynu ar gymhwystra brofi i fod yn wahanol i ddulliau eraill o fynd ati yr oedd ymarferwyr yn gyfarwydd â nhw. Yn aml mae asesiadau wedi dilyn llwybrau dan arweiniad adnoddau – y rhai sy’n dibynnu ar ba wasanaethau sydd ar gael ar yr adeg o fewn awdurdodaeth yr awdurdod lleol – yn hytrach na mabwysiadu dull o fynd ati yn seiliedig ar ganlyniadau. Gallai fod yn briodol, felly, i ystyried gyda’r dysgwyr sut mae eu dulliau cyfredol neu flaenorol o fynd ati i asesu yn gwahaniaethu (neu beidio) o’r nodau asesu a chymhwystra a amlinellwyd yn y Codau Ymarfer ar gyfer Rhan 3 a 4.

Er, efallai bod gan sefydliadau nifer o brosesau i sicrhau bod eu gwasanaethau yn berson-ganolog, mae profi’r cyfryw brosesau yn aml yn dibynnu ar y gwir ryngweithio rhwng yr unigolyn a’r ymarferwr. Dylanwadir ar ansawdd y rhyngweithio gan agweddau a sgiliau'r ymarferwr. Gallech ystyried agweddau a sgiliau’ch dysgwyr drwy ddefnyddio model Gibbs o adlewyrchu a gofyn i bobl i feddwl am achlysur pan oedden nhw’n rhan o wneud penderfyniad oedd yn effeithio arnyn nhw. Yna, eu cael i feddwl am achlysur lle nad oedden nhw’n rhan o wneud penderfyniad sy’n effeithio arnyn nhw. Cymharwch a chyferbynnu'r profiadau rhwng y ddau.

Anelir Taflen Wybodaeth yr NSPCC (2014) Asesu Plant a Theuluoedd ‘Assessing Children and Families’ at ymarferwyr ac mae’n disgrifio’r broses asesu gyda phlant a theuluoedd gan amlygu agweddau o arferion da a dynnwyd o lenyddiaeth a chanllawiau ymchwil. 

Mae Sefydliad Ymchwil ac Arloesi mewn Gwasanaethau Cymdeithasol wedi cynhyrchu canllaw ‘Leading for Outcomes’ sydd yn ceisio darparu cymorth ar sut i arwain timoedd i fabwysiadu a gweithredu dull o fynd ati yn seiliedig ar ganlyniadau. Mae wedi’i anelu at y rhai sydd wedi ymrwymo i arwain dull o fynd ati sy’n seiliedig ar ganlyniadau mewn gwasanaethau oedolion, gan gynnwys arweinwyr tîm, rheolwyr a’r rhai sy’n hyfforddi, fodd bynnag, bydd hefyd yn berthnasol i’r rhai o ddisgyblaethau eraill mewn gofal iechyd.


	Astudiaeth Achos

Fy enw i ydy Elspeth a ffisiotherapydd ydw i yn gweithio gyda GIG Lothian. Dw i’n glinigydd cyhyr-sgerbydol cleifion allanol ac mae fy maich gwaith yn golygu trin y 
cefn, y gwddf, y pengliniau a phethau felly. Weithiau dim ond 15-30 munud galla i 
roi i bob claf felly dw i’n ceisio canolbwyntio ar brif broblem y person. Yn ddiweddar roeddwn i’n rhan o brosiect gyda’r tîm Ymateb Cyflym o wasanaeth Gofal Canolig Caeredin. Wrth gysgodi therapyddion Ymateb Cyflym ces gipolwg gwerthfawr ar eu swydd a throdd un ymweliad cartref yn drobwynt i mi gan i mi weld canlyniadau personol gwych.

O adeg cyfeirio Mrs D, roedd yn debygol mai problem gyhyr-sgerbydol oedd ganddi ac felly roeddwn i’n teimlo’n gymwys i ddelio â hi. Gwyddwn ei bod hi’n 63 oed. Cafodd niwed i’w hymennydd 10 mlynedd yn ôl ac yn ddiweddar, cwympodd a thorri ei throed dde. Roedd Mrs D mewn poen ac roedd hyn yn effeithio ar ei symudedd. Roedd hi’n byw ar ei phen ei hun mewn cartref lloches ac roedd ganddi becyn cymorth. Dwedodd y meddyg teulu wrtha i nad oedd Mrs D yn ‘ymdopi’. Roedd y meddyg teulu wedi ceisio trefnu iddi fynd i mewn i Ysbyty Brenhinol Geriatrig Victoria y noson flaenorol ond roedd Mrs D yn rhy ifanc yn eu tyb nhw. Ar y ffordd i fynd i’w gweld gwnes restr o’i phroblemau:
· Poen

· Llai o symudedd

· Llai o ystod o symudedd (ROM) 

· Galluoedd meddyliol gostyngol

· Darpariaeth gofal annigonol 

Cyn cyrraedd, ron i eisoes wedi datrys holl broblemau Mrs D yn fy mhen. Ron i’n teimlo mai’r peth pwysicaf oedd ei chael nôl ar ei thraed yn gwneud ychydig o ymarferion i’w chael i symud ei throed. Cynllun y rhith driniaeth yn fy mhen oedd:   

· Ymarferion yn ei chartref 

· Ail ddysgu cerdded

· Adolygu’r cymhorthion cerdded

· Adolygu ei meddyginiaeth 

Wel, trodd pethau allan i fod yn holl wahanol. Cyrhaeddon i gael Mrs D ynghanol môr o dedis. Roedd hi’n fenyw hyfryd, yn ymwybodol iawn o’i sefyllfa a fe eisteddon ni a siarad. Dwedodd Mrs D wrthon mai’r hyn roedd hi wirioneddol eisiau ei wneud oedd mynd at ei merch yng Ngwlad yr Haf dros y Nadolig, ond doedd hi ddim yn gallu gweld sut byddai hi’n gallu gwneud hynny gan nad oedd yn gallu cerdded. 

Yn ddiweddar, torrwyd ei phecyn gofal o bump i dri ymweliad. Dim ond hanner awr oedd gan ei gweithiwr cymorth i’w chodi, ei hymolchi a’i gwisgo, ei cherdded drwyddo i’r lolfa a rhoi brecwast iddi. Mae Mrs D yn dioddef o IBS (clefyd colyddun llidus) ac yn cael damweiniau mynych yn ystod y nos. Roedd ei throed yn boenus ac fe gymeron ni pum munud i gerdded o gwmpas ei chadair. Roedd hi’n gofidio bod gan ei gweithiwr gofal bobl eraill o dan ei gofal a byddai’n hwyr yn mynd atyn nhw o’i herwydd hi. Roedd y rheolwr gofal wedi trafod ei hachos cyn iddi gwympo ac wedi addo i Mrs D na fyddai unrhyw ostyngiad yn y gofal. Fodd bynnag, gostwng wnaeth e ac heb gael ei ail-werthuso ers y gwymp. 

Roedd hi wrth ei bodd yn ennill teganau meddal mewn raffl yn y clwb cinio. Ond doedd hi ddim yn mynd oherwydd bod ei throed yn rhy boenus i gerdded a “doedd hi ddim yn teimlo fel mynd beth bynnag!”. Gorddos o gyffuriau oedd wedi achosi’r anaf i'w phen. Fe wnaeth ei mab gyflawni hunanladdiad flwyddyn yn ôl. Roedd ei merch oedd yn byw’n lleol yn lladrata arian o bwrs Mrs D. Oedd, roedd ei throed yn boenus ond roedd hynny yn isel iawn ar restr ei phryderon. Roedd blaenoriaethau yn wahanol iawn i’r rhestr roeddwn i wedi’i llunio:  
· Yn daer am fynd at ei merch dros Nadolig  

· Dim yn awyddus i fod yn gofidio bod gweithwyr gofal yn gorfod rhuthro 

· Am fod yn rhan o benderfyniadau ac adolygiad pellach o’i chymorth

· Am fynd i’r clwb cinio i liniaru’r unigrwydd

· Am gael cyfle i drafod problemau’r teulu 

· Ddim am fod mewn poen

Doeddwn i ddim yn gallu datrys yr holl faterion hyn ond gallwn weld y gellid gwella rhai o ‘ganlyniadau’ Mrs D. Y rhestr ‘ymyriadau’ neu ‘gamau gweithredu’ ar ôl siarad â  Mrs D oedd:

· Dim ond siarad, a gwrando 

· Annog Mrs D i ddefnyddio mwy ar y gadair olwyn, yn enwedig i fynd i’r clwb cinio ac adeg y Nadolig

· Adolygu ei phecyn gofal 

· Galwad ffôn ymhen wythnos i adolygu cynnydd a’i chyfeirio at ffisiotherapydd yn ôl yr angen

Cerddon ni allan gan adael Mrs D lawer mwy hapus. Roedd hi wedi cael ei thrin gyda pharch, roedden hi wedi gwrando arni hi a chafodd ddweud ei dweud. O ran y canlyniad allweddol roedd hi am ei gyflawni, tawelwyd meddwl Mrs D y gallai ddefnyddio’r gadair olwyn a gyda pheth cymorth byddai’n bosibl iddi deithio i Wlad yr Haf. Bydden ni’n trosglwyddo’r wybodaeth ddiweddaraf i’r rheolwr gofal a gofyn am adolygiad o’i phecyn cymorth. Er y byddai gan y ffisiotherapydd cymunedol ran i’w chwarae o hyd, doedd y canlyniadau roedd Mrs D am eu cyflawni gyntaf ddim yn dibynnu ar hyn. Dysgais pa mor bwysig ydy hi i wrando ar yr hyn mae pobl ei eisiau 
a dwi am ddiolch i Mrs D a’r tîm am wneud hynny.

Cwestiwn
12. Ewch drwy’r pum elfen mewn asesiad a phenderfynu pa gategorïau sy’n berthnasol i Mrs D.

13. Sut mae’ch atebion chi'n wahanol i dybiaethau gwreiddiol y ffisiotherapydd?

14. Sut byddai gweithio’n systematig drwy’r categorïau hyn yn arwain at ganlyniadau gwell a dulliau mwy ataliol o fynd ati ar gyfer unigolion?  

Awgrym o ateb
Amgylchiadau'r person
· Mae’n 63 ac yn byw ar ei phen ei hun mewn tŷ cysgodol 
· Cafodd niwed i’w hymennydd 10 mlynedd yn ôl ac yn ddiweddar, torrodd ei throed o ganlyniad i gwymp 
· Mae ganddi ddwy ferch, un yn byw yn lleol ac un yn byw yng Ngwlad yr Haf 
· Mae’n pryderu bod ei gweithwyr cymorth yn cael llai o amser i’w helpu ac yn poeni y byddan nhw’n hwyr ar gyfer eu cleient nesa sydd, efallai, yn cael hyd yn oed fwy o anhawster na hi 
Canlyniadau personol
· Dw i’n daer eisiau ymweld â fy merch yng Ngwlad yr Haf dros y Nadolig  
· Dw i am fod yn rhan yn y broses o wneud penderfyniadau amdana i a chael gwybod am bob cam gweithredu 
· Hoffwn allu mynd allan fwy, ond i fod yn ddiogel a chyfforddus wrth wneud hyn  

· Dw i ddim am boeni a gofidio bod y gweithwyr cymorth yn gorfod rhuthro  

· Dw i’n cael rhai problemau gyda fy merch sy’n byw yn agos ata i – dw i eisiau rhywun i siarad â rhywun a allai 
fy helpu i gyda hyn  

· Dw i ddim am fod mewn poen  

Rhwystrau 
rhag cyflawni’r canlyniadau hynny
· Symudedd cyfyng a phoenus 
· Pobl / pobl broffesiynol allweddol ddim yn cymryd ei phryderon am ei phecyn gofal o ddifri ac, o bosibl, ddim yn trin ei phryderon am ei merch arall yn sensitif a phriodol 
Risgiau i’r person os na chyflawnir 
y canlyniadau
· Camdriniaeth ariannol parhaus os na ddelir â phryderon am ei merch yn briodol 
· Poen parhaus
· Teimlad o ddiffyg grym a gofal gwael os na wrandewir ar bryderon Mrs D am ei phecyn gofal na pharchu’r pryderon hynny na’u deall a’u datrys
Cryfderau a galluoedd person 
· Mae’n fenyw gymdeithasol ac am gael ei chynorthwyo a bod yn fwy annibynnol ac mewn llai o boen 
· Mae'n poeni am eraill hyd yn oed pan fydd mewn poen a gofid ei hun 



	Awgrymiadau i Hwyluswyr 
Sylwer bod gweithio drwy’r categorïau hyn yn systematig yn fframio sylw aseswyr 
ar ganlyniadau a’u galluogi i gydgynhyrchu atebion, gan gynnwys ffynonellau ataliol 
o ofal a chymorth lle bo’n bosibl. Dyw asesu amgylchiadau person yn y modd hwn ddim yn ystyried gwasanaethau ond yn hytrach sefyllfa holistaidd y person. Gallai gofyn i ddysgwyr gymharu tybiaethau’r ffisiotherapydd â gwir sefyllfa Mrs D eu helpu 
i nodi’r tybiaethau a rhagfarn sy’n deillio’n bennaf o ddull o asesu sy’n cael ei arwain gan anghenion a gwasanaethau. Dylai gweithio’n systematig drwy y pum maes categori asesiad hyn arwain at ganlyniadau gwell a dull mwy ataliol ar gyfer unigolion.


3.13 Sleid 13 - Sgyrsiau am ‘yr hyn sy’n bwysig i mi’
	Sgyrsiau am ‘yr hyn sy’n bwysig i mi’

3.13.1 Nodiadau i Hwyluswyr
46. Wrth gynnal asesiad, rhaid i chi weithio gyda phobl i ganfod yr hyn sy’n bwysig iddyn nhw. Bydd pobl yn dymuno cyflawni gwahanol agweddau o lesiant, yn dibynnu ar eu hamgylchiadau a’r rhain yw’r canlyniadau personol. Rhaid i chi ystyried y canlyniadau personol y mae unigolion yn dymuno eu cyflawni a sut gallai’r awdurdod lleol eu cynorthwyo i wneud hyn. Yn ganolog i hyn bydd rhaid deall y rhwystrau gall person eu hwynebu wrth geisio cyflawni eu canlyniadau personol. 
47. Mae asesiad yn cychwyn o’r dybiaeth mai’r oedolyn sydd yn y sefyllfa orau i farnu ei lesiant ei hun a’r canlyniadau personol y mae’n dymuno eu cyflawni ar sail ei werthoedd ei hun a’r hyn sy’n bwysig iddo / iddi. I drafod yr ‘hyn sy’n bwysig i mi’ a gwneud hynny’n effeithiol, bydd angen i ymarferwyr: wrando yn hytrach na dweud; peidio ag achub nac atgyweirio; dangos empathi a gweithio gyda’r oedolyn nid cyflwyno ymddygiad. 
48. Mae’r dull o fynd ati i hyrwyddo llesiant oedolyn, drwy nodi’r canlyniadau personol y mae’n dymuno eu cyflawni ymhob agwedd o’i fywyd bob dydd a’r rhwystrau a allai fod yn eu hwynebu sy’n ei atal rhag cyflawni’r canlyniadau hyn, yn un sy’n cydnabod bod gofal a chymorth yn fodd i symud rhwystrau fel hyn yn unol â’r model cymdeithasol o anabledd. Mae’n cydnabod y gall pobl anabl gyflawni eu potensial a chymryd rhan lawn fel aelodau o gymdeithas, yn gyson â Fframwaith Gweithredu ar Fyw’n Annibynnol, Llywodraeth Cymru. 
49. Dylai plant gael eu cynorthwyo i ganfod a nodi’r hyn sy’n bwysig iddyn nhw gan amrediad o ymarferwyr a phobl eraill sy’n gweithio’n agos gyda nhw gan gynnwys eu teulu a’u ffrindiau. Mae trafod ‘yr hyn sy’n bwysig i mi’ yn effeithiol yn gofyn i ymarferwyr: wrando yn hytrach na dweud; ystyried y plentyn yn berson ifanc medrus; a rhoi grym i’r plentyn a gweithio gyda e a pheidio â chyflwyno ymddygiad.  
50. Fel arfer mae unigolion yn gwybod yr hyn fydd yn eu helpu. Yn unol ag egwyddor, y llais, y dewis a rheolaeth sy’n rhedeg drwy’r Ddeddf, rhaid i’r rhai sy’n derbyn gwasanaeth gael eu hymglymu’n llwyr yn y broses o nodi pa fesurau ataliol 
allai eu helpu i gyflawni eu llesiant a chynllunio i’w cyflenwi. Gallai’r rhain fod 
yn adnoddau sydd ganddyn nhw eu hunain, eu teuluoedd neu eu cymunedau. 
Os na all unigolyn fynegi ei farn, ei ddymuniadau na’i deimladau, dylai’r awdurdod lleol sicrhau bod yr unigolyn yn cael cymorth i wneud hynny. Os na fydd hi’n bosibl i’r teulu neu gyfeillion ddarparu’r cynhorthwy hwn a bod dim help ehangach ar gael, rhaid i chi sicrhau bod eiriolwr proffesiynol annibynnol yn cynorthwyo’r unigolyn heb unrhyw gost i’r unigolyn. 
51. Mae pobl – plant, oedolion a gofalwyr – yn asedau cyfoethog yn meddu ar sgiliau, arbenigedd a galluoedd. Bydd gweithio gyda phobl yn allweddol i gyflenwi llesiant ac i ddatgloi’r potensial ar gyfer creadigrwydd a fydd yn gwneud defnydd gwell a mwy effeithiol o’r holl adnoddau sydd ar gael.

3.13.2 Gweithgaredd – Ymarfer (oedolion) 
1. Pa ymddygiadau anodd ydych chi wedi profi ymhlith oedolion angen gofal a chymorth? 
2. Pa deimladau neu emosiynau sy’n achosi’r ymddygiadau hyn? 
3. Sut allwch chi eirio’ch cwestiynau er mwyn parhau i weithio gydag oedolyn mewn modd sy’n sicrhau eich bod yn gwrando yn hytrach na dweud? 
	Awgrym o ateb (Addaswyd o ‘People not Problems: Motivational Interviewing’ gan Rhoda Emlyn-Jones):

Weithiau gall pobl ag anghenion gofal a chymorth ymddwyn yn anodd gan gynnwys:

· Osgoi cadw apwyntiadau
· Rhoi’r bai ar eraill
· Ymddwyn yn elyniaethus 
· Gwrthod ymglymu 
Yn aml, mae ymddygiadau fel hyn yn deillio o deimladau a allai gynnwys:
· Ofn cael eu barnu
· Diffyg ymddiriedaeth
· Diffyg hyder
· Diffyg gobaith
· Osgoi poen
Er mwyn parhau i weithio gyda’r person mewn modd sy’n sicrhau eich bod yn gwrando yn hytrach na dweud, gallech ddefnyddio cwestiynau agored, er enghraifft:
· Allwn ni dreulio ychydig o amser yn ystyried yr hyn sy’n bwysig i chi? 
· Dwedwch ychydig wrtha i am yr hyn sydd wedi bod yn digwydd
· Beth sy’n eich pryderu fwyaf?
· Beth ydych chi’n gobeithio amdano o ran newid?
· Ble hoffech chi fod?
· Beth fyddai’n wahanol? 
· Ble ydych chi arni nawr? 


3.13.3 Gweithgaredd – Ymarfer (plant) 
1. Pa ymddygiadau anodd ydych chi wedi profi gan blant angen gofal a chymorth? 

2. Pa deimladau neu emosiynau sy’n achosi’r ymddygiadau hyn? 

3. Sut allwch chi eirio’ch cwestiynau neu ba weithgareddau allwch chi eu gwneud 
a fydd o help i roi grym i’r person ifanc a’i gynorthwyo i gyfleu’r hyn sy’n bwysig iddo / iddi?

4. Sut gallai’r rhain fod yn wahanol i blant, yn dibynnu ar eu hoed a’u galluoedd?  
	Awgrym o ateb:

Weithiau gall plant ag anghenion gofal a chymorth ymddwyn yn anodd 
gan gynnwys:
· Rhoi’r bai ar eraill 
· Peidio ag ymglymu neu mynd i’w cragen 
· Yn ymosodol ar lafar neu’n gorfforol 
· Yn amddiffynnol o rywun sy’n eu brifo neu ymlyniad cadarn i’r person hwnnw 
· Wedi’i ddisensiteiddio i amgylchiadau niweidiol neu dreisgar 

Yn aml, mae ymddygiadau fel hyn yn deillio o deimladau a allai gynnwys:
· Diffyg ymddiriedaeth
· Diffyg gobaith
· Yn ofnus
· Diffyg hyder a hunan-barch
· Yn ystyried yr ymddygiad yn un arferol
· Yn ddig ac wedi’i lethu
· Diffyg rheolaeth dros y sefyllfa neu’r broses o wneud penderfyniadau 
Cwestiynau a gweithgareddau sydd yn canolbwyntio ar atebion ac yn helpu’r plentyn i nodi ei gryfderau. Gall y dull hwn o fynd ati gynorthwyo’r plentyn i 
ail-fframio sut mae’n meddwl amdano’i hun a’r sefyllfa. Er enghraifft, gallai’r gweithgareddau gynnwys: 
· Defnyddio lluniau neu luniadau i ddisgrifio’r pethau y maen nhw dda am wneud, beth hoffen nhw fod yn wahanol a phwy allai eu helpu 
· Defnyddio mapiau meddwl neu ddiagramau pry copyn
· Defnyddio’r adnoddau a geir yn ‘Solution-focused Practice’ (2014) gan 
yr NSPCC

Gallai’r cwestiynau gynnwys:
· Beth ydych chi’n dda yn ei wneud? 
· Beth mae’n ei gymryd i wneud hynny’n dda? 
· Pa eiriau positif mae pobl yn eu defnyddio i’ch disgrifio chi? 
· Beth ydych chi’n falch ohono? 
· Beth yw'ch gobeithion a’ch targedau ar gyfer y dyfodol? 
· Beth ydych chi eisoes yn gwneud yn dda? 
· Beth arall allech chi ei wneud neu beth allech chi ei wneud yn wahanol i’ch helpu chi i gyrraedd eich nod? 
· Gyda phwy ydych chi’n hoffi bod? 
· Pwy sydd eisoes yn eich helpu? 
· Beth maen nhw’n ei wneud? 
· Pwy arall allai’ch helpu i gyrraedd eich nod? 


	Awgrymiadau i Hwyluswyr
Yn sylfaenol i’r holl ddull o fynd ati a’r holl system yw bod ymarferwyr yn cydgynhyrchu gydag unigolion. Egwyddorion cydgynhyrchu yw: 
· Ystyried pobl yn asedau
· Yn gwerthfawrogi pob un sy’n cymryd rhan
· Adeiladu ar alluoedd
· Datblygu cydfeddiannu a ad-dalu 
· Buddsoddi mewn rhwydweithiau i rannu gwybodaeth 
· Pylu’r gwahaniaethau rhwng darparwyr a phobl sydd angen gofal a chymorth boed yn oedolion neu blant. 
· Hwyluso gwasanaethau yn hytrach na’u cyflenwi 


	Enghreifftiau o Arfer Da
Mae credydau cymunedol Spice yn rhoi gwerth ar yr amser y mae pobl yn ei roi i gyfrannu at eu cymunedau ac i wasanaethau cyhoeddus; gellir cyfnewid y credydau am dripiau, digwyddiadau ac am wasanaethau gweithgareddau hamdden a chwaraeon. Mae’r credydau yn gatalydd i ymglymu llawer o bobl.
· Pobl yn asedau: Mae Spice yn gweithio gyda grwpiau gwasanaeth cyhoeddus a grwpiau cymunedol lleol i ganfod y cyfleoedd sydd ar gael ar hyn o bryd a rhai newydd y gall pobl roi o’u hamser. Mae hyn yn creu modd o weddu sgiliau a diddordebau pobl â gwahanol gyfleoedd sy’n ystyrlon a diddorol iddyn nhw allu rhoi o’u hamser i’w cymunedau ac ennill credydau am wneud hynny.

· Adeiladu cyfalaf cymdeithasol: Mae Spice yn ymgynghori ac yn gweithio gyda’r gwasanaeth cyhoeddus a darparwyr hamdden lleol i ddod o hyd i adnoddau a galluedd sbâr i gydnabod amser pobl. Mae hyn yn creu bwydlen o opsiynau ysgogol i bobl dderbyn ‘amser allan’ ac i gyfnewid eu credydau. Mae rhestr 
yr 'amser allan' yn cynnwys adnoddau lleol a galluedd gwasanaeth sbâr neu ‘seddau sbâr’. Mae hyn yn sicrhau ei fod yn cael cryn effaith ac yn gost effeithiol. Er enghraifft, yng Nghaerdydd, gellir defnyddio’r credydau i fynd i unrhyw ddigwyddiad yng nghanolfannau hamdden Caerdydd neu gael mynediad i ddramâu a sinemâu, mynychu gemau rygbi’r Gleision a gwylio’r tîm hoci iâ lleol – y cyfan wedi’u rhoi am ddim gan ddarparwyr gwasanaethau lleol sydd â ‘seddau sbâr’. Gall darparwyr gwasanaeth gynorthwyo eu cymunedau ac ehangu nifer sylfaenol eu cwsmeriaid. Yn aml, dyw’r bobl sydd yn cael mynediad i’r gwasanaethau hyn ddim yn gwsmeriaid arferol.

· Perthnasoedd o dalu nôl: Mae’r dull hwn o fynd ati yn galluogi pobl i roi rhywbeth yn ôl i’r gymuned tra’n cael mynediad i’r gwasanaethau sydd angen arnyn nhw heb gostio dim iddyn nhw. 
· Hwyluso nid atgyweirio: Mae’r dull hwn o fynd ati yn gwella canlyniadau cymunedol drwy gynyddu ymgysylltu gweithredol dinasyddion a’r rhai sy’n derbyn gwasanaethau. Mae’r rhaglen yn hwyluso ymgysylltu gweithredol dinasyddion drwy roi reolaeth iddyn nhw dros yr hyn maen nhw’n rhoi yn ôl i’r gymuned a 
pha wasanaethau y maen nhw’n eu cyrchu.
Mae Barnardo’s Cymru yn rhedeg nifer o wasanaethau yng Nghymru sy’n darparu amrediad o gymorth ar gyfer pobl ifanc sydd yn, neu wedi, cael eu lletya gan yr awdurdod lleol er mwyn iddyn nhw allu rheoli’r cyfnod pontio o adael gofal i fyw’n mwy annibynnol yn llwyddiannus.

· Pobl yn asedau: Mae’r gwirfoddolwyr yn cynnig sgiliau penodol (e.e. coginio, DIY). Datblygodd y rhai oedd yn gadael gofal eu hyder a’u sgiliau oes ac yna’u cymhwyso i fod yn wirfoddolwyr eu hunain. 
· Adeiladu cyfalaf cymdeithasol: Mae gwirfoddolwyr yn gweithio ochr yn ochr 
ag Ymgynghorwyr cyflogedig Pobl Ifanc. Mae’r gwirfoddolwyr yn cynnig ystod ehangach o brofiad a chymorth i’r bobl ifanc. Mae’r bobl ifanc yn ystyried bod 
y cymorth y maen nhw’n ei dderbyn yn ymestyn tu hwnt i’r amser pan nad ydyn nhw bellach yn gymwys ar gyfer gwasanaethau statudol a thrwy hynny’n creu ystwythder o fewn y gymuned i gynorthwyo’r rhai sy’n gadael gofal yn y tymor hir. 
· Perthnasoedd o dalu nôl: Anogwyd y rhai oedd yn gadael gofal i wirfoddoli drwy Gynllun Gwirfoddolwyr y Mileniwm. Roedd eu profiad o gael help gan wirfoddolwr yn eu gwneud yn fwy brwd dros fod yn wirfoddolwyr eu hunain. 
· Hwyluso nid atgyweirio: Ystyriwyd bod y gwirfoddolwyr yn rhan o dîm a’i rôl oedd cynorthwyo a hwyluso’r datblygiad o sgiliau oes mewn modd hyblyg ac yn ôl y galw. 
Elusen yw Sefydliad Cymunedol yng Nghymru (Community Foundation Wales) sy’n gweithio ochr yn ochr â phobl sydd am wneud gwahaniaeth yng Nghymru. Maen nhw’n defnyddio’u gwybodaeth o anghenion a’r sector gwirfoddol i reoli rhaglenni grant uchel eu heffaith a luniwyd i gyflawni canlyniadau cynaliadwy, gan ddyfarnu grantiau ar ran cleientiaid, y rhai sy’n codi arian a noddwyr sy’n galluogi pobl leol i sicrhau newid yn eu cymunedau lleol a sefydlu rhwydweithiau cymunedol.
Mae mwy na 30,000 o grwpiau cymunedol ac elusennau yng Nghymru sy’n atgyfnerthu eu cymunedau ac yn diwallu anghenion lleol – yn aml ar gyllidebau neu yn wirfoddol. Maen nhw’n deall y sialensiau sy’n eu hwynebu a’r hyn maen nhw’n dymuno ei gyflawni ac maen nhw’n gweithio’n galed i ddelio â’r problemau allweddol ac yn cyflawni dyheadau pobl yn eu cymdogaethau. 
Cynigir gwasanaeth Wyneb yn Wyneb yr NSPCC i blant a phobl ifanc mewn gofal ac i’r rhai hynny ar ffin gofal sy’n dymuno derbyn cymorth ac yn gallu nodi rhywbeth 
y maen nhw’n dymuno ei newid yn eu bywyd. Mae ymarferwyr hyfforddedig yr NPCC yn gweithio gyda’r plant a’r bobl ifanc gan ddefnyddio dull o fynd ati yn seiliedig ar atebion, i ganfod sut gall y plant wneud newidiadau positif yn eu bywyd i gyflawni 
eu dymuniadau.

Mae’r ymarferwr yn gwahodd y plentyn i ddisgrifio’i hoffterau a’i gryfderau. Mae’r dull hwn o fynd ati yn cyfleu i’r plentyn bod yr ymarferwr yn ei ystyried yn berson ifanc medrus sy’n meddu ar alluoedd a sgiliau yn hytrach nag yn blentyn â phroblem. Mae hyn yn help i’r plentyn ail-fframio’i syniadau o gwmpas ei gryfderau er mwyn dechrau ystyried ei hun mewn ffordd wahanol a theimlo’n fwy positif amdano’i hun. Mae adeiladu’r pethau positif hyn yn helpu’r plentyn i ddechrau ystyried posibiliadau 
eraill a dod yn fwy gobeithiol y gall pethau newid. 


	Pwynt dysgu allweddol 
Mae pobl – plant, oedolion a gofalwyr, eu teuluoedd a’u cymunedau – yn asedau gwerthfawr ac yn meddu ar sgiliau, arbenigedd a galluoedd. 



	Awgrymiadau i Hwyluswyr 
Un o’r cysyniadau allweddol yw pwysleisio i’r dysgwyr bod angen cyfathrebu yn dda, yn glir ac yn dryloyw drwy gydol y broses. Ansawdd y rhyngweithio hwn a thryloywder y cyfathrebu fydd yn helpu’r unigolion hynny sydd angen cymorth i deimlo eu bod 
yn rhan o’r broses. Gallai felly fod yn ddefnyddiol i drafod y math o gyfathrebu sy’n bodoli ar hyn o bryd ar wahanol gyfnodau yn y broses, a oes angen gwella ar hyn 
ac os felly, sut? Gallai’r tabl isod fod o help i hwyluso’r trafod.
Y cam yn 
y broses 

Cyfathrebu – darparu gwybodaeth
Ymgynghori– cael adborth
Trafod – ceisio cytuno
Cydgynhyrchu – cydweithio
Efallai yr hoffech chi ofyn i’r rhai sy’n cymryd rhan nodi’r hyn all fod yn wahanol yn y camau hyn o weithio gyda phlant ac o weithio gydag oedolion


3.14 Sleid 14 - Dull ar sail cryfderau
	Dull ar sail cryfderau

	· Dylai swyddogaeth y broses asesu a chynllunio fod 
yn canfod:

· y sgiliau
· y galluedd
· y cymorth
· yr adnoddau
· sydd ar gael i’r unigolion, ganddyn nhw eu hunain, 
eu teuluoedd a’u cymuned, ac y gellir eu mabwysiadu 
i gwrdd â’r gofynion gofal a chymorth ac i hyrwyddo 
eu llesiant




3.14.1 Nodiadau i Hwyluswyr
52. Mae datblygu dull o fynd ati seiliedig ar gryfderau yn agwedd allweddol o gydweithio rhwng unigolyn , y teulu a'r gweithwyr proffesiynol sy'n eu cefnogi, gan gydweithio i ganfod canlyniadau sy'n manteisio ar gryfderau ac asedau'r unigolyn. Nid ar broblemau neu wendidau y mae'r prif ffocws, ond ar adeiladu ar adnoddau ac asedau pobl.

53. Modelau ymarfer ar sail cryfderau yn herio’r dulliau sy’n ffocysu ar asesu’r ‘hyn sydd o’i le’ ar broblemau a gwendidau ond yn hytrach yn ceisio adeiladu ar wybodaeth, galluoedd a chyflawniadau y person sy’n cael ei asesu. “A strengths-based approach to care, support and inclusion says let’s look first at what people can do with their skills and their resources and what can the people around them do in their relationships and their communities. People need to be seen as more than just their care needs – they need to be experts and in charge of their own lives.” (Alex Fox,  Shared Lives)
54. Mae’r dull o fynd ati sy’n seiliedig ar gryfderau yn ceisio gostwng dibyniaeth 
a herio’r ’diwylliant presgripsiwn’ ond hefyd, yn bwysig iawn, yn amddiffyn annibyniaeth person, ei wytnwch, ei ddewis a’i lesiant. Yn ymarferol, gallai olygu unrhywbeth o’r modd y mae ymarferwr / asesydd yn delio â thrafodaethau am 
yr angen am gymorth i ddarparu gwasanaethau sy’n ffocysu ar ail-alluogi neu gymhwysiad a chryfderau.
55. Mae dulliau o fynd ati sy’n seiliedig ar gryfderau yn gofyn am set wahanol o sgiliau gan aseswyr. Yn arbennig, y gallu i helpu pobl i ddynodi ac ystyried cryfderau, ac yna i wneud defnydd creadigol ohonyn nhw i oresgyn rhwystrau 
a chyflawni canlyniadau. 
56. Dylai’r asesydd ystyried mewn modd holistaidd gryfderau a galluoedd y person 
ei hun, ac ar gyfer plant, rhai eu teulu a’u perthnasau a pha gymorth sydd gan rwydwaith cymorth ehangach neu sydd o fewn y gymuned.
57. Mae hyn yn gofyn i awdurdodau lleol weithio’n agos gyda’r gymuned i ostwng unigedd a dod â’r rhai ag anghenion gofal a chymorth i mewn yn nes at rwydweithiau cymunedol. Gall hefyd olygu cynorthwyo cymunedau i adeiladu’r rhwydweithiau hynny fel rhan o ddull ataliol o fynd ati.
	Awgrymiadau i Hwyluswyr
Efallai yr hoffai hwyluswyr ystyried y ffyrdd y mae defnyddio dull sy’n seiliedig ar gryfderau yn effeithio ar rôl yr ymarferwr. Er enghraifft;  
· Yr angen i gael newid yn y diwylliant / y feddylfryd – tebyg i newid sy’n fodd o sicrhau nad yw’r sylw ar orlethu, bod gwerthoedd gofal cymdeithasol yn cael eu hyrwyddo a bod yr unigolyn ei hunan yn cymryd cyfrifoldeb.

· Ymarferwyr yn mabwysiadu model cyfnewid o sgyrsiau sy’n ystyried mai’r bobl sydd angen cymorth yw’r arbenigwyr ar eu sefyllfaoedd, yn cyfnewid syniadau 
a gwybodaeth ar ddulliau o symud ymlaen i wneud gwahaniaeth, i ddelio â chanlyniadau a’r sefyllfa dan ystyriaeth.  
· Yr angen i symud o gasglu gwybodaeth oddi wrth y rhai sy’n derbyn gwasanaeth yn oddefol a gofalwyr i hwyluso’u rôl fel rhai sy’n cymryd rhan gweithredol yn y broses asesu – ‘sut gallech chi ddefnyddio cryfderau x, y & z i ddelio â phroblemau a, b & c, a chyflawni canlyniadau d, e & f?’  
· Yr angen i feddwl yn eang am y mathau o adnoddau cymunedol a gwirfoddol allai fod o ddefnydd. Weithiau gall hyn olygu helpu pobl i adalw profiadau, sgiliau a chryfderau o’u gorffennol. Gallai atgofion o’r math fod wedi’u claddu ac felly’n cymryd amser i’w canfod a’u hystyried.
· Mae meddwl dargyfeiriol yn golygu bod yn ofalus i beidio ag anwybyddu dim yn y dadansoddiad cyntaf. Yn aml, mae maes arbennig a anwybyddwyd yn berthnasol i’r modd y gall rhwydweithiau diwylliannol ac ysbrydol gyfrannu at ddiwallu’r angen am gymorth a datblygu cryfderau.
Mae Cyngor Gofal Cymru yn cynnig canllawiau ymarfer ar gyfer gweithwyr cymdeithasol sy’n adeiladu ar y Côd Ymarfer Proffesiynol ym maes Gofal Cymdeithasol. Hefyd, mae Sefydliad Ymchwil 
ac Arloesi mewn Gwasanaethau Cymdeithasol (IRISS) yn cynnig cipolwg pellach i ni o fabwysiadu dull yn seiliedig ar gryfderau o weithio gydag unigolion ‘Strength based approach to working with individuals’. Mae’r adroddiad ymchwil hwn yn darparu tystiolaeth ar ddefnyddio dulliau effeithiol yn seiliedig ar gryfderau o fynd ati i weithio gydag unigolion ac yn rhoi enghreifftiau. 
A dibynnu ar y gynulleidfa, efallai hoffech chi ddefnyddio’r ddwy astudiaeth achos 
– Deana a Nathan – i drafod gyda’r dysgwyr sut gallen nhw gynnal sgwrs ar sail cryfderau gyda phlentyn.


	Pwynt dysgu allweddol

Mae dulliau o fynd ati yn seiliedig ar gryfderau yn gofyn i aseswyr gydweithredu gydag unigolion i ddynodi ac ystyried cryfderau ac yna, eu defnyddio’n greadigol i ddiwallu anghenion a chyflawni canlyniadau. 




3.14.2 Gweithgareddau – Ymarfer 

15. Rhoi’r pecyn cymorth ‘Transforming Social Services: Towards an Enabling Wales’ i bawb. Mae'r pecyn cymorth yn dangos ‘Yr hyn sy’n analluogi’ (yr arferion y mae rhaid i ni roi’r gorau iddyn nhw) a’r ‘Hyn sy’n galluogi’ (yr arferion yr ydym ni am eu mabwysiadu) er mwyn creu system newydd o gymorth cymdeithasol a fydd yn mynd â ni i gyfeiriad Cymru sy’n galluogi h.y. un sy’n seiliedig ar fodel cymdeithasol anabledd.

16. Pa eiriau neu ymadroddion yn y pecyn cymorth sy’n sefyll allan i chi? 

17. A fydd y datganiadau yn codi unrhyw gwestiynau i chi?  

18. Cymharwch y defnydd o dermau megis ‘anghenion’ a ‘diffygion’ gyda iaith yn y codau ymarfer megis ‘asedau’, ‘rhwystrau’ a ‘chydgynhyrchu’.

5. O ystyried y gwrthgyferbyniad yn y datganiadau sut ydych chi’n teimlo? 

6. Ystyriwch y newid yng nghydbwysedd pŵer. Sut gallech chi gyflawni hyn 
yn ymarferol? 

3.14.3 Gweithgaredd – Trafodaeth 
19. Mae Agwedd Gadarnhaol Ddiamod yn derm a ddyfeisiwyd gan Carl Rogers, 
y seicolegydd dyneiddiol ac mae’n cael ei ddefnyddio ym maes therapi cleient-ganolog. Mae arfer agwedd gadarnhaol ddiamod yn golygu derbyn a pharchu eraill gan eu bod heb ddyfarniad na gwerthusiad. Sut gallech chi roi ‘agwedd gadarnhaol ddiamod‘ ar waith yn ymarferol?

20. Beth yw rôl yr asesydd mewn asesiad sy’n seiliedig ar gryfderau?
21. Pa adnoddau sydd eu hangen arnoch chi i weithredu’r rôl hon? 
22. Pa gwestiynau allech chi ofyn i helpu person ddynodi ei gryfderau, ei sgiliau 
ac adnoddau? 
	Awgrym o Ateb:

· Pa gryfderau mewnol sydd gennych? Er enghraifft, gonestrwydd, gobaith, fy ngallu i aros yn fyw, pryderu dros eraill, ayyb.
· Pwy sy’n rhoi nerth i chi? Er enghraifft teulu, ffrindiau, cydweithwyr, ayyb. 
· Pa bethau ydych chi’n falch ohonyn nhw? 
· Pa sgiliau sydd gennych? 
· Pa sgiliau sydd gan eich teulu a’ch ffrindiau? 
· Pa adnoddau eraill sydd gennych? Er enghraifft, lleoedd sy’n rhoi nerth i chi, anifeiliaid anwes, hobïau, nerth ysbrydol, ymarfer rheolaidd, cerddoriaeth, ayyb. 


3.15 Sleid 15 - Offeryn cenedlaethol asesu a chymhwystra
	Offeryn cenedlaethol asesu a chymhwystra

3.15.1 Nodiadau i Hwyluswyr

58. Mae'r offeryn cenedlaethol asesu a chymhwystra yn cynnwys:

Set ddata graidd sylfaenol genedlaethol (NMDS) – gweler isod
Dadansoddiad strwythuredig o gwmpas y 5 elfen asesu – gan gynnwys gosod allan y canlyniadau sydd wedi’u dynodi (yn ôl gofyn Rheoliad 4 o Reoliadau Gofal a Chymorth (Asesu) (Cymru) 2015. 

Y camau i’w gweithredu gan yr awdurdod lleol a phersonau eraill i helpu’r person y mae ei anghenion gofal a chymorth y cael eu hasesu a / neu 
ei ofalwr. 

Datganiad ar y modd y mae’r ymarferwr yn barnu y bydd y cam(au) gweithredu yn cyfrannu at gyflawni canlyniadau personol neu fel arall 
yn diwallu anghenion gofal a chymorth a ddynodwyd gan yr asesiad.  

59. Mae'r offeryn cenedlaethol asesu a chymhwystra yn ceisio sicrhau bod cysondeb drwy Gymru wrth asesu i benderfynu ar gymhwystra ar gyfer gwasanaethau gofal a chymorth. Cyfrifoldeb yr awdurdod lleol yw dynodi a chofnodi ar offeryn asesu a chymhwystra lleol sut y bydd canlyniadau personol yn cael eu cyflawni. Rhaid i’r cofnod gynnwys datganiad o sut mae’r ymarferwr yn barnu y bydd i'r cam(au) gyflawni canlyniadau personol neu fel arall yn diwallu anghenion gofal a chymorth a ddynodwyd gan yr asesiad. 

60. Fel rhan o'r offeryn asesu a chymhwystra cenedlaethol, mae Llywodraeth Cymru wedi cynhyrchu Cofnodi Mesuriadau Canlyniadau Personol. Mae'r cyfarwyddyd hwn yn rhoi fframwaith ar gyfer cofnodi a mesur cynnydd yn erbyn canlyniadau personol yn ystod y broses o ofal a chymorth ar gyfer unigolion, gan gynnwys esiamplau o offerynnau cofnodi.
61. Mae’r Ddeddf yn gosod dyletswydd ar awdurdodau lleol i gydweithio gyda byrddau iechyd lleol ac ymddiriedolaethau GIG er mwyn sicrhau bod templedi asesu, lleol, rhanbarthol ac arbenigol yn cwrdd â'r set ddata graidd genedlaethol sylfaenol ac yn cael eu defnyddio gan yr holl bartneriaid ar draws yr ardal leol fel rhan o unrhyw asesiad sy’n arwain at ddarparu cyngor, cynhorthwy, neu gynllun gofal a chymorth.  

62. Felly, mae’r NMDS yn sicrhau y gall unigolion ddibynnu ar eu hasiantaethau lleol i gael gwaelodlin cyffredin o wybodaeth a gesglir ymhob asesiad ac na fydd rhaid i unigolion ailadrodd yr un manylion nifer o weithiau a gall ymarferwyr rannu set o ddata gyffredin fel sail i wasanaethau wedi’u cydlynu’n dda.
63. Mae Llywodraeth Cymru wedi gweithio gyda Chymdeithas Cyfarwyddwyr Gwasanaethau Cymdeithasol Cymru I gynhyrchu gofynion cofnodi cyffredin ar gyfer asesu oedolion, plant a gofalwyr. Gall awdurdodau lleol ddefnyddio hwn I wirio eu proses asesu a bod eu templedi'n cwrdd â lleiafswm y gofynion a nodir yn y fframwaith deddfwriaethol.
64. Wrth gynnal asesiad, dylai ymarferwyr gofnodi cymaint o’r data personol sylfaenol ar gyfer yr NMDS ag sy’n briodol i’r amgylchiadau. Dim ond os bydd anghenion gofal a chymorth unigolyn yn gymwys a / neu bod angen cynllun cymorth bydd angen cwblhau’r NMDS.

65. Rhaid i awdurdod lleol weithio gyda phartneriaid i sefydlu system i sicrhau, fel isafswm, bod gwybodaeth bersonol yn yr NMDS am unrhyw unigolyn neu deulu yn cael ei rhannu’n ddiogel ac yn briodol rhwng partneriaid. Lle bo’n briodol, bydd hyn yn cynnwys Cytundeb Rhannu Gwybodaeth Bersonol Cymru (WASPI) a sicrhau bod pawb yn cydymffurfio â Deddf Diogelu Data 1998.

66. Y person y mae ei sefyllfa yn cael ei hasesu sydd biau’r wybodaeth yn yr asesiad a rhaid i ymarferwyr sy’n cynnal asesiadau sicrhau bod y person sy’n rhoi caniatâd i rannu’r wybodaeth yn deall yn llawn i beth mae’n cytuno a deall goblygiadau rhoi neu beidio â rhoi’r caniatâd hwn. 

	Pwynt dysgu allweddol

Dim ond os bydd anghenion gofal a chymorth unigolyn yn gymwys a bod angen cynllun gofal a chymorth a / neu gynllun cymorth y bydd angen cwblhau’r NMDS yn ei gyfanrwydd.


	Awgrymiadau i Hwyluswyr 

Mae gan bwy bynnag sy’n cwrdd ag oedolyn, plentyn neu aelod o’r teulu yn y lle cyntaf rôl hanfodol i’w chwarae wrth ddylanwadu ar gyfeiriad gwaith y dyfodol. Mae ansawdd y cyswllt cynnar neu’r cyswllt cyntaf yn effeithio ar berthnasoedd gwaith diweddarach gydag ymarferwyr eraill. Mae’n hanfodol bod yr holl ymarferwyr yn gyfarwydd â’r egwyddorion sydd wrth wraidd asesiad ac yn ymwybodol o bwysigrwydd y wybodaeth a gasglwyd a’i chofnodi ar y cyfnod hwn.

Bydd asesiad yn cychwyn pan fo ymarferydd yn siarad ag unigolyn i ystyried ei anghenion gofal a chymorth a'i ganlyniadau personol, ac yn darparu cyngor a/neu gymorth. Gallai hyn olygu drwy alwad i'r gwasanaeth gwybodaeth, cyngor a chynhorthwy (IAA). Mae'r IAA yn cael ei drafod yn y Modiwl Hyfforddi y Cyflwyniad a Swyddogaethau Cyffredinol. I gynnal asesiad, rhaid i staff fod â'r sgiliau priodol, ac wedi eu hyfforddi a'u cymhwyso i gynnal asesiad. Dydy'r cymwysterau a nodir yn Rhan 3 o'r Côd Ymarfer ddim yn rhai gorfodol ond maen nhw'n cael eu hargymell fel lefelau priodol o ran cymwysterau. Mae'r cwestiynau mynych am asesiadau yn egluro nad oes unrhyw gymhwyster penodol na statws proffesiynol yn orfodol h.y. does dim rhestr drwyadl o bwy gaiff gynnal asesiad, cyn belled â bod yr awdurdod lleol yn fodlon fod yr holl staff sydd yn cynnal y gweithgareddau hyn gyda'r sgiliau, gwybodaeth a chymhwysedd i weithio â phlant a phobl ifanc, oedolion a gofalwyr, prun bynnag sy'n addas. 


	Awgrymiadau i Hwyluswyr 

Rhaid i awdurdodau lleol sefydlu protocolau a systemau i sicrhau bod y set o ddata graidd genedlaethol sylfaenol ar gyfer unigolyn yn gyfredol ac yn cael ei chynnal fel y gellir cyfeirio ati yn ddiweddarach gan / gydag ymarferwyr eraill, yn ogystal ag ar gyfer cywain data rheoli perfformiad. Efallai yr hoffech chi ystyried y sialensiau sydd ynghlwm wrth hyn. Un ffordd o wneud hyn yw rhoi copi o'r tabl isod i'r dysgwyr – mae’r tabl yn rhestru’r wybodaeth sydd yn y NMDS. Yna, gofynnwch i’r rhai sy’n cymryd rhan drafod a oes, yn eu tyb nhw, elfennau arbennig o’r NMDS maen nhw'n credu fydd yn anodd eu diweddaru, os felly, pam a’r hyn y gellid ei wneud i ddelio â’r sialensiau hyn? 

Rhif GIG 

Teitl 

Cyfenw 

Enw(au) cyntaf  

Dewis enw 

Cyfeiriad a chod post 

Dyddiad geni 

Rhif ffôn 

Cyfeiriad e-bost 

Rhyw 

Enw a chyfeiriad y meddyg teulu 

Enw a chyfeiriad yr ysgol 

Swydd 

Pa asesiadau eraill a gynhaliwyd gan asiantaethau eraill?  

Dewis iaith / dewis ddull o gyfathrebu / gofynion hygyrchedd 

Enw(au) gofalwr (wyr) pobl â gofal rhiant 

Perthynas 

Manylion cyswllt gofalwr(wyr) pobl â  gofal rhiant 

A yw hwn yn blentyn hwn ar y gofrestr amddiffyn plant? 

Manylion cyswllt cydlynydd arweiniol asesiad 

Manylion cyswllt cydlynydd arweiniol gofal 

Cymerwyd y wybodaeth gan (enw) 

Swydd 

Sefydliad 

Dyddiad 



3.16 Sleid 16 - Asesiad priodol a chymesur
	Asesiad priodol a chymesur

	



3.16.1 Nodiadau i Hwyluswyr
67. Dylai’r oedolyn neu’r plentyn sy’n cael ei asesu deimlo’n gyfforddus gyda’r broses. Y rhesymwaith dros gynnal asesiadau cymesur yw pwysigrwydd peidio â gorlethu unigolion neu deuluoedd gyda’r broses a llai o ymyrraeth mewn materion personol hyd y gellir. 
68. Rhaid llunio’r broses asesu o gwmpas gofynion oedolyn neu blentyn y mae 
eu hanghenion gofal a chymorth yn cael eu hasesu neu ofalwyr y mae eu hanghenion cymorth yn cael eu hasesu; mae hyn yn cynnwys yr amgylchedd 
lle mae’r asesu’n digwydd, y ddogfennaeth a ddefnyddir, y dulliau cyfathrebu 
a ddefnyddir.  
69. Cyn ymgymryd ag unrhyw asesiad, rhai i ymarferwyr ystyried a fyddai’ r person y mae ei anghenion gofal a chymorth yn cael eu hasesu yn elwa ai peidio o gael gofalwr, aelod o’r teulu, ffrind neu eiriolwr yn bresennol. 
70. Rhaid i’r broses asesu gydnabod angen ieithyddol a dylai ymarferwyr sicrhau bod egwyddor y Cynnig Gweithredol wedi’i hymgorffori yn eu harfer. Mae hyn yn golygu y dylai’r awdurdod lleol fod yn rhagweithiol yn ei ddull o fynd ati ac ni ddylai gofyn am asesiad drwy gyfrwng y Gymraeg ohirio nac oedi’r broses  
71. Mae’n bwysig bod asesiadau yn gwbl hygyrch i blant. Mae hyn yn golygu cyfathrebu mewn dulliau hygyrch a rhoi a rhannu gwybodaeth fel bod plant 
yn deall beth sy’n digwydd. Mae hyn yn rhoi grym i blant i wneud cyfraniadau ystyrlon.  

72. Dyw cymesuredd ddim yn golygu a yw asesiad yn un hir neu yn un byr; y 
ffactor allweddol yw teilwra asesiadau i sefyllfa’r unigolyn ar sail trafodaeth 
sy’n cwmpasu’r 5 elfen asesu ac yn symud o ddulliau fformiwla o fynd ati neu’n or-weinyddol / yn cael eu gyrru gan y broses.  
73. Efallai bydd rhaid addasu’r dulliau o fynd ati i asesu unrhyw achos dan sylw wrth 
i bethau ddatblygu. Rhaid i’r broses asesu ystyried bod amodau a chyflyrau a galluedd yn gallu bod yn anwadal a rhaid i’r broses ymateb i amgylchiadau cyfnewidiol. Yn ymarferol, gallai cydnabod amodau a chyflyrau anwadal olygu ystyried amgylchiadau’r unigolyn dros gyfnod sydd ei angen i sefydlu pa wir lefel o ofal a chymorth sydd ei hangen. Fodd bynnag ni ddylai hyn olygu bod y cymorth yn cael ei ohirio. 
74. Gallai asesiad priodol gynnwys saib yn y broses asesu i ddarparu gwasanaeth adferiad, cymhwysiad neu wasanaethau ataliol eraill ac yna, penderfynu ar 
eu heffaith.

	Pwynt dysgu allweddol
Mae cymesuredd yn golygu teilwra asesiadau i fod yn briodol i’r amgylchiadau. Nid  
a ydyn nhw’n hir neu’n fyr. 



3.16.2 Gweithgaredd – Trafodaeth
23. Pa gamau ydych chi’n eu gweithredu ar hyn o bryd i sicrhau asesiad priodol a chymesur? 
24. A allech feddwl am sefyllfaoedd lle byddai rhai mathau o asesu yn amhriodol neu anghymesur i blentyn neu oedolyn â gofynion neu amgylchiadau arbennig? 
25. Pa ddull o fynd ati fyddai angen arnoch chi wrth gynnal asesiadau gydag oedolion a phlant sydd ag anghenion anwadal neu ansefydlog?
26. Beth yw’r pethau allweddol i’w hystyried wrth ddefnyddio dull teulu cyfan / rhwydwaith o fynd ati i asesu? 
	Awgrymiadau i Hwyluswyr
Gall asesiad cymesur olygu newid diwylliant i aseswyr ac os yw’n berthnasol, gellir ystyried y dimensiwn hwn ymhellach gyda’r dysgwyr. Gallai hyn gynnwys trafod pa brosesau neu ymddygiadau y gellir eu sefydlu neu eu hannog, fel bod pob asesiad yn cyflawni’r dyletswyddau statudol waeth beth fo’r fformat. Er enghraifft, barnu effaith y rhwystrau sy’n wynebu plentyn neu oedolyn ar eu llesiant neu wneud penderfyniad ar alluedd person i wneud penderfyniadau. 


	Astudiaeth Achos
Mae Simon, 23 oed, wedi cael diagnosis o fod ar y sbectrwm awtistig ac mae’n defnyddio cadair olwyn. Graddiodd Simon mewn TG yn ddiweddar o’r brifysgol a symudodd nôl i’w dref enedigol. Mae’n byw mewn anecs sydd wedi’i addasu ar ei gyfer yn nhŷ ei rieni. Mae’n gweithio rhan amser yn y coleg lleol fel dadansoddwr cymorth TG.

Mae gan Simon gynllun gofal a chymorth i’w helpu i fyw’n annibynnol o’i rieni. 
Mae wedi gofyn am ail-asesiad o’i sefyllfa gan ei fod am fynd allan i ble bynnag 
a phryd bynnag mae’n dymuno fel yr oedd yn gwneud yn y brifysgol – gan 
gynnwys mynd i glybiau nos – ond mae wedi’i chael hi’n anodd trefnu hyn o fewn 
ei drefniadau cyfredol. 

Mae am wybod a fyddai symud i daliadau uniongyrchol yn ei helpu i gyrchu ansawdd y bywyd annibynnol y mae’n ei ddymuno. Mae wedi dweud hefyd y byddai cyswllt wyneb yn wyneb â phobl newydd yn gwneud iddo deimlo’n bryderus iawn. Gallai gymryd amser cyn iddo deimlo’n gyfforddus gyda pherson proffesiynol i allu dechrau mynegi ei ganlyniadau personol.   

Cwestiynau
27. Pa bethau allech chi eu hystyried wrth benderfynu sut i deilwra asesiad Simon 
o gofio’i bryderon am gyfarfod wyneb yn wyneb?

28. Beth fyddai’ch dull o fynd ati i gynnal asesiad a pham? 

Awgrym o ateb
· Lle bynnag posibl, siaradwch â’r atgyfeiriwr (os nad yw’r person yn hunan-gyfeiriedig), teulu’r person a gofalwyr i ddarganfod beth yw dewis ddull y person o gyfathrebu, i ba raddau all e neu hi ddisgrifio eu hanghenion gofal a chymorth a beth yw lefel eu dealltwriaeth. A fyddai o help i gael cefnogwr, brawd neu chwaer neu eiriolwr yn bresennol? 
· Gallai fod yn ddoeth sefydlu a yw’r person am drefnu’r cyfarfod ei hun i drafod yr hyn mae ei eisiau a’i angen. Efallai yr hoffai anfon gwahoddiadau. Efallai byddai’r person yn dymuno cynnal cyfarfod mewn lleoliad lle mae’n teimlo’n gyfforddus, 
er enghraifft, byddai cynnal cyfarfod yn ei gartref ei hun neu gartref ffrind / teuluol yn amgylchedd mwy cyfeillgar na’ch gweithle.

· Weithiau gall defnyddio dull mwy ffurfiol o fynd ati, fel gwneud asesiad yn ymarfer ysgrifenedig, fod o help gan ei fod yn symud y canolbwynt oddi wrth rhyngweithio uniongyrchol. Neu gallech adael y ffurflen asesu gyda’r person a’r teulu os yw hynny’n berthnasol iddo / iddi ei llenwi.  

· Fodd bynnag, efallai nad yw pobol eraill yn hoffi asesiad gor-ffurfiol. Efallai bod rhai yn ei chael hi’n haws siarad wrth fynd am dro; tra bod hi’n well gan eraill siarad wrth fynd yn y car fel nad oes rhaid iddyn nhw edrych ym myw llygad neb.
· Ystyriwch ddulliau i wneud y broses yn fwy ystyrlon. Gallech ddefnyddio diddordebau arbennig pobl fel thema.

· Efallai bod hi’n well gan rai ysgrifennu eu hanghenion gofal a chymorth lawr ar bapur yn hytrach na gorfod mynd i gyfarfod a chyfathrebu wyneb yn wyneb a’r problemau cymdeithasol fyddai hynny’n ei olygu iddyn nhw’. Os felly, rhowch 
restr o gwestiynau clir a diamwys i’r person eu hateb.

· Gallech ofyn i’r person ysgrifennu’r cwestiynau y maen nhw eisiau gofyn i chi lawr ar bapur. Defnyddiwch y rhain i lunio agenda gyda’ch gilydd a cheisiwch lynu ato. Deliwch ag un pwnc ar y tro os yw hi’n bosibl er mwyn osgoi dryswch. Efallai bod angen atgoffa’r person yn dyner i’w cadw ar y trywydd mewn sgwrs. 
· Dewis ddulliau o rhyngweithio. A yw’r person yn hoffi siarad un i un, yn hytrach nag mewn grwpiau neu sefyllfa gymdeithasol anstrwythuredig? Faint o sgwrs gallan nhw ymdopi â hi ar y tro – pum munud, 10 munud neu fwy? 

· Gall cymhorthion gweledol fod o help yn y broses asesu. Yn gyntaf, gallan nhw fod o help i sefydlu’r hyn yr ydych yn mynd i siarad amdano a threfn y sgwrs. Yn ail, gallan nhw helpu rhai pobl i ddeall yr hyn yr ydych yn ei ddweud. Yn drydydd, gall cymhorthion gweledol helpu rhywun i fynegi eu dewisiadau a’u hoffterau.


3.17 Sleid 17 - Sut i gael gafael ar ofal a chymorth
	[image: image8.emf]


3.17.1 Nodiadau i Hwyluswyr 

75. Mae’r sleid hwn yn darparu trosolwg ar ffurf diagram o’r broses asesu a chymhwystra. Gellir lawrlwytho’r siart yma fel pdf ar dudalen offeryn asesu a chymwystra cenedlaethol yr Hyb Dysgu a Gwybodaeth. 
76. Bydd y broses asesu yn cychwyn yn aml pan fydd person yn cyrchu gwasanaeth gwybodaeth, cyngor a chynhorthwy (IAA). Fodd bynnag, ni ddylid cyfyngu mynediad i asesiad drwy’r gwasanaeth hyn yn unig. O dan y gwasanaeth hwn, 
yr unig beth sydd dim angen rhyw fath o asesiad yw darparu gwybodaeth. Os rhoddir cyngor a / neu gynhorthwy rhaid cynnal asesiad cymesur. Mae’r modiwl hyfforddiant Cyflwyniad a Swyddogaethau Cyffredinol yn cynnwys rhagor o wybodaeth am ofynion IAA dan y Ddeddf.
77. O’r cychwyn cyntaf dylai ymarferwyr ystyried a fydd angen cymorth eiriolaeth ar gyfer yr unigolyn iddo / iddi allu gymryd rhan lawn yn y broses.

78. Rhan allweddol asesiad yw sefydlu a oes achos rhesymol dros amau bod plentyn neu oedolyn sy’n wynebu risg o gael eu cam-drin, eu hesgeuluso neu unrhyw fathau eraill o niwed ac yn analluog i’w hamddiffyn eu hunain (o ran oedolion) ac a oes angen camau gweithredu brys i ddiogelu’r person. Mae modiwl hyfforddi ar gael ar Ddiogelu.
79. Dylai’r ymarferwr gynnal asesiad sy’n gymesur â’r amgylchiadau, ond dylai ystyried pum elfen asesu sy’n galluogi penderfyniad ar gymhwystra i gael ei wneud. Gall asesiad ddod i’r casgliad bod angen asesiad arbenigol neu asesiad mwy cynhwysfawr gan gynnwys dull partneriaeth o fynd ati sy’n cynnwys un neu ragor o asiantaethau neu asesiadau proffesiynol. Dylai’r rhain i gyd fwydo i mewn i un asesiad integredig ac un broses asesu.

80. Dylai asesiad ddynodi a allai’r ddarpariaeth o gyngor a gwybodaeth neu arwyddbyst (cyfeirio) i wasanaethau ataliol eraill gyfrannu at gyflawni canlyniadau personol yr unigolyn, ac os felly i ba raddau neu fel arall ddiwallu eu hangen (hanghenion) gofal a chymorth.
81. Os mai’r unig ffordd i ddiwallu angen (anghenion) a ddynodwyd yw drwy gynllun gofal a chymorth neu gynllun cymorth, bydd rhaid i’r angen fod yn gymwys – byddwn yn edrych ar gymhwystra yn fwy manwl yn yr adran nes.

	Pwynt dysgu allweddol
Mae un broses asesu. Gallai’r broses i rai pobl, olygu nifer o asesiadau ond dylen nhw i gyd fwydo i mewn i un broses asesu.  



3.17.2 Gweithgaredd – Trafodaeth
29. Pryd mae asesiad yn cychwyn a beth yw goblygiadau hyn?

30. Pa anghenion y delir â nhw ar y cychwyn cyntaf?  
	Awgrymiadau i Hwyluswyr 
Efallai hoffech chi ystyried yn fwy manwl sut mae prosesau cyfredol wedi newid yng ngoleuni'r broses newydd o asesu a chymhwystra. Un dull o wneud hyn yw gofyn i’r rhai sy’n cymryd rhan fapio allan y broses leol – cyn ac ar ôl y Ddeddf - yna dangos y broses a welir wedi’i mapio allan ar y sleid uchod. Gofynnwch iddyn nhw gymharu’r ddwy broses a dynodi unrhyw wahaniaethau. Gofynnwch i’r dysgwyr ystyried: 
· Pa newidiadau maen nhw wedi wneud neu sydd angen eu gwneud yn lleol?
· Pa sialensiau fyddai’n dilyn unrhyw newid?   
· Beth allai gael ei wneud i oresgyn y sialensiau?


3.18 Sleid 18 - Elfennau asesiad integredig
	Elfennau asesiad integredig

	




3.18.1 Nodiadau i Hwyluswyr
82. Dylai’r ymarferwr gynnal asesiad sy’n gymesur â’r amgylchiadau. Efallai, mewn rhai amgylchiadau bydd angen asesiad mwy cynhwysfawr neu arbenigol, gan gynnwys dull partneriaeth o fynd ati i ddefnyddio asesiadau un neu fwy o asiantaethau eraill neu asesiadau proffesiynol. Dylai pob asesiad fwydo i mewn i un asesiad integredig ac i un broses asesu.  

83. Mae’r diagram ar y sleid yn rhoi darlun sylfaenol i ni o’r elfennau allai ffurfio asesiad integredig. Rhaid i bob asesiad, fel isafswm, gynnwys yr NMDS a defnyddio dadansoddiad wedi’i strwythuro o gwmpas y 5 elfen asesu sy’n gofyn 
i asesydd: 

asesu a rhoi sylw i amgylchiadau personol y person;

rhoi sylw i’w canlyniadau personol;

asesu a rhoi sylw i unrhyw rwystrau i’w atal rhag cyflawni’r canlyniadau hynny;

asesu a rhoi sylw i unrhyw risgiau  sy’n wynebu person os na chyflawnir 
y canlyniadau; ac

asesu a rhoi sylw i gryfderau a galluedd person. 

84. Gallai asesiadau mwy cynhwysfawr weithiau olygu nifer o gyfnodau neu drafodaethau i ddod i ddeall yn llwyr anghenion gofal a chymorth person a’r canlyniadau y mae’n dymuno eu cyflawni (ac yn achos plant o dan 16 oed, y canlyniadau yr hoffai unrhyw berson(au) â chyfrifoldeb rhiant eu cyflawni ar ran 
y plentyn). Gallen nhw hefyd gynnwys cael barn pobl broffesiynol eraill drwy 
ddull aml-asiantaethol o fynd ati, ond lle na fydd ymglymiad pobl broffesiynol eraill yn golygu asesiad.  
85. Wrth ystyried anghenion plentyn, mae’n bwysig eu hystyried yng nghyd-destun y teulu cyfan, lle mae’n ddiogel gwneud hynny. Dylid cyflenwi cymorth i’r teulu fel rhan o ddull aml-asiantaethol cydlynol o fynd ati i ddelio ag anghenion sylfaenol 
a gwaelodol. Mae’n bwysig dynodi yn gynnar yn y broses pa anghenion gofal a chymorth sydd gan y teulu ac yna darparu cymorth priodol a / neu atgyfeirio’n briodol. 
86. Un peth pwysig i’w nodi yw os bydd angen asesiad mwy arbenigol, yna mae’n debygol bod yr anghenion yn fwy taer eu natur. O ganlyniad, rhaid i awdurdod lleol sicrhau y cwblheir asesiad arbenigol heb fawr o oedi fel y gellir sefydlu cynllun gofal a chymorth yn gyflym a dylai ystyried a yw’n briodol i sefydlu cynllun gofal interim yn y cyfamser.

87. Mae’n hanfodol ymateb i anghenion plentyn yn amserol; ni ddylai cwblhau asesiad cynhwysfawr o fewn 42 diwrnod gwaith o’r atgyfeirio gael blaenoriaeth 
ar ddadansoddi’r hyn sy’n digwydd ym mywyd y plentyn a pha gamau y dylid 
eu gweithredu ar unwaith, pa mor anodd neu gymhleth bynnag fo amgylchiadau’r plentyn. 
	Pwynt dysgu allweddol
Wrth ystyried anghenion plentyn, mae’n bwysig eu hystyried yng nghyd-destun y teulu cyfan, lle mae’n ddiogel i wneud hynny.



3.18.2 Gweithgaredd – Trafodaeth
31. Pa mor integredig yw’ch asesiadau chi?

32. Pa agweddau sy’n gweithio’n dda ar hyn o bryd a pha agweddau sydd ddim?
33. Sut gallwch chi sicrhau bod y profiad ar gyfer yr unigolyn angen gofal a chymorth yn un syml a di-straen? 
34. Pa bethau efallai sydd angen eu newid yn eich arfer neu’ch prosesau?

	Awgrymiadau i Hwyluswyr
Efallai yr hoffech chi ystyried gwerth asesiadau aml-ddisgyblaethol pan fydd pobl o wahanol gefndiroedd proffesiynol, gyda gwahanol feysydd o arbenigedd yn gweithio o fewn un asiantaeth neu ar draws nifer o asiantaethau yn cyfrannu at asesiad.
Mae ystod o raglenni e-ddysgu defnyddiol ar gael sydd wedi’u cynhyrchu gan y Sefydliad Rhagoriaeth Gofal Cymdeithasol (Social Care Institute for Excellence) 
ac sy’n canolbwyntio ar ‘inter-professional and inter-agency collaboration’ (IPIAC). Mae un modiwl o ddiddordeb dan y teitl ‘Working together to assess needs, strengths and risks’ yn amlinellu cyfraniadau pobl broffesiynol eraill wrth gynnal asesiad; cydbwyso anghenion, cryfderau a risgiau gan ddefnyddio sefyllfa deuluol a rhwydweithiau eu cymdogaeth. 
Cynhyrchodd y Sefydliad Iechyd (The Health Foundation) adroddiad ymchwil ‘Enabling people to live well’ sy’n adolygu dulliau cydweithredol o ddelio gyda 
gofal pobl â chyflyrau tymor hir, lle mae cleifion ac ymarferwyr yn weithio mewn partneriaeth i benderfynu a chyflawni canlyniadau ansawdd bywyd – a realiti profiad llawer o bobl sy’n derbyn gwasanaeth. 


3.19 Sleid 19 - Cyfuno asesiadau anghenion
	Cyfuno asesiadau anghenion

	· Gall awdurdod lleol:
· gyfuno asesiad person sydd angen gofal a chymorth gydag asesiad ei ofalwr / gofalwr
· gynnal asesiadau ar y cyd neu ar ran sefydliad arall
[image: image9.jpg]





3.19.1 Nodiadau i Hwyluswyr
88. Gallai awdurdod lleol gyfuno asesiad oedolyn neu blentyn gydag asesiad y gofalwr os bydd yn credu y byddai’n fanteisiol i wneud hynny ac os bydd y gofalwr a’r person sy’n derbyn gofal (neu’r person(au) â chyfrifoldeb rhiant yn achos plentyn) yn cytuno. 
89. Er mwyn osgoi dyblygu asesiadau, dylai’r asiantaethau / partneriaid sydd yn rhan o’r broses, gydweithio’n agos i gyflenwi asesiad cydlynol a luniwyd o gwmpas y person. Dylai ymarferwyr sicrhau bod sylw yn cael ei roi i farn ac arbenigedd pobl broffesiynol eraill.
90. Rhaid cyfleu dull yr awdurdod lleol o fynd ati i asesu a phenderfynu cymhwystra yn glir fel bod pawb yn gallu deall sut i gyrchu asesiad, beth mae asesiad yn ei olygu, sut bydd yn cael ei gynnal, pwy fydd yn rhan o’r asesiad a’r hyn mae’n ei olygu iddyn nhw. 
	Pwynt dysgu allweddol
Gallwch gyfuno asesiad oedolyn neu blentyn gydag asesiad gofalwr os bydd pob parti yn cytuno.




	Astudiaeth Achos
Mae Aled yn 21 oed ac yn dioddef o anhwylder deubegwn. Mae’n byw gyda’i dad, Gareth, sy'n ŵr gweddw. Mae cyflwr Aled yn weddol sefydlog ar hyn o bryd oherwydd y feddyginiaeth ond mae cyfnodau pan fydd ei gyflwr yn gwaethygu, yn enwedig pan na fydd yn cymryd ei foddion yn iawn. Mae Gareth yn teimlo bod rhaid iddo fonitro meddyginiaeth Aled drwy’r amser a darparu cymorth emosiynol. Felly, rai misoedd 
yn ôl, penderfynodd roi gorau i’w swydd mewn cwmni TG lleol. 

Cwestiynau
35. Pa bethau fyddai angen i chi eu hystyried wrth benderfynu a ddylid cyfuno asesiadau Aled a Gareth? 

Awgrym o ateb
· A yw Aled a Gareth yn deall goblygiadau rhannu data a gwybodaeth?
· A yw’n debygol y bydd gwrthdaro buddiannau? 
· A yw’r asesiad cyfun yn adlewyrchu anghenion a dewisiadau’r unigolyn yn glir, yn ogystal ag unrhyw gyd-ddull o fynd ati? 


3.20 Sleid 20 - Asesu gofalwr
	Asesu gofalwr

3.20.1 Nodiadau i Hwyluswyr 
91. Er mwyn cynorthwyo dysgwyr i ddeall yr hyn yw rôl gofal, mae’r sleid hwn yn cynnwys diffiniad y Ddeddf o ofalwr. Hefyd, ceir nifer o elfennau allweddol sy’n pwysleisio’r ddyletswydd i asesu a rôl ymarferwyr wrth asesu’r angen am gymorth i ofalwr. 
92. Rhaid i awdurdod lleol (neu sefydliad y dirprwywyd swyddogaethau iddo) asesu a oes gan ofalwr anghenion cymorth (neu’n debygol o gael yn y dyfodol) ac os felly, beth yw’r anghenion hynny’n debygol o fod. 
93. Mae’r ddyletswydd i asesu yn berthnasol waeth beth fo'ch barn am lefel y cymorth sydd ei hangen ar ofalwr na’i adnoddau ariannol nac adnodd ariannol y person y gofelir amdano / amdani. 
94. Rhaid canfod y canlyniadau y mae’r gofalwr yn eu dymuno ar ei gyfer ei hunan ac, os mai plentyn yw’r gofalwr, y canlyniadau y mae’r person(au) â chyfrifoldeb rhiant dros y plentyn hwnnw yn dymuno’u cyflenwi ar gyfer y plentyn, yn ogystal ag unrhyw rwystr sy’n ei atal rhag cyflawni’r canlyniadau hynny, canfod risg a chanfod cryfderau a galluoedd y gofalwr h.y. 5 elfen asesiad. 
95. Rhaid i’r asesiad hefyd gynnwys i ba raddau mae’r gofalwr yn gallu ac yn fodlon darparu gofal a pharhau i ddarparu gofal ac effaith y rôl gofalu arno / arni, gan gynnwys ei allu / ei gallu i barhau gyda gweithgareddau tu allan i’w gwaith gofal. Dylai ymarferwyr ystyried effaith darparu gofal a chymorth emosiynol a chorfforol ar y gofalwr.

96. Os mai plentyn yw’r gofalwr, rhaid i’r asesiad roi sylw i’w anghenion datblygiadol ac i ba raddau y mae’n briodol i’r plentyn ddarparu gofal. Dylai hyn arwain at ystyried a yw’r plentyn sy’n ofalwr yn blentyn ag anghenion gofal a chymorth 
ei hun ac felly dylai gael ei asesu o dan Adran 21 o’r Ddeddf. 

	Pwynt dysgu allweddol
Rhaid i asesiad gofalwr ystyried yr effaith ar weithgareddau’r gofalwr tu hwnt i’w gyfrifoldebau gofalu. Agwedd hanfodol o asesiad gofalwr yw i ba raddau y mae’r gofalwr yn gallu ac yn fodlon darparu gofal ac i barhau i ddarparu gofal.


97. Os mai person ifanc rhwng 16 a 25 oed yw’r gofalwr, rhaid i’r asesiad gynnwys unrhyw ddarpar bontio neu bontio cyfredol y bydd y gofalwr yn debygol o'i wneud i addysg bellach neu uwch, i gyflogaeth neu hyfforddiant a rhoi’r sylw dyladwy i’r hyn y mae’r oedolyn ifanc o ofalwr yn dymuno cymryd rhan ynddo. 
98. Dylid hysbysu'r gofalwyr eu bod yn cael eu hasesu a dylid rhannu gwybodaeth am yr hyn y gallen nhw ei ddisgwyl o’r broses asesu – ei fformat, amserlen, hawl i gwyno a’r ffyrdd y gallen nhw gymryd rhan.

99. Gallai fod yn ddefnyddiol i ystyried gyda’r dysgwyr pryd y gall asesiad gofalwr fod yn rhan o asesiad y person y gofelir amdano a phryd y dylid cynnal asesiad ar wahân.
	Pwynt dysgu allweddol
Mae’r ddyletswydd i asesu yn berthnasol waeth beth fo lefel y cymorth sydd ei angen ar ofalwr neu’r adnoddau ariannol sydd ganddo / ganddi neu adnoddau ariannol y person y gofelir amdano. 


	Awgrymiadau i Hwyluswyr 
Yn ôl pob sôn, mae gofalwyr weithiau’n nodi nad oedden nhw’n gwybod eu bod yn cael eu hasesu. Mae’n bwysig dweud wrth ofalwyr am asesiad ac i annog ymarferwyr i ystyried pam y gall hyn fod yn anodd. Er enghraifft, mae aseswyr yn aml yn ymwybodol bod gofalwyr yn rhoi’r person y mae’n gofalu amdano yn gyntaf ym mhob peth ac ni fydden nhw am i ddim arall fynd â'r sylw oddi ar hynny. Gallai gofalwyr fod yn dymuno peidio â rhoi cymaint o sylw i’w rôl hwy. Os felly, gallai fod yn ddefnyddiol i ofyn i’r gofalwr a oes unrhyw un arall allai gymryd rhan yn yr asesiad a allai gynnig safbwyntiau ychwanegol.


3.20.2 Gweithgaredd – Trafodaeth 
1. Sut orau gallech chi gyfleu i ofalwr ei fod yn cael ei asesu / ei bod hi'n cael 
ei hasesu?  
36. Sut gallech chi farnu pa mor gynaliadwy yw rôl y gofalwr? 

37. A yw gorfod asesu gofalwyr yn codi unrhyw broblem i chi neu i’ch sefydliad? 
3.21 Sleid 21 - Asesu plant
	Asesu plant

3.21.1 Nodiadau i Hwyluswyr 
100. Mae egwyddorion pwysig yn sail i’r dull o fynd ati i asesu plant a’u teuluoedd (Rhan 3 o'r Cod Ymarfer, Atodiad 2). Rhaid i asesiad:
Fod yn blentyn-ganolog  

Bod yn seiliedig ar ddatblygiad y plentyn 
Bod yn holistaidd yn ei ddull o fynd ati  

Sicrhau cyfleoedd cyfartal 
Cynnwys gweithio gyda phlant a’u teuluoedd

Adeiladu ar gryfderau yn ogystal â dynodi anawsterau
Cynnwys dull rhyng-asiantaethol o fynd ati i asesu a darparu gwasanaethau 
Bod yn broses barhaus, nid un digwyddiad yn unig 
Cael ei gynnal ochr yn ochr â chamau gweithredu eraill a darparu gwasanaethau 
Bod yn seiliedig ar wybodaeth ar sail tystiolaeth 
	Awgrymiadau i Hwyluswyr
Gallai fod yn ddefnyddiol i atgoffa’r rhai sy’n cymryd rhan bod Adran 17 (plant mewn angen) Deddf Plant 1989 wedi’i ddiddymu ar gyfer Cymru. Darperir ar gyfer asesu a diwallu anghenion Plant yn Rhan 3 a 4 o’r Ddeddf a Rhan 6 mewn perthynas â phlant yn derbyn gofal.
Gellir lawr lwytho siartiau llif cynllunio gofal a chymorth y llwybr plant o dan Rhan 4 a Rhan 6 o'r Ddeddf o'r dudalen offeryn asesu a chymhwystra ar yr hyb gwybodaeth a dysgu. Mae yna fodiwl hyfforddiant ar gael am blant sy'n derbyn gofal a phlant sy'n cael eu lletya. 


101. Mae bod yn blentyn-canolog yn golygu bod rhaid i’r plentyn gael ei weld / gweld a bod y canolbwynt drwy gydol yr asesiad ar ei lesiant / ei llesiant. Ni ellir pwysleisio digon pa mor arwyddocaol yw hi i weld ac arsyllu ar y plentyn drwy gydol asesiad. Mae hefyd yn golygu sicrhau bod y broses yn un hygyrch iddyn nhw ac wedi’i chyflenwi mewn modd a dull sy’n briodol i’w hoed, anabledd a’u hanghenion diwylliannol.
102. Rhaid i’r asesydd asesu anghenion datblygiadol y plentyn a cheisio dynodi canlyniadau personol y mae’r plentyn yn dymuno’u cyflawni (yn ôl sy'n briodol o ran oed a dealltwriaeth y plentyn), yn ogystal â'r rhwystrau rhag iddyn nhw wireddu eu canlyniadau a pha gyfraniad gall y plentyn a’r teulu neu’r gymuned ehangach ei wneud er mwyn cyflawni’r canlyniadau hynny. Yn achos asesu plentyn o dan 16 oed, dylai’r asesiad ganfod a rhoi sylw i farn, dymuniadau a theimladau’r person(au) sydd â chyfrifoldeb rhiant dros y plentyn hyd y bo’n ymarferol bosibl ac yn gyson â llesiant y plentyn.
103. I gynorthwyo’r broses o asesu plant, dylai ymarferwyr gasglu tystiolaeth yn ôl y fframwaith ar asesu plant a’u teuluoedd (Rhan 3 o’r Cod Ymarfer, Atodiad 2) – 
y triongl a welir ar y sleid.  Mae pob un ochr o’r triongl yn ffocysu ar agwedd wahanol o fywyd a phrofiadau’r plentyn ac yn darparu sail ar gyfer asesiad eang 
a holistaidd o’r teulu. 
104. Mae’r fframwaith yn darparu dull manwl o ddadansoddi amgylchiadau personol – un o bum elfen asesiad. Mae’n adeiladu ar un dull sengl o fynd ati, sydd efallai’n ffocysu ar un ochr y triongl neu yn wir ar un elfen o un ochr, er enghraifft, ar gyfer yr ymarferwyr hynny sy’n gweithio’n bennaf gyda rhieni. Mae’n darparu cyfle i ehangu paramedrau asesu er mwyn datblygu trosolwg i brofiad plentyn yng 
nghyd-destun bywyd teuluol o fewn cymuned ac efallai’n caniatáu ymarferwyr mwy arbenigol i werthuso effaith eu gwybodaeth benodol a beth mae hyn ei olygu ar gyfer y plentyn. Mae rhannu gwybodaeth fel hyn, a chael pawb ar draws asiantaethau i ddeall, yn un o fanteision y dull cyffredin o asesu.
105. Er mwyn deall a gwneud penderfyniadau cadarn am anghenion datblygiadol plentyn, rhaid i ymarferwyr feddwl am nifer o wahanol agweddau o fywyd plant gan gynnwys twf corfforol a iechyd, eu cynnydd yn dysgu sgiliau newydd 
a’u cyflawniad yn yr ysgol, eu llesiant emosiynol, eu hyder a’u hannibyniaeth gynyddol, datblygu sgiliau cymdeithasol a pherthynas gyda phobl eraill.
106. Mae’n bwysig cael darlun clir o alluedd magu plant. Gall hanes teuluol, amgylchiadau a phrofiad cyfredol gael effaith fawr ar a fydd rhieni a gofalwyr yn teimlo’n hyderus ac yn gallu edrych ar ôl eu plant yn dda ac annog eu cynnydd a’u datblygiad. 
107. Gall ffactorau teuluol ac amgylcheddol effeithio’n sylweddol ar lesiant plant 
a theuluoedd. Gall lefel y cymorth gan eu teulu ehangach, rhwydweithiau cymdeithasol ac o fewn eu cymdogaeth gael effaith gadarnhaol neu negyddol. Mae byd ehangach plentyn yn cynnwys yr amgylchedd lle mae’r teulu’n byw, yr ysgol y mae’r plant yn ei mynychu ac adnoddau eraill yn ogystal â lefel incwm y teuluoedd. Gall ysgol fod yn ffynhonnell cymorth neu strès. Mae’r byd ehangach hefyd yn cynnwys i ba raddau mae plant a theuluoedd yn teimlo’n gynwysedig 
yn eu cymunedau. Gall allgáu cymdeithasol ddeillio o ffactorau’n cynnwys gwahaniaethu ar sail hil a diwylliant. 
108. Mae dulliau aml-asiantaethol o fynd ati megis model TAF (Tîm o Amgylch y Teulu) yn sicrhau y gellir cyflenwi ystod eang o gymorth mewn modd sy’n siwtio teuluoedd ac nid yn unig yn gweddu i amgylchiadau ac anghenion y plentyn. Dylai timoedd aml-asiantaethol gydlynu’r ddarpariaeth, ei thargedu a’i theilwra ar gyfer yr angen. Mae manteision y dull teilwra yn cynnwys bod y mathau priodol o gymorth yn cael eu targedu at y problemau lle byddan nhw’n cael yr effaith fwyaf.  
109. O ran plant sy’n ofalwyr, rhaid i ymarferwyr ystyried a oes unrhyw un o’r tasgau gofalu y mae’r plentyn yn ymgymryd â nhw yn amhriodol. Yn amlwg, bydd y rhain yn amrywio o sefyllfa i sefyllfa ac o blentyn i blentyn, ond gallai gynnwys codi baich trwm, cymorth emosiynol, rhoi meddyginiaeth a gofal personol. 
110. Mae’n bwysig bod gan bob awdurdod lleol strwythurau a systemau i sicrhau ymateb effeithiol, hygyrch a chyflym i blant a’u teuluoedd. Dylai’r asesiad gael 
ei gwblhau 42 diwrnod gwaith ar y mwyaf o bwynt yr atgyfeirio.
	Pwynt dysgu allweddol
Rhaid bod y plentyn yn cael ei weld a bod y canolbwynt trwy gydol yr asesiad wedi ei gadw ar ei lesiant / ei llesiant. 



	Awgrymiadau i Hwyluswyr
Adnodd defnyddiol i ystyried hyn yn fwy manwl gan ddefnyddio’r Triongl Byd yw ‘A Guide to Getting it Right for Every Child’ (2012) Llywodraeth yr Alban.

Bydd hi’n bwysig trafod gyda’r dysgwyr mai sail ymarfer effeithiol gyda phlant a theuluoedd yw cyfuniad o arfer yn seiliedig ar dystiolaeth ac ar sail gwybodaeth a barn broffesiynol fanwl gytbwys. Mae’n hanfodol bod ymarferwyr a’u rheolwyr yn sicrhau bod ymarfer a’r goruchwylio wedi’u hymgorffori yn y wybodaeth ddiweddaraf a’u bod yn gwneud defnydd o’r adnoddau a ddisgrifiwyd yn y canllawiau ymarfer, yn ogystal â deunyddiau critigol eraill, gan gynnwys:

· Canfyddiadau ymchwil perthnasol
· Data ystadegol cenedlaethol a lleol
· Polisi cenedlaethol a chanllawiau ymarfer
· Safonau Arolwg Arolygiaeth Gwasanaethau Cymdeithasol 
· Data Fframwaith Canlyniadau Cenedlaethol 
· Gwersi a ddysgwyd o ymholiadau cenedlaethol a lleol ac adolygiadau o achosion o gam-drin plant 



	Ar Gam 1 mae ymarferwyr CTAF yn gweithio’n agos gyda’r teuluoedd i gwblhau Fframwaith Asesu’r Teulu ar y Cyd (JAFF) sy’n dynodi eu cryfderau, eu sgiliau a’u hadnoddau gan ddefnyddio amrediad o ddulliau gan gynnwys Cyfweld Ysgogiadol, Dulliau Adferol o fynd ati a Chyfarfodydd Grŵp Teulu. Mae ymarferwyr CTAF hefyd yn helpu teuluoedd i ddynodi’r hyn sydd angen ei newid; dulliau i fynd ati i wneud newidiadau a phwy arall allai fod yn rhan o’r broses.
Ar Gam 2, mae ymarferwyr CTAF yn hwyluso Cyfarfod Cynllunio CTAF i lunio cynllun cymorth a ddatblygwyd gan y teulu ac unrhyw bobl broffesiynol oedd yn rhan o’r broses ac yna, monitro’r cynllun, cydlynu cyflenwi gwasanaeth a sicrhau bod y cynllun yn diwallu anghenion y teulu.


3.22 Sleid 22 - Diogelu oedolion a phlant
	Diogelu oedolion a phlant

	· Os bydd asesiad yn sefydlu bod oedolyn neu blentyn yn wynebu risg, rhaid i awdurdod lleol wneud yr ymholiadau mae’n ei ystyried sy’n angenrheidiol i benderfynu os dylid gweithredu ac, os oes, beth 
i’w wneud, a gan bwy, er mwyn diogelu’r oedolyn neu blentyn
· Yn achos plant, caiff hyn ei drafod yn Adran 47, Deddf Plant 1989 


3.22.1 Nodiadau i Hwyluswyr 
111. Rhaid bod sefydlu a oes achos rhesymol dros amau bod oedolyn neu blentyn 
yn wynebu risg ac a oes angen gweithredu ar frys yn rhan allweddol o asesiad.  Efallai y bydd angen i gyflymdra a chwmpas asesiad newid i gydnabod y risgiau ychwanegol y mae oedolyn neu blentyn yn eu hwynebu. 

112. Mae’r Ddeddf yn diffinio oedolion neu blant sy’n wynebu risg fel y rhai sy'n profi camdriniaeth neu mewn perygl o gael eu cam-drin, eu hesgeuluso neu (ar gyfer plant) mathau eraill o niwed, angen am ofal a chymorth (p’un ai bod yr awdurdod lleol yn diwallu unrhyw un o’r anghenion hynny ai peidio) ac (o ran oedolion) 
o ganlyniad i’r anghenion hynny yn methu ag amddiffyn ei hunain rhag y gamdriniaeth neu esgeulustod neu’r perygl o gamdriniaeth neu esgeulustod.

113. Mae dyletswydd ar bob partner perthnasol awdurdod lleol i gofnodi oedolyn neu blentyn sy’n wynebu risg os oes achos rhesymol ganddyn nhw i amau eu bod yn oedolyn neu blentyn sy'n wynebu risg. Y partneriaid perthnasol yw’r heddlu, awdurdodau lleol, y gwasanaeth prawf, byrddau iechyd lleol ac ymddiriedolaethau GIG. 
114. Os oes achos rhesymol dros amau bod oedolyn yn rhywun sy’n wynebu 
risg, rhaid i’r awdurdod lleol wneud unrhyw ymholiadau y mae’n credu sy’n angenrheidiol i’w alluogi i benderfynu a ddylid gweithredu unrhyw gamau ac 
os felly, beth ddylid ei wneud a gan bwy i amddiffyn yr oedolyn dan sylw.
115. Os oes achos rhesymol dros amau bod plentyn yn rhywun sy’n wynebu risg, rhaid i’r awdurdod lleol, os nad yw wedi gwneud hynny eisoes, ymholi am ac ymchwilio i amgylchiadau’r plentyn hwnnw. Os bydd yr ymholiadau hyn yn dangos yr angen, rhaid i’r awdurdod lleol benderfynu pa gamau gweithredu, os oes rhai, fyddai i angen i ddiogelu a hyrwyddo llesiant y plentyn. Bydd yr ymchwiliad yn ffurfio asesiad trylwyr o natur anghenion plentyn a galluedd ei rieni / ei rhieni i ddiwallu’r anghenion hynny o fewn y teulu ehangach a chyd-destun y gymuned. Mae’r ddyletswydd wedi’i gosod allan yn Adran 47 o Ddeddf Plant 1989. 
116. Mae modiwl hyfforddi ar Ddiogelu sy’n cynnwys rhagor o wybodaeth am Ran 7 (Diogelu) y Ddeddf. Gellir lawr lwytho llwybr cynllunio gofal a chymorth lefel uchel plant, gan gynnwys Deddf Plant 1989 o'r dudalen asesu a chymhwystra ar yr hyb gwybodaeth a dysgu. 
	Pwynt dysgu allweddol
Os oes achos rhesymol dros amau bod oedolyn neu blentyn yn rhywun sy’n wynebu risg,  rhaid i’r awdurdod lleol weithredu p’un ai bod anghenion gofal a chymorth yr unigolyn yn gymwys ai peidio 


3.23 Sleid 23 - Dadansoddi Risg i Blant
	Dadansoddi Risg i Blant

3.23.1 Nodiadau i Hwyluswyr
117. Taflen: Dadansoddi Risg i Blant
118. 
Mae risg yn ystyriaeth graidd o unrhyw ymyriad a ymgymerir gyda phlant a theuluoedd. Nid dim ond ystyried pryder neu niwed mae risg. Mae hefyd yn agwedd gynhenid o holl ddatblygiad iach pobl. Mae plant yn gorfod cael profiadau ar wahanol gyfnodau wrth iddyn nhw dyfu a datblygu i’w helpu i ddatblygu’n unigolion crwn, sicr, iach. Fodd bynnag, gall y profiad hwn fod yn llawn risg: mae’n agwedd o fywyd ymhob cylch o gymdeithas. 

119. Mae risg hefyd yn gysyniad deinamig aml ei ddimensiwn – nid yw’n statig a 
phrin yn un dimensiwn ei natur – mae’n llifo a’i lunio a’i nodweddu gan amrediad 
o ddigwyddiadau yn y cyd-destun a’r sefyllfa lle mae’n digwydd. 

120. Wrth ddelio â risg o fewn tasg asesu, mae angen ystyried nid yn unig yr amgylchiadau cyfredol, ond hefyd yr hanes a’r darpar botensial. Mae hyn yn golygu bod rhai i ni ymchwilio i ac ystyried amgylchiadau’r teulu yn fanwl er mwyn cael syniad digonol o’r anghenion sydd heb eu diwallu a sut y gallai'r risgiau fod wedi datblygu. Yna, mae angen rhagweld y tebygolrwydd neu’r debygoliaeth o niwed yn digwydd yn y dyfodol ac i benderfynu a yw’r niwed hwn yn sylweddol 
ei natur ai peidio.
121. Mae asesu a dadansoddi risg yn broses gymhleth ac ni ellir ei thrafod yn fanwl yma. Fodd bynnag, mae'r sleid hwn yn ceisio dangos, drwy ddefnyddio matrics, 
ei bod hi’n bosibl dadansoddi risg a’i fapio yn erbyn y dull o fynd ati i asesu a chynllunio gofal a chymorth a ddisgrifir yn y Ddeddf. Gall y matrics helpu aseswyr i ystyried yr ymateb mwyaf priodol i amgylchiadau’r plentyn a’r teulu h.y. efallai hoffech chi ddefnyddio dull gwahanol o fynd ati i ddelio â phlentyn a theulu â phryder uchel ond â chryfder isel o’i gymharu â theulu gyda phryder uchel ond cryfder isel. Ail gynhyrchwyd gyda chaniatâd caredig Cyngor Sir Fflint. 
3.23.2 Gweithgaredd – Ymarfer
38. Meddyliwch am blentyn yr ydych wedi’i asesu yn ddiweddar (neu ddefnyddio'r astudiaeth achos yn yr adran nesaf). Defnyddiwch y daflen ar risg  i benderfynu a ydy’r plentyn yn bryder uchel neu’n bryder isel ac a yw o gryfder uchel neu o gryfder isel.  

39. Nawr, defnyddiwch y matrics ar y sleid i fapio ym mha gwadrant i roi'r plentyn. Meddyliwch beth oedd canlyniadau yr asesiad a gynhalioch chi. A yw’n matsio’r cwadrant yr ydych wedi rhoi’r plentyn ynddo?
3.23.3 Gweithgaredd – Trafodaeth
40. Sut ydych chi’n asesu a dadansoddi risg ar hyn o bryd? 
41. Oes unrhyw wahaniaeth rhwng eich dull chi o fynd ati a’r un a ddisgrifiwyd uchod?
42. A yw hyn yn codio cwestiynau i chi?
43. Sut allech symud hyn yn ei flaen?

3.24 Sleid 24 - Adolygu asesiadau
	Adolygu asesiadau

3.24.1 Nodiadau i Hwyluswyr  
122. Rhaid i chi adolygu asesiad os bu newid sylweddol yn amgylchiadau’r unigolyn neu’r teulu. Os na ddeliodd yr asesiad blaenorol yn llawn ag anghenion gofal a chymorth person, neu os canfuwyd anghenion newydd oherwydd y newid yn yr amgylchiadau, yna rhaid cynnal adolygiad o’r asesiad. Os na ddigwyddodd hyn, does dim dyletswydd i adolygu. 
123. Dyw hyn ddim yr un peth ag adolygu’r cynllun gofal a chymorth, sy’n broses 
lle mae’r ymarferwyr a’r unigolyn a / neu’r teulu yn ystyried pa mor effeithiol 
fu’r cynllun gofal a chymorth yn cynorthwyo’r person i gwrdd â’u canlyniadau dynodedig. 
124. Dylid barnu a yw’r newid yn un sylweddol gan gyfeirio at y 5 elfen asesu. Gall 
hyn gynnwys rhwystr newydd neu golli adnodd. Er enghraifft, os bydd gofalwr yn analluog neu’n anfodlon i gario ymlaen neu’n hysbysu’r awdurdod lleol bod hyn 
ar fin digwydd, mae hyn yn golygu newid sylweddol yn yr amgylchiadau a rhaid i’r awdurdod lleol ail-asesu anghenion y person y gofelir amdano / amdani 
125. Mae’r pontio o fod yn blentyn i fod yn oedolyn yn newid sylweddol yn yr amgylchiadau ac felly’n creu hawl i ail-asesu anghenion. 
126. Y nod yw ail-sefydlu os (ac i ba raddau) y gall darpariaeth gofal a chymorth, gwasanaethau ataliol a / neu wybodaeth, cyngor a chynhorthwy gyfrannu gyflawni’r canlyniadau sydd newydd eu dynodi ar gyfer y person, neu fel arall ddiwallu anghenion sydd wedi’u hadnabod.  
127. Mae gan yr unigolyn neu’r rhai sy'n gweithredu ar ei ran / ei rhan, hawl i ofyn am ail-asesiad o’u hanghenion ar unrhyw adeg. Rhaid i’r awdurdod lleol ddatblygu proses ffurfiol ar gyfer gwneud y cais hwn, rhaid cyhoeddi’r broses a’i chyfleu yn glir. Rhaid gweithredu ar ail-asesiadau yn gyflym a heb oedi.  
128. Rhaid i awdurdod lleol ystyried a ddylai ymarferwr gwahanol i’r un a gynhaliodd 
yr asesiad cychwynnol gynnal yr ail-asesiad. Bydd hyn yn arbennig o berthnasol os bydd unigolyn yn gofyn am ail-asesiad oherwydd nad oedd yn fodlon gyda chanlyniad yr asesiad cyntaf. 
	Pwynt dysgu allweddol
Mae’r pontio o fod yn blentyn i fod yn oedolyn yn newid sylweddol yn yr amgylchiadau ac felly’n creu hawl i ail-asesu anghenion.



	Awgrymiadau i Hwyluswyr
Er mwyn i bobl reoli eu bywyd eu hunain, rhaid iddyn nhw fod yn ganolog i unrhyw gyfarfod a gynhelir amdanyn nhw. Dylen nhw helpu i benderfynu pwy i’w gwahodd, ble i gynnal y cyfarfod, pwy ddylai hwyluso a’r hyn ddylid ei drafod. Mae hwylusydd da yn un sydd:

· Yn cynorthwyo ac wedi ymrwymo i ddull cyd-gynhyrchiol o fynd ati 
· Yn meithrin amgylchedd croesawgar sy’n annog creadigrwydd
· Yn meddu ar sgiliau da i hwyluso grŵp 
· Yn gwrando’n dda
· Ddim yn barnu
· Yn annog ymrwymiad a chymorth
· Yn adeiladu consensws i gytuno ar gamau gweithredu
· Yn gwirio sut hoffai’r person wneud y cyfraniad mwyaf ystyrlon i’r cyfarfod.

Gallai fod yn ddefnyddiol i ddefnyddio model myfyrdod ‘Gibbs model’ a gofyn i’r rhai sy’n cymryd rhan ystyried cyfarfodydd adolygu y maen nhw wedi’u mynychu a / neu wedi’u hwyluso. Sut mae profiad yr hwylusydd neu eu harfer eu hunain yn cymharu â’r rhestr uchod? 
Hefyd mae’n hanfodol cofio nad yw adolygiad yn ddigon. Hyd yn oed os bydd cyfarfod adolygiad yn brofiad cadarnhaol i bawb yno, ni fydd yn golygu dim os na fydd pobl yn gwneud pob ymdrech bosibl i gwblhau’r camau gweithredu. Mae’n 
dor-ymddiried sylweddol pan na fydd hyn yn digwydd. Gallai fod yn ddefnyddiol i 
ofyn i’r rhai sy’n cymryd rhan pa mor aml maen nhw wedi gweld enghreifftiau o gamau gweithredu heb eu gorffen. Pan na fydd pobl yn gwneud yr hyn ddwedon nhw ei bod am wneud, beth fyddai goblygiadau hynny i’r unigolyn, yr awdurdod lleol a’r teulu neu’r gofalwr?  


3.25 Sleid 25 - Rhywun yn gwrthod asesiad
	Rhywun yn gwrthod asesiad

3.25.1 Nodiadau i Hwyluswyr
129. Gallai unigolyn sydd, o bosibl ag anghenion am ofal a chymorth, wrthod asesiad oherwydd, er enghraifft, nad ydyn nhw’n teimlo bod angen un arnyn nhw neu nad ydyn nhw eisiau cymorth yr awdurdod lleol. Os bydd rhywun yn gwrthod asesiad ac â’r galluedd, mae hawl ganddyn nhw dewis peidio. Gallai arfer da yn yr amgylchiadau hyn gynnwys cynnal perthynas gyda’r person dan sylw, ei gynorthwyo i ystyried goblygiadau eu dewis ac i ddeall dewisiadau eraill, a monitro galluedd y person i wneud penderfyniadau. 
130. Fodd bynnag, mewn rhai amgylchiadau, rhaid diystyru gwrthodiad oedolyn, plentyn neu rieni’r plentyn i dderbyn asesiad ac mae’r amgylchiadau hynny ar y sleid. Sylwch nid yw hyn yn wir yn achos gofalwyr h.y. os bydd oedolyn o ofalwr neu ofalwr dros 16 neu 17 oed yn gwrthod asesiad, yna nid yw’r ddyletswydd i asesu yn berthnasol.
131. Rhaid i’r awdurdod lleol gynnal asesiad o oedolyn â diffyg galluedd i wneud y penderfyniad i wrthod asesiad ac y byddai asesiad er ei lles pennaf. Hefyd, 
os bydd gan oedolyn sy’n wynebu risg o gael ei gam-drin neu ei esgeuluso 
y galluedd ac yn dewis goddef y camdriniaeth a’r esgeulustod, yna rhaid i’r awdurdod lleol asesu’r sefyllfa gan gofio’r wybodaeth sydd ganddo neu y mae wedi ei derbyn gan ei asiantaethau partner. 
132. Rhagdybir bod plentyn 16 neu 17 oed yn gallu gwneud penderfyniad deallus, ond yn achos plant o dan 16 oed, dyw’r gyfraith ddim yn rhagdybio bod ganddyn nhw’r galluedd. Er mwyn i awdurdod lleol gael ei ryddhau o gyflawni’r ddyletswydd o gynnal asesiad yn achos plentyn o dan 16 sy’n gwrthod asesiad, rhaid i awdurdod lleol fod yn fodlon bod y plentyn yn gallu gwneud penderfyniad deallus. 
133. Rhaid i awdurdod lleol gynnal asesiad o blentyn â diffyg galluedd i wneud y penderfyniad i wrthod asesiad ac y byddai asesiad er ei les pennaf. Rhaid hefyd diystyru penderfyniad i wrthod asesiad os bydd awdurdod lleol yn amau bod y plentyn yn profi neu sy’n wynebu risg o gael ei gam-drin, ei esgeuluso neu fathau eraill o niwed.
134. Os bydd unrhywun â chyfrifoldeb rhieni dros blentyn o dan 16 oed yn gwrthod asesiad ar gyfer y plentyn hwnnw, yna ni fydd dyletswydd ar yr awdurdod lleol i asesu ac eithrio pan fydd yr awdurdod lleol yn: 
amau bod y plentyn yn profi neu’n wynebu risg o gael ei gam-drin, ei esgeuluso neu fathau eraill o niwed 
fodlon bod diffyg galluedd gan y rhiant i benderfynu
fodlon bod y plentyn yn gallu gwneud penderfyniad deallus ac yn anghytuno â barn y rhieni 
135. Mae hawl gan oedolyn, plentyn neu ei riant (rieni) / ei rhiant (rhieni), neu ofalwr sy’n gwrthod asesiad i newid eu meddwl ac yna, rhaid i’r awdurdod lleol gynnal asesiad. 
	Pwynt dysgu allweddol
Rhaid i’r awdurdod lleol gynnal asesiad pan fo diffyg galluedd gan yr unigolyn i wrthod asesiad ac y byddai asesiad er ei les pennaf.  


3.25.2 Gweithgaredd – Trafodaeth
44. Pam gallai fod yn bwysig i gynnal asesiad yn yr amgylchiadau hyn? 
45. Sut mae’n cysylltu â chysyniadau atal a diogelu? 
46. Beth fyddech chi’n ei wneud os oes gan y person y galluedd ond eich bod chi’n dal i bryderu ei fod wedi gwrthod asesiad? 
	Awgrymiadau i Hwyluswyr
Yn y math hwn o sefyllfa, gall fod yn bwysig i ymarferwyr wahanu’r elfennau sy’n cyfeirio at: ddewis yr unigolyn; galluedd; dyletswyddau cyfreithiol yr awdurdod lleol; unrhyw faterion diogelu; ac ystyriaethau o arferion da.  


3.26 Sleid 26  
	Cymhwystra

	


3.26.1 Nodiadau i Hwyluswyr
136. Diwedd yr adran ar asesu. Byddwn ni nawr yn ystyried cymhwystra.

137. Mae briff technegol gan Lywodraeth Cymru ar sut i benderfynu cymhwystra ac ystyried beth i wneud i ddiwallu anghenion dan Rhan 4: Adran 32 o'r Ddeddf. 

3.27 Sleid 27 - Meini prawf cenedlaethol cymhwystra
	Meini prawf cenedlaethol cymhwystra

	· Bydd penderfynu ar gymhwystra yn tarddu o, ac yn gynnyrch, y broses asesu

· Yn dilyn yr asesiad, rhaid barnu a yw'r angen asesedig yn gymwys ar gyfer gofal a chymorth, yn seiliedig ar feini prawf cenedlaethol ar gyfer oedolion, plant a gofalwyr

· Ymhob achos mae pedwar amod gwahanol y mae rhaid eu cyflawni er mwyn i’r angen asesedig fod yn gymwys

· Mae disgwyl i awdurdodau lleol ddiwallu’r anghenion yn awtomatig er mwyn diogelu person rhag cael, neu rhag 
y risg o gael, ei gam-drin neu esgeuluso neu (yn achos plant) niwed.

· Gall awdurdodau lleol hefyd benderfynu cwrdd ag anghenion sydd heb gyrraedd meini prawf cymhwystra 
os ydyn nhw’n dewis hynny.


3.27.1  Nodiadau i Hwyluswyr
138. Asesu yw’r broses allweddol i benderfynu ar gymhwystra. Bydd penderfynu ar gymhwystra yn tarddu o, ac yn gynnyrch, y broses asesu.
139. Yn dilyn yr asesiad, rhaid barnu a yw'r angen asesedig yn gymwys ar gyfer gofal a chymorth, yn seiliedig ar feini prawf cenedlaethol yn Rheoliadau Gofal a Chymorth (Cymhwystra) (Cymru) 2015. Mae’r rheoliadau hyn yn gosod allan disgrifiadau ar wahân ond yn gyfochrog gyda’r anghenion sy’n cwrdd â meini prawf cymhwystra o ran oedolion, plant a gofalwyr. Ymhob achos mae pedwar amod gwahanol y mae rhaid eu cyflawni i’r angen asesedig fod yn gymwys – byddwn ni’n ystyried pob achos yn fwy manwl yn y tri sleid nesaf.
140. Nid rhoi hawl i un gwasanaeth a wneir wrth benderfynu cymhwystra ond gwarantu mynediad i ofal a chymorth lle, hebddo, byddai’r person yn annhebygol o gyflawni eu canlyniadau personol. I’r angen ac nid i’r person y rhoddir statws cymhwystra – felly gallai fod gan unigolion rai anghenion y gellir eu diwallu drwy gyrchu gwasanaethau cymunedol ac anghenion eraill na ellir ond eu diwallu drwy ddarparu gofal a chymorth.
141. Os na all y gofal a’r cymorth a ddarperir helpu’r person i gyflawni ei ganlyniadau, yna dyw'r cwestiwn o gymhwystra ddim yn codi. Nid pwrpas meini prawf cymhwystra yw defnyddio gwasanaethau gofal a chymorth yr awdurdod lleol i ddelio â sialensiau na allan nhw fynd i’r afael â nhw (fel darparu gofal iechyd, cyflogaeth neu addysg).
142. Os bydd awdurdod lleol yn penderfynu ei bod hi’n angenrheidiol i ddiwallu anghenion unigolyn i amddiffyn y person rhag cael ei gam-drin neu ei esgeuluso neu sy’n wynebu’r risg o gael ei gam-drin neu ei esgeuluso (ac yn achos plentyn: niwed neu’r perygl o gael ei niweidio), mae angen ystyried neu weithredu’r penderfyniad cymhwystra. Rhaid i awdurdod lleol beidio â gweithredu penderfyniad cymhwystra lle byddai hynny’n atal neu ddal yr awdurdod lleol yn 
ôl rhag ymateb i amddiffyn a diogelu’r cyfryw berson.
143. Mae pwerau diamod yn galluogi awdurdod lleol i ddiwallu anghenion gofal a chymorth unigolyn waeth beth fo’r penderfyniad cymhwystra. Mae’r pwerau hyn hefyd yn galluogi awdurdod lleol i ymateb i angen brys neu i weithredu i amddiffyn person heb fod angen cwblhau asesiad na phenderfynu cymhwystra yn gyntaf.  Gellir ymarfer y pwerau diamod hyn yn achos unrhyw berson sydd o fewn ardal 
yr awdurdod lleol, hyd yn oed os nad yw’n byw yn yr ardal fel arfer. 
144. Sylwer bod y penderfyniad cymhwystra yn wahanol i unrhyw asesiad ariannol y mae gofyn i’r awdurdod lleol ei wneud. Fodd bynnag gall yr asesiad ariannol fod yn sail i benderfyniad y person i dderbyn cynllun gofal a chymorth yr awdurdod lleol neu i gymryd llwybr arall i gyflawni ei ganlyniadau dynodedig. 
	Pwynt dysgu allweddol
Rhoddir statws cymhwystra i’r angen asesedig nid i’r person. Does dim angen i benderfynu cymhwystra yn achos oedolion a phlant sy’n wynebu risg o gael eu 
cam-drin neu eu hesgeuluso neu (yn achos plant) niwed. 



3.27.2 Gweithgaredd – Trafodaeth
2. Pa enghreifftiau ymarferol gallwch chi feddwl amdanyn nhw o fewn eich arfer chi neu arfer eich tîm o ddydd i ddydd sydd wedi hyrwyddo dull o fynd ati yn seiliedig ar ganlyniadau i asesu a phenderfynu cymhwystra drwy naill ai wasanaethau ataliol neu fentrau cymdeithasol?   
3. Pa fath o newidiadau fydd rhaid i chi ei wneud i’ch dull o weithio i fod yn fodel rôl i ddull yn seiliedig ar ganlyniadau llesiant o fynd ati i benderfynu cymhwystra. 

4. Pa gymorth fydd ei angen arnoch chi? 
	Awgrymiadau i Hwyluswyr 
Mae’r sleid a’r astudiaethau achos yn y modiwl hwn - ynghyd â’r rhai i'w lawr lwytho o'r hyb gwybodaeth a dysgu – a'r cwestiynau ar gyfer trafodaeth, yn rhoi cyfle i ddysgwyr weithredu meini prawf cymhwystra. Mae tair astudiaeth achos ar gael yma i roi enghreifftiau o’r dull o fynd ati i benderfynu cymhwystra anghenion ar draws y tri grŵp. Mae pob astudiaeth achos hefyd yn cynnwys dadansoddiad o asesiad i sefydlu na ellir cyflawni canlyniadau personol unigolyn neu na ellir eu cyflawni’n ddigonol, drwy: 

· Wasanaethau ar gael yn y gymuned sy’n hygyrch iddyn nhw heb yr angen am gynllun gofal a chymorth 
· Gofal a chymorth wedi’u cydlynu ganddyn nhw eu hunain, eu teulu neu ofalwyr neu eraill 
· Neu drwy unrhyw ddull arall 
Ar gyfer pob un astudiaeth achos gallech ofyn i'r grŵp ystyried yr hyn fydden nhw'n ei ofyn i bob unigolyn/teulu, sut bydden nhw'n gofyn, pa offeryn neu gymorth fydden nhw'n ei ddefnyddio, a ble bydden nhw'n cynnal y drafodaeth.  Mae’r astudiaeth achos yn gorffen gydag eglurhad o’r penderfyniad cymhwystra y gellir ei ddefnyddio i hwyluso trafodaeth grŵp ar ddehongli'r meini prawf cymhwystra. 


3.28 Sleid 28 - Rheoliadau Gofal a Chymorth (Cymhwystra) (Cymru) 2015 – oedolion
	Rheoliadau Gofal a Chymorth (Cymhwystra) (Cymru) 2015 – oedolion

	



3.28.1 Nodiadau i Hwyluswyr
145. Mae pedwar amod gwahanol y mae rhaid eu cyflawni i angen asesedig plentyn fod yn gymwys.

146. Mae’r amod cyntaf yn cyfeirio at amgylchiadau oedolyn ac yn cael ei gyflawni os bydd yr angen yn deillio o’r amgylchiadau a nodir yn y rheoliadau: 

iechyd corfforol neu feddyliol;

oed;

anabledd;

dibyniaeth ar alcohol neu gyffuriau; neu

amgylchiadau tebyg eraill.

147. Cyflawnir yr ail amod os bydd yr angen yn cyfeirio at un neu ddau o’r canlyniadau a nodir yn y rheoliadau:  

y gallu i gynnal hunan-ofal neu drefniadau domestig; 

y gallu i gyfathrebu; 

amddiffyn rhag camdriniaeth neu esgeulustod; 

ymglymiad mewn gwaith, addysg; dysgu neu weithgareddau hamdden; 

cynnal neu ddatblygu perthnasoedd teuluol neu berthnasoedd personol sylweddol eraill; 

datblygu a chynnal perthnasoedd cymdeithasol ac ymglymiad yn y 
gymuned; neu

cyflawni cyfrifoldebau gofal dros blentyn.

148. Cyflawnir y trydydd amod os ydy’r angen yn un na all yr oedolyn ei ddiwallu ar ei ben ei hun, gyda gofal a chymorth eraill sy’n gallu neu’n fodlon darparu’r gofal a’r cymorth, neu gyda chynhorthwy gwasanaethau yn y gymuned. 

149. Dylai’r asesiad sefydlu a yw anghenion unigolyn yn rhai na ellir mo’u diwallu drwy’r gwasanaethau sydd ar gael yn y gymuned ac sy’n hygyrch iddyn nhw heb yr angen am gynllun gofal a chymorth; gofal a chymorth a gydlynir ganddyn nhw eu hunain, eu teulu neu ofalwr; neu drwy unrhyw ddull arall.

150. Mae’r uchod yn golygu os yw (neu os bydd) angen unigolyn am ofal a chymorth yn cael ei ddiwallu gan deulu’r plentyn neu ofalwr arall a’u bod yn fodlon ac yn gallu gwneud hynny, yna nid oes dyletswydd ar yr awdurdod lleol i ddiwallu’r anghenion hynny. 

151. Cyflawnir y pedwerydd amod os na fydd yr oedolyn yn debygol o gyflawni un 
neu fwy o’i ganlyniadau personol oni fydd yr awdurdod lleol yn darparu neu’n trefnu gofal a chymorth i ddiwallu’r angen yn unol â chynllun gofal a chymorth neu’n galluogi i’r angen gael ei ddiwallu drwy wneud taliadau uniongyrchol. 

152. Wrth benderfynu cymhwystra, rhaid i’r awdurdod lleol sicrhau bod yr unigolyn 
yn cymryd rhan fel partner llawn i asesu i ba raddau y gallan nhw gyflawni ei ganlyniadau personol neu gyda chymorth eraill sy’n fodlon darparu’r cymorth hwnnw; neu gyda chynhorthwy gwasanaethau yn y gymuned y mae’n gallu 
eu cyrchu. Rhaid peidio â defnyddio meini prawf cymhwystra fel offeryn i gael unigolion i ddangos eu bod wedi disbyddu pob dull a modd o gael cymorth cyn dod yn gymwys ar gyfer help yr awdurdod lleol.  
	Pwynt dysgu allweddol 
Mae gan yr oedolyn angen cymwys am ofal a chymorth os bydd asesiad yn sefydlu mai dim ond drwy iddyn nhw a’r awdurdod lleol gyd-baratoi cynllun gofal a chymorth a sicrhau bod y cynllun yn cael ei gyflenwi y gallan nhw oresgyn y rhwystrau sy’n eu hatal rhag cyflawni eu canlyniadau personol.



	Astudiaeth Achos
1. Dwedwch ychydig amdanoch chi eich hun
Deryn dw i, dwi’n 82 oed a’r dyddiau hyn dwi’n anghofus iawn achos dwi ar drothwy dementia. Mae gen i dri o blant, pump o wyrion a thri gor-ŵyr. Bu farw fy ngŵr bedair blynedd yn ôl o drawiad ar y galon. Dw i’n ei golli e’n fawr iawn. Buon ni’n briod am 55 o flynyddoedd. Dw i’n eitha unig yma ar fy mhen fy hun. Dw i’n byw yn y tŷ y buon ni’n byw ynddo am 30 o flynyddoedd rownd y gornel oddi wrth un o fy merched. Dydw i ddim yn mynd allan lawer ond mae fy nghath Molly yn cadw cwmni i fi a dw i’n dal i hoffi paentio sy’n fy nghadw’n brysur.  

2. Dwedwch ychydig wrtha i am yr hyn sydd wedi bod yn digwydd?

Dw i wedi cael trafferth ymolchi a gwisgo felly mae fy merch yn galw i mewn bob bore a gyda’r nos i fy helpu. Dw i ddim yn gallu mynd allan i siopa, felly dw i’n rhoi rhestr 
i fy merch bob yn ail ddiwrnod ac mae hi’n dod â’r pethau dw i eu hangen. Mae fy merch hefyd yn dod â bwyd dros ben i mi ac yn ei dwymo fel mod i’n cael pryd poeth bron bob dydd. Ond ar ôl dweud hynny, dydw i ddim am fynd i gartref gofal a cholli’r ychydig annibyniaeth sydd gen i ar ôl.

3. Beth sy’n eich pryderu fwyaf
Dw i’n poeni am y straen mae’n ei rhoi ar fy merch a dw i ddim eisiau bod yn faich. 
Ar ôl dweud hynny, dydw i ddim am fynd i gartref gofal a cholli’r ychydig annibyniaeth sydd gen i ar ôl. 

4. A allwn ni dreulio ychydig o amser yn ystyried yr hyn sy’n bwysig i chi?
Fframwaith Canlyniad Cenedlaethol 

Beth sy’n bwysig i mi? 

Llesiant

Gwybod bod fy mhlant a fy wyrion yn ddiogel a hapus.

Gwybod bod fy nghath yn ddiogel a hapus.

Teimlo’n ddiogel a hapus fy hun. 

Iechyd corfforol a meddyliol, 
a llesiant emosiynol 

Hoffwn fwy o gyfleoedd i weld pobl oherwydd mod i’n unig.  

Hoffwn gael bath bob dydd.
Hoffwn bryd o fwyd poeth bob dydd.
Amddiffyn rhag camdriniaeth 
ac esgeulustod
Addysg, hyfforddiant a gweithgareddau hamdden 

Hoffwn baentio gyda phobl eraill yn hytrach na phaentio gartref ar fy mhen fy hun 
bob amser. 

Perthnasoedd domestig, teuluol 
a phersonol 

Dw i am fyw’n agos at fy nheulu, yn enwedig fy merch.

Dw i ddim am i fy merch orfod fy helpu i ymolchi, gwisgo, coginio a siopa achos ei fod yn rhoi straen ar ein perthynas a dydw i ddim eisiau bod yn faich. 

Y cyfraniad a  wneir i gymdeithas 

Gallwn ddangos hanfodion paentio i eraill yn arbennig i blant.
Sicrhau hawliau a hawlogaethau 
Llesiant cymdeithasol ac economaidd 
Addasrwydd llety preswyl 

Hoffwn symud i fflat heb risiau a bod yn agos at fy merch o hyd.  

Dw i’n dal am gael fy nghath yn byw gyda fi .

5. Pa bethau sy’n eich rhwystro rhag gallu cyflawni’r pethau sy’n bwysig i chi? 

· Dw i ddim yn gallu gyrru car na defnyddio’r bws bellach oherwydd dwi’n mynd yn ddryslyd ac mae hynny’n fy nychryn. 

· Wn i ddim a oes yna grwpiau paentio y gallwn i ymuno â nhw. Roedden i'n arfer mynychu un yn y coleg flynyddoedd yn ôl, ond dwi rhy hen i hynny nawr. 

· Mae fy merch wedi bod yn chwilio am fflat ond mae’n dweud nad oes rhai 
ar gael ac efallai bydd rhaid i mi symud i gartref gofal a dw i ddim am wneud hynny. 

6. A allai cymorth eich helpu i gyflawni’r pethau sy’n bwysig i chi? 

· Dw i’n meddwl y byddai peth cymorth gyda bathio, gwisgo, siopa a choginio 
yn fy helpu i aros yn fy nghartre a pheidio gorfod symud i mewn i gartref gofal.  

· Fedra i ddim mynd allan heb fod rhywun yn mynd â fi. Felly petai rhywun yn gallu mynd â fi byddai o help mawr.

· Dw i’n meddwl bod angen i fy merch a finnau siarad â rhywun am ble galla i fyw yn y dyfodol. 

7. Beth yw’r risgiau os na allwch gyflawni’r pethau sy’n bwysig i chi?  

· Bydda i’n mynd yn fwy a mwy ynysig 

· Bydda i’n fwy dibynnol ar fy nheulu 

· Bydda i’n colli’r ychydig annibyniaeth sydd gen i  

8. Pa sgiliau a chryfderau sydd gennych a fydd yn eich helpu i gyflawni’r pethau sy’n bwysig i chi?
Cryfderau mewnol

Dw i’n ystyfnig ac yn gwybod beth rwy’ eisiau. 

Pobl sy’n rhoi nerth i mi

Fy nheulu yn enwedig fy merch, Gwen, a fy wyres Ann. 

Fy nghymdoges, Sharon.
Pethau dwi’n falch 
ohonyn nhw 

Bues i’n briod am 55 o flynyddoedd ac mae gen i deulu hardd.
Bues i’r gadeirydd Sefydliad y Merched am 
bum mlynedd. 

Unrhyw gryfder arall 

Fy nghath Molly a fy ffydd yn Nuw. 

9. Pa sgiliau a chymorth ydych chi’n credu sydd gan eich teulu a’ch ffrindiau i’w cynnig a allai’ch helpu i gyflawni’r pethau sy’n bwysig i chi? (Er enghraifft diddordebau sydd gennych yn gyffredin).
· Mae fy merch, Gwen, yn fodlon fy helpu i siopa a choginio, ond all hi ddim dal 
i fy ymolchi a fy ngwisgo bob dydd oherwydd bod ganddi waith i fynd iddo.

· Mae fy wyres yn astudio celf yn y coleg ac mae dosbarth nos cynnar yn cael ei gynnal y gallen ni ei wneud gyda’n gilydd ond dyw hi ddim yn gyrru felly dw i ddim yn gallu cyrraedd yno.

· Mae Sharon yn mynd i’r eglwys a byddai hi’n mynd â fi ond dyw hithau ddim yn gyrru chwaith.

10. Pa sgiliau, gallu a chymorth ydych chi’n credu sydd gan y gymuned a allai’ch helpu chi i gyflawni’r pethau sy’n bwysig i chi? 

· Mae gan yr Eglwys wasanaeth nôl a danfon pobl ar gyfer pobl yn fy sefyllfa i, felly dw i am roi cynnig arno. Mae Sharon am ddod gyda fi ar y cychwyn.

11. A yw’r sgiliau, y cymorth a’r galluedd yn ddigonol i’ch galluogi i gyflawni’r pethau sy’n bwysig i chi? 

· Nac ydyn. Dw i angen cymorth i ymolchi a gwisgo yn y boreau a gyda’r nos. 

· Hoffai fy wyres ddod gyda fi i ddosbarth celf ond dyw hi ddim yn gyrru a does yr un o’r ddwy ohonon ni’n gallu fforddio tacsi.  

12. Penderfynu cymhwystra 

· Cymwys ar gyfer gofal a chymorth i’ch helpu i ymolchi a gwisgo yn y bore a gyda’r nos. Sylwch y dylid gofyn i Deryn a fydd hi am drefnu hwn ei hun neu gyda help gan ddefnyddio taliad uniongyrchol fel ei bod yn dod i adnabod y gweithiwr cymorth a gwybod pwy sy’n dod, a bydd hyn yn bwysig iddi hi yn 
y dyfodol wrth i’w dementia ddatblygu. 

· Mae angen gwybodaeth a chyngor am opsiynau tai.
· Mae angen taliad uniongyrchol i dalu am dacsi i chi a’ch wyres fynd i ddosbarth celf unwaith yr wythnos.

3.29.1 Nodiadau i Hwyluswyr  
153. Mae pedwar amod gwahanol y mae rhaid eu cyflawni i angen asesedig plentyn fod yn gymwys.

154. Mae’r amod cyntaf yn cyfeirio at amgylchiadau plentyn ac yn cael ei gyflawni os bydd yr angen yn deillio o’r amgylchiadau a nodir yn y rheoliadau ac i’w weld ar ochr chwith y sleid: 
iechyd corfforol neu feddyliol;

oed;

anabledd;

dibyniaeth ar alcohol neu gyffuriau; neu

amgylchiadau tebyg eraill.

· NEU os na chaiff yr angen ei ddiwallu mae’n debygol o gael effaith andwyol ar ddatblygiad y plentyn.
155. Cyflawnir yr ail amod os bydd yr angen yn cyfeirio at un neu ddau o’r canlyniadau a nodir yn y rheoliadau ac a welir ar ochr dde’r sleid:
y gallu i gynnal hunan-ofal neu drefniadau domestig; 

y gallu i gyfathrebu; 

amddiffyn rhag camdriniaeth neu esgeulustod; 

ymglymiad mewn gwaith, addysg; dysgu neu weithgareddau hamdden; 

cynnal neu ddatblygu perthnasoedd teuluol neu berthnasoedd personol sylweddol eraill; 

datblygu a chynnal perthnasoedd cymdeithasol ac ymglymiad yn y gymuned; neu
gyflawni targedau datblygu.
156. Cyflawnir y trydydd amod os bydd yr angen yn un na all y plentyn, rhieni’r plentyn na pherson arall mewn rôl rhiant ei ddiwallu naill ai ar eu pen eu hun neu gyda’i gilydd neu gyda chymorth eraill neu gynhorthwy gwasanaethau yn y gymuned y mae’r plentyn neu bersonau eraill mewn rôl rhiant yn gallu eu cyrchu.
157. Dylai’r asesiad sefydlu a yw anghenion y plentyn yn rhai na ellir mo’u diwallu drwy’r gwasanaethau sydd ar gael yn y gymuned ac sy’n hygyrch iddyn nhw heb yr angen am gynllun gofal a chymorth; gofal a chymorth a gydlynir ganddyn nhw eu hunain, eu teulu neu ofalwr; neu drwy unrhyw ddull arall. 

158. Mae’r uchod yn golygu os yw (neu os bydd) angen plentyn am ofal a chymorth yn cael ei ddiwallu gan deulu’r plentyn neu ofalwr arall a’u bod yn fodlon ac yn gallu gwneud hynny, yna nid oes dyletswydd ar yr awdurdod lleol i ddiwallu’r anghenion hynny. 

159. Cyflawnir y pedwerydd amod os na fydd y plentyn yn debygol o gyflawni un 
neu fwy o’i ganlyniadau personol oni fydd yr awdurdod lleol yn darparu neu’n trefnu gofal a chymorth i ddiwallu’r angen yn unol â chynllun gofal a chymorth neu’n galluogi i’r angen gael ei ddiwallu drwy wneud taliadau uniongyrchol. 
160. Wrth benderfynu cymhwystra, rhaid i’r awdurdod lleol sicrhau bod yr unigolyn 
yn cymryd rhan fel partner llawn i asesu i ba raddau y gallan nhw gyflawni ei ganlyniadau personol neu gyda chymorth eraill sy’n fodlon darparu’r cymorth hwnnw; neu gyda chynhorthwy gwasanaethau yn y gymuned y mae’n gallu eu cyrchu. Rhaid peidio â defnyddio meini prawf cymhwystra fel offeryn i gael unigolion i ddangos eu bod wedi disbyddu pob dull a modd o gael cymorth cyn dod yn gymwys ar gyfer help yr awdurdod lleol. 
	Pwynt dysgu allweddol
Mae rhagdybiaeth bod gan blentyn anabl anghenion am ofal a chymorth, yn ogystal â, neu yn lle’r gofal a’r cymorth a ddarperir gan deulu’r plentyn.



	Astudiaeth Achos
Yn yr astudiaeth achos hon gellir dadlau o blaid cynnal asesiad o gymhwystra ar sail gwybodaeth o amrediad o ffynonellau, gan gynnwys y plant eu hunain, y teulu, yr ysgol neu unrhyw berson neu bobl broffesiynol ymglymedig. Byddai’r dull hwn o gasglu’r wybodaeth dan sylw wedi cael ei lunio’n ofalus i fod yn briodol i oed, galluoedd a diddordebau’r plentyn. Isod, ceir crynodeb o’r wybodaeth a gasglwyd 
a sut mae’n sail i benderfynu ar gymhwystra: 

47.  Ychydig am Nathan, Jessie ac Anna

Mae Nathan yn hoffi pêl droed a sglefr-fyrddio. Mae Nathan wrth ei fodd yn gwneud pethau yn yr awyr agored. Mae Jessie yn hoffi dawnsio ac mae Anna yn dawel ac yn hoffi darllen a thynnu lluniau. Mae’r tri yn hoffi anifeiliaid yn enwedig y ci Benji. Mae Nathan yn 10 oed, Jessie yn 8 ac Anna yn 6 oed ac maen nhw’n byw gyda Mam a  Dad. Mae eu tŷ ar y ffordd fawr a does ganddyn nhw ddim gardd ond mae gyferbyn 
â pharc ac mae eu mam yn gadael iddyn nhw fynd i chwarae yno weithiau. 

48. Ychydig am yr hyn sydd wedi bod yn digwydd

Mae Mam a Dad wedi bod yn gweiddi cryn dipyn. Collodd Dad ei swydd a hyd yn hyn, mae wedi methu â chael un arall. Mae Mam yn flin gyda Dad ac mae hi am iddo gael gwaith newydd. Mae Dad yn gwneud ei orau ond yn methu ac mae hyn yn ei wneud yn drist. Mae Dad yn yfed i geisio cysuro’i hun ond dydyn nhw ddim yn meddwl bod hyn yn gweithio.  

49. Beth sy’n pryderu’r plant fwyaf? 

Maen nhw’n casáu clywed eu mam a’u tad yn gweiddi ar ei gilydd. Weithiau gall hyn barhau drwy’r nos ac maen nhw’n dychryn ac yn methu â chysgu ac mae hyn yn ei dro yn eu gwneud yn flinedig iawn. Weithiau mae’r athrawon yn dweud y drefn wrth Nathan am beidio â gwrando. Nid yw’n fwriad ganddo beidio â gwrando ond weithiau mae’n flinedig iawn ac yn cael pethau’n ddiflas. Mae pobl yn gwybod ei fod yn cael diwrnod gwael gan ei fod yn gweiddi arnyn nhw a weithiau yn dangos ei ddyrnau ac anelu ergyd at ei ffrindiau. Mae Anna a Jessie hefyd yn blino ac yn ei chael hi’n anodd canolbwyntio weithiau ond dydyn nhw ddim yn gweiddi.  

50. Yr hyn sydd fwyaf pwysig i deulu Nathan 

Fframwaith Canlyniadau Cenedlaethol

Beth sy’n bwysig?

Llesiant

Teimlo’n hapus yn ein teulu 

Cyd-dynnu â phobl yn yr ysgol

Iechyd corfforol a meddyliol, a llesiant emosiynol 

Peidio â mynd mor flin 

Peidio â theimlo’n drist neu’n rhwystredig 

Amddiffyn rhag camdriniaeth ac esgeulustod 

Teimlo’n ddiogel 

Addysg, hyfforddiant a gweithgareddau hamdden 

Gwneud yn dda yn yr ysgol, cael swydd dda rhyw ddiwrnod 

Perthnasoedd domestig, teuluol a phersonol 

Rhaid i’r ymladd stopio

Dad i beidio ag yfed gymaint

Y cyfraniad a wneir i gymdeithas 

Sicrhau hawliau a hawlogaethau 

Llesiant cymdeithasol ac economaidd 

Dad i gael swydd newydd fel na fydd Mam a Dad yn ffraeo dros arian 

Addasrwydd y llety preswyl 

51. A allai cymorth eich helpu i gyflawni’r pethau sy’n bwysig i chi?

Mae Mam a Dad yn meddwl bod angen help arnyn nhw i ofalu am y plant 
ac i ddadlau llai 

Mae Mam yn meddwl bod angen help ar Dad i stopio yfed 

Mae’r ysgol yn meddwl bod angen peth help ar Nathan i reoli ei ymddygiad yn yr ystafell ddosbarth 

Dydy Nathan a Jessie a Anna ddim yn siŵr pa gymorth sydd ei angen ond maen nhw’n anhapus
52. Y risgiau os na fydd y teulu’n cael cymorth 

Bydd eu problemau’n gwaethygu ac effeithio hyd yn oed yn fwy ar y plant – yn enwedig yr yfed a’r ymladd 

Effeithir ar iechyd emosiynol Nathan, Jessie ac Anna a gallen nhw gael mwy o broblemau yn yr ysgol 

53. Gall y sgiliau a’r cryfderau sydd gan deulu Nathan eu helpu i gyflawni’r pethau sy’n bwysig

Cryfderau mewnol

Maen nhw’n caru ei gilydd ac am fod yn hapusach 

Pobl sy’n rhoi nerth iddyn nhw 

Mae Mamgu a Tad-cu yn gefnogol iawn i’r teulu 

Y pethau y maen nhw’n falch ohonyn nhw

Mae Nathan yn falch o fod yn y tîm pêl droed 

Mae Jessie yn falch o fod yn gallu dawnsio tap 

Mae Anna yn falch o’i darllen 

Unrhyw gryfderau eraill

Mae’r plant yn helpu o gwmpas y tŷ

54. Pa sgiliau, gallu a chymorth sydd gan ffrindiau i’w cynnig allai helpu? 

Mae Mamgu a Tad-cu yn codi’r plant o’r ysgol unwaith yr wythnos a rhoi te iddyn nhw a’u helpu gyda’u gwaith cartref ond allan nhw ddim gwneud mwy.
55.  Pa sgiliau, gallu a chymorth sydd gan y gymuned allai helpu? 

Does gan Mam a Dad ddim perthynas dda gyda’r cymdogion ac maen nhw eitha unig. 

Mae’r tri phlentyn yn mynd i glybiau tu allan i’r ysgol. 

56. A ydyw’r sgiliau, y cymorth a’r gallu’n ddigonol i alluogi’r teulu gyflawni’r pethau sy’n bwysig?

Nac ydyn:

Mae Mam a Dad angen help i ofalu am y plant ac i ddadlau llai a stopio yfed a does dim cymorth ar gael yn lleol heb gynllun cymorth a gofal 

Mae angen help ar Nathan i reoli ei ymddygiad yn yr ystafell ddosbarth 

Mae Anna’n ymddangos yn dawel ac anhapus iawn, wedi mynd i’w chragen ac mae angen treulio mwy o amser gyda hi i’w deall hi a’i sefyllfa 

Heb gynllun aml-ddisgyblaethol, cydlynol, nid yw’n debygol y bydd y canlyniadau a ddymunir yn cael eu cyflawni.  

57. Penderfynu cymhwystra 

· Cymwys ar gyfer gofal a chymorth oherwydd: 

Os na chaiff yr angen ei ddiwallu mae’n debygol y caiff effaith andwyol ar ddatblygiad y plant. 

Mae’n gysylltiedig â’u gallu i gynnal neu ddatblygu perthynas deuluol neu berthynas bersonol sylweddol arall.

Ni ellir diwallu anghenion y plant drwy wasanaethau hygyrch yn y gymuned, gan y rhieni na thrwy unrhyw ddull arall heb gynllun gofal a chymorth.  

Dydy’r plant ddim yn debygol o gyflawni eu canlyniadau personol oni bydd yr awdurdod lleol yn trefnu gofal a chymorth.

3.30.1 Nodiadau i Hwyluswyr 
161. Mae pedwar amod gwahanol y mae rhaid eu cyflawni i gyd i angen asesedig y gofalwr fod yn gymwys.

162. Mae’r amod cyntaf yn cyfeirio at amgylchiadau’r gofalwr ac yn cael ei gyflawni 
os bydd yr angen yn codi o ganlyniad i ddarparu gofal ar gyfer naill ai’r plentyn neu oedolyn anabl sydd ag anghenion yn deillio o’r amgylchiadau a nodir yn y rheoliadau ac a welir ar ochr chwith y sleid: 

· iechyd corfforol neu feddyliol;

· oed;

· anabledd;

· dibyniaeth ar alcohol neu gyffuriau; neu

· amgylchiadau tebyg.

163. Cyflawnir yr ail amod os bydd yr angen yn cyfeirio at un neu ddau o’r canlyniadau a nodir yn y rheoliadau ar ochr dde’r sleid:  

· y gallu i gynnal hunan-ofal neu drefniadau domestig; 

· y gallu i gyfathrebu; 

· amddiffyn rhag camdriniaeth neu esgeulustod; 

· ymglymiad mewn gwaith, addysg, dysgu neu weithgareddau hamdden; 

· cynnal neu ddatblygu perthnasoedd teuluol neu berthnasoedd personol sylweddol eraill; 

· datblygu a chynnal perthnasoedd cymdeithasol ac ymglymiad yn y 
gymuned; neu

· yn achos gofalwr dros oedolyn, cyflawni cyfrifoldebau gofal dros blentyn;

· yn achos gofalwr dros blentyn, cyflawni targedau datblygu. 

164. Cyflawnir y trydydd amod os yw’r angen yn un na all y gofalwr ei ddiwallu ar ei ben ei hun, gyda gofal a chymorth eraill sy’n gallu neu’n fodlon darparu’r gofal hwnnw, neu gyda chynhorthwy gwasanaethau y mae’r gofalwr yn gallu eu cyrchu.
165. Dylai’r asesiad sefydlu a yw anghenion y plentyn yn rhai na ellir mo’u diwallu drwy’r gwasanaethau sydd ar gael yn y gymuned ac sy’n hygyrch iddyn nhw heb yr angen am gynllun cymorth; cymorth a gydlynir ganddyn nhw eu hunain, eu teulu neu ofalwr; neu eraill neu drwy unrhyw ddull arall.
166. Cyflawnir y pedwerydd amod os na fydd y gofalwr yn debygol o gyflawni un neu ddau o’r canlyniadau personol oni fydd i) yr awdurdod lleol yn darparu neu drefnu cymorth i’r gofalwr i ddiwallu anghenion y gofalwr, neu ii) bod yr awdurdod lleol 
yn darparu neu’n trefnu gofal a chymorth ar gyfer y person y mae’r gofalwr yn darparu gofal a chymorth ar ei gyfer, er mwyn diwallu anghenion y gofalwr, neu, iii) mae’n galluogi i’r angen gael ei ddiwallu drwy wneud taliadau uniongyrchol. 

167. Os mai plentyn yw’r gofalwr rhaid i’r awdurdod lleol roi sylw i’w anghenion / hanghenion datblygol ac i ba raddau y mae’n briodol i’r plentyn ddarparu gofal. Rhaid i asesiad hefyd geisio ddynodi canlyniadau y mae’r rhai â chyfrifoldeb rhiant yn dymuno’u cyflawni. Dylai hyn arwain yr awdurdod lleol i ystyried a 
yw plentyn o ofalwr yn blentyn ag anghenion am ofal a chymorth ei hun ac a ddylai felly gael ei asesu o dan Adran 21 o’r Ddeddf.
	Pwynt dysgu allweddol 
Os mai plentyn sy’n ofalwr, rhaid i’r awdurdod lleol roi sylw i’w anghenion / hanghenion datblygiadol ac i ba raddau y mae’n briodol i’r plentyn ddarparu gofal.




	Astudiaeth Achos 
1. Dwedwch ychydig amdanoch chi eich hun 

Geraint ydw i, yn 63 oed ac wedi bod yn gofalu am fy ngwraig, Alison, ers mwy 
na 15 mlynedd. Mae’n dioddef o MS ac osteoarthritis yn ei hasgwrn cefn ac felly, mae angen gofal 24 awr arni hi. Fe wnes i roi gorau i fy swydd 12 mlynedd yn ôl i edrych ar ei hôl llawn amser. 
2. Dwedwch wrtha i ychydig am yr hyn sydd wedi bod yn digwydd?
Dw i ddim yn cael cyfle i fynd allan llawer ac mae bod yn yr un lle drwy’r amser yn gallu teimlo’n gaeedig. Mae ein merch yn ein helpu ond mae ganddi hi ei theulu ei hun i feddwl amdano. Mae’n anodd cynllunio ar gyfer y dyfodol gan na wyddon ni sut bydd iechyd fy ngwraig yn newid. Dw i wedi bod yn gynyddol ddigalon am y sefyllfa. Dw i ddim yn meddwl bod unrhywbeth y gall unrhywun ei wneud i’w wella. 

3. Beth yw’ch pryder mwyaf? 

Fy mhrif mhryder ydy bod iechyd fy ngwraig yn gwaethygu. Mae ganddi ffurf gynyddol o MS, sydd erbyn hyn yn golygu mai dim ond ei phen a’i llaw chwith mae’n gallu symud. Fi sy’n ei hymolchi, ei gwisgo, mynd â hi i’r toiled a’i rhoi a’i chodi o’i chadair a choginio. Oherwydd na all hi symud, dwi’n codi bob pedair i chwe awr bob nos i newid ei safle a’i gwneud yn fwy cyfforddus. Dw i’n poeni am faint mwy gallaf barhau i ofalu amdani hi ac eto does neb arall a all wneud. 

4. A allwn ni dreulio ychydig o amser yn ystyried yr hyn sy’n bwysig i chi? 

Fframwaith Canlyniad Cenedlaethol 

Beth sy’n bwysig i mi? 

Llesiant

Gwybod bod fy ngwraig yn ddiogel a chyfforddus.
Iechyd corfforol a meddyliol, a llesiant emosiynol 

Mae nosweithiau o ddiffyg cwsg ac yna dyddiau hir o ofal yn niweidio fy iechyd. Mae’n fy mlino na allaf wella ansawdd bywyd fy ngwraig ar fy mhen fy hun. 
Amddiffyn rhag camdriniaeth ac esgeulustod 

Addysg, hyfforddiant a gweithgareddau hamdden 

Hoffwn gael mynd allan o’r tŷ a chwarae golff o leiaf unwaith yr wythnos.  

Perthnasoedd domestig, teuluol a phersonol 

Hoffwn dreulio mwy o amser yn cael hwyl gyda fy wyrion. 

Dydw i ddim am i fy merch ysgwyddo rhagor o gyfrifoldeb dros ofalu am ei 
mam gan fod ganddi ddigon ar ei phlât. 

Y cyfraniad a wneir i gymdeithas 

Sicrhau hawliau a hawliadau 

Llesiant cymdeithasol ac economaidd 

Addasrwydd llety preswyl 

5. Pa bethau sy’n eich rhwystro rhag gallu cyflawni’r pethau sy’n bwysig i chi? 

· Dydw i ddim yn gallu fforddio ffi aelodaeth y clwb golff rhagor. Gostyngodd ein hincwm ar ôl i mi roi gorau i’r gwaith i edrych ar ôl fy ngwraig llawn amser a ni fedraf gwrdd y gost bellach. Hyd yn oed os gallwn ei fforddio, does neb i ofalu am fy ngwraig petawn i allan am fore cyfan.  
· Mae’r wyrion yn dod i ymweld â ni, ond am adegau byr yn unig oherwydd mae’n anodd i fy ngwraig ymdopi â’r sŵn. Ni alla i ymweld â nhw oherwydd nid yw’n ddiogel gadael fy ngwraig ar ei phen ei hun.

6. A allai cymorth eich helpu i gyflawni’r pethau sy’n bwysig i chi? 

· Dw i ddim yn siŵr. Yn sicr, byddai o help petai rhywun yn gallu eistedd gyda 
fy ngwraig, rhywun y byddai hi’n gyfforddus gydag e / hi.

7. Beth yw’r risgiau os ydych chi ddim yn gallu cyflawni’r pethau sy’n bwysig i chi?

· Y bydda i’n mynd yn fwy ynysig ac yn teimlo na alla i ymdopi bellach. 

8. Pa sgiliau a chryfderau sydd gennych a fydd yn eich helpu i gyflawni’r pethau sy’n bwysig i chi? 

Cryfderau mewnol 
Dydw i byth yn rhoi’r ffidil yn y to

Pobl sy’n rhoi nerth i chi

Fy ngwraig

Pethau dwi’n falch 
ohonyn nhw 

Cryfder ein priodas gan ein bod wedi goddef cymaint o galedi 

Unrhyw gryfderau eraill 

Dw i’n berson allblyg pan gaf y cyfle i fod

9. Pa sgiliau a chymorth ydych chi’n credu sydd gan eich teulu a’ch ffrindiau 
i’w cynnig a allai’ch helpu i gyflawni’r pethau sy’n bwysig i chi? (Er enghraifft diddordebau sydd gennych yn gyffredin).  

· Mae gennym rai ffrindiau sy’n dal i ddod i’n gweld. Mae eu calon yn y lle iawn ond dydyn nhw ddim yn gwir ddeall y sefyllfa.

· Mae fy merch yn gwneud yr hyn all hi ond mae’n rhiant sengl gyda dau blentyn ifanc ac yn gweithio llawn amser. 

10. Pa sgiliau, gallu a chymorth ydych chi’n meddwl sydd gan y gymuned i’w cynnig 
a allai’ch helpu i gyflawni’r pethau sy’n bwysig i chi? 

· Dydw i ddim wir yn gwybod am unrhyw un.

11. Ydyw’r sgiliau, y cymorth a'r gallu sydd ar gael yn ddigonol i’ch galluogi i gyflawni’r pethau sy’n bwysig i chi? 

· Nac ydyn, dw i ddim yn meddwl.

12. Penderfynu cymhwystra 

· Cymwys ar gyfer cymorth 
· Cysidro opsiynau ar gyfer gweithgareddau hamdden fel golff

· Cyfeirio at grwpiau cymorth gofalwyr 

· Asesu i Alison a fydd yn cynnwys cysidro opsiynau ar gyfer cefnogaeth pan fydd Geraint yn mynd allan. 



3.31 Sleid 31
	Cynllunio gofal a chymorth

	


3.31.1 Nodiadau i Hwyluswyr 
168. Diwedd yr adran ar Gymhwystra. Byddwn ni nawr yn ystyried cynllunio gofal 
a chymorth. 
3.32 Sleid 32 - Cynllunio gofal a chymorth
	Cynllunio gofal a chymorth

3.32.1 Nodiadau i Hwyluswyr 
169. Rhaid i awdurdodau lleol ddarparu a’u hadolygu’n gyson, gynlluniau gofal a chymorth ar gyfer plant ac oedolion a chynlluniau gofal ar gyfer gofalwr sydd 
ag anghenion am ofal a chymorth sy’n cwrdd â meini prawf cymhwystra. Mae’r ddyletswydd hon hefyd yn berthnasol i bobl pan fydd hi’n ymddangos i’r awdurdod lleol ei bod yn angenrheidiol diwallu anghenion y person er mwyn amddiffyn y person rhag cael ei gam-drin neu ei esgeuluso (ac yn ychwanegol yn achos plentyn: rhag niwed neu’r risg o niwed).

170. Gall anghenion llawer o unigolion am ofal a chymorth gael eu diwallu heb gynllun ffurfiol. Mewn achosion fel hyn, dylid cyfeirio’r unigolyn neu eu teuluoedd yn glir 
at wasanaethau ataliol perthnasol neu wasanaethau’n seiliedig yn y gymuned. Rhaid cofnodi sut y diwellir yr anghenion hyn heb gynllun ar yr Offeryn Asesu Cenedlaethol a Chymhwystra. 
171. Fodd bynnag, mae angen cynllun pan fydd unigolyn yn debygol o gyflawni ei ganlyniadau personol oni bai bod yr awdurdod lleol yn trefnu gofal a chymorth 
i ddiwallu angen dynodedig, cymwys. Rhaid i’r awdurdod lleol weithio gyda’r unigolyn a chyd-ddatblygu cynllun a, lle bo’n ymarferol, gynnwys unrhyw ofalwr. 
172. Rhaid adolygu’r cynllun yn gyson. Os bydd yr awdurdod lleol yn credu bod angen cymwys unigolyn am ofal a chymorth wedi newid, rhaid iddo gynnal asesiad a diwygio’r cynllun yn ôl yr angen. Ni dylid cau cynllun heb adolygiad. 
173. Os bydd gofyn i awdurdod lleol baratoi a chynnal cynllun gofal a / neu gymorth, rhaid iddo sicrhau bod unigolyn a enwir ar gael fel cydlynydd i baratoi, cwblhau, adolygu, cyflenwi a diwygio’r cynllun.  

174. Mewn llawer o achosion yr un ymarferwr fydd cydlynydd y cynllun gofal a chymorth â chydlynydd yr asesiad. Mae gweithwyr cymdeithasol a therapyddion galwedigaethol mewn sefyllfa dda i ymgymryd â’r rôl hon sy’n cynnwys: 
Gweithredu fel canolbwynt y cyfathrebu rhwng y gwahanol ymarferwyr 
a’r unigolyn 
Sicrhau bod unrhyw wybodaeth yn cael ei chofnodi’n gywir a bod y cynllun gofal a chymorth ar gael i’r unigolyn 
Sicrhau bod unrhyw broblem neu anhawster wrth gydlynu neu gwblhau adolygiad yn cael eu datrys 
175. Rhaid bod gan y cydlynydd y sgiliau, y wybodaeth a’r cymhwysedd i ymgymryd â’r rôl ac mae’n gwneud synnwyr i’r canlynol ymgymryd â’r gweithgareddau hyn:

Naill ai weithiwr cymdeithasol / gweithiwr proffesiynol ym maes gofal cymdeithasol yn meddu ar gymwysterau proffesiynol lefel 5 neu uwch 
Neu berson yn meddu ar gymhwyster gofal cymdeithasol lefel 4 neu uwch, sy’n cynnwys gwybodaeth a sgiliau i gynnal asesiad person-ganolog, o 
dan oruchwyliaeth gweithiwr proffesiynol maes gwaith cymdeithasol / 
gofal cymdeithasol
176. Rhaid i ymarferwyr sy’n paratoi, cynnal ac adolygu cynlluniau gofal a chymorth 
at bwrpas mabwysiadu gyflawni gofynion ‘Rheoliadau Cyfyngiadau ar Baratoi Adroddiadau Mabwysiadu 2005’. Dylai’r staff sy’n ymgymryd â dyletswyddau cysylltiedig feddu ar y wybodaeth berthnasol a deall beth yw goblygiadau gydol oes y mabwysiadu. 
177. Rhaid i awdurdod lleol sicrhau bod y gwasanaethau sy’n cael eu darparu ar gyfer pobl fyddarddall yn briodol, a chydnabod na fyddan nhw, o anghenraid yn gallu manteisio ar wasanaethau prif ffrwd na’r gwasanaethau hynny sydd wedi’u hanelu yn y lle cyntaf at bobl ddall neu bobl fyddar sy’n gallu dibynnu ar eu synhwyrau eraill. Rhaid i awdurdodau lleol sicrhau bod pobl fyddarddall yn gallu cyrchu gweithwyr cymorth wedi’u hyfforddi’n benodol i weithio un-i-un gyda’r bobl hynny yr aseswyd eu bod angen un.  
178. Ar gyfer oedolion, lle mae’r cynllun gofal a chymorth yn dynodi gofal a chymorth a allai olygu cyfraniad ariannol gan yr unigolyn, rhaid gwneud trefniadau i sicrhau bod yr unigolyn yn deall hyn yn glir a bod asesiad ariannol yn cael ei gynnal os bydd angen hyn. Os oes gan oedolion fodd ariannol uwch na’r terfyn ariannol, rhaid i’r awdurdod lleol sicrhau eu bod yn dal i allu cyrchu gwybodaeth o ansawdd dda a chymorth sy’n eu galluogi i wneud penderfyniadau deallus am eu hanghenion gofal a chymorth. 
	Pwynt dysgu allweddol
Rhaid i’r cynllun gofal a / neu gymorth gael ei ddatblygu mewn partneriaeth gyda’r unigolyn er mwyn sicrhau bod cyd-ddealltwriaeth o sut y diwellir yr anghenion a sut bydd canlyniadau personol yn cael eu cyflawni.  


	Awgrymiadau i Hwyluswyr 
Un o’r cysyniadau allweddol yw pwysleisio i ymarferwyr yr angen am gymesuredd gyda chyfathrebu da, clir a thryloyw drwy’r holl broses. Ansawdd y rhyngweithio hwn a thryloywder y cyfathrebu fydd yn helpu unigolion sydd angen cymorth i deimlo’n ymglymedig. Felly, gallai fod yn ddefnyddiol i drafod y dull cyfredol o gyfathrebu 
sy’n digwydd ar wahanol gyfnodau yn y broses o gynllunio gofal a chymorth, a oes angen gwella hyn ac, os felly, sut? Gallai hefyd fod yn ddefnyddiol eich bod chi, 
fel hwylusydd â dealltwriaeth gadarn o’r hyn yw arfer da o ran cydgynhyrchu.

Mae ‘Think Local Act Personal’ wedi llunio’r canllaw ‘Co-Production in Social Care’ sy’n ffocysu ar ddatblygu partneriaeth mwy cyfartal rhwng pobl sy’n defnyddio’r gwasanaethau, gofalwyr a phobl broffesiynol. 
Cynhyrchodd y ‘New Economics Foundation’ ganllaw ‘A guide to co-producing children's services’ ar gyfer pobl broffesiynol ym maes gwasanaethau plant ac 
mae’n ystyried sut gall ymarferwyr ddefnyddio dull cydgynhyrchiol o fynd ati i 
gyflenwi gwasanaeth. 

Efallai hefyd yr hoffech chi chwilio am enghreifftiau gwahanol o gynlluniau gofal a chymorth, a’u defnyddio i esbonio’r egwyddor hon. Mae Helen Sanderson Associates wedi datblygu ystod o offer ac adnoddau all gynorthwyo gofal cymesur a chynllunio gofal. Mae’r adnodd i’w gael yma: ‘Care and Support Planning’.


3.33 Sleid 33 - Fformat a chynnwys y cynlluniau
	Fformat a chynnwys y cynlluniau

3.33.1 Nodiadau i Hwyluswyr
179. Rhaid dilyn dyletswyddau hollgyffredinol y Ddeddf wth ddatblygu cynlluniau, a ddylai fod yn berson-canolog, yn hyrwyddo llesiant ac yn seiliedig ar ganlyniadau. Mae hefyd yn bwysig eu bod yn glir a chryno ac yn defnyddio iaith briodol, dulliau cyfathrebu ac mewn fformat hygyrch fel y gall yr unigolyn fod yn rhan o’r cynllunio a deall ei gynllun.
180. Mae diogelu yn rhan annatod o’r Ddeddf a bydd angen i ymarferwyr fod yn wyliadwrus o unrhyw risg o niwed i’r unigolyn neu i eraill. Bydd cynllunio gofal a chymorth yn ystyried yr ymatebion posibl i’r risgiau hyn a chytuno ar ddulliau o fynd ati i ddelio â rheoli risg a / neu liniariad. 

181. Rhaid i’r cynlluniau hefyd fod yn rhai integredig lle bynnag posibl (ac yn briodol i wneud hynny) a’u cyd-berchnogi a’u gweithredu gan ymarferwyr. Er enghraifft, wedi’u hintegreiddio ar draws iechyd a gofal cymdeithasol, neu ofal cymdeithasol 
ac addysg. Rhaid i awdurdodau lleol wneud yn siŵr bod ganddyn nhw systemau technoleg gwybodaeth i gynorthwyo’r broses o gynllunio gofal a chymorth er mwyn sicrhau bod y cynllun yn cael ei gofnodi’n electronig. Nid yw hyn yn gwahardd awdurdodau lleol rhag darparu copïau i unigolion yn eu dewis fformat 
ac yn y fformat mwyaf hygyrch.
182. Rhaid i’r awdurdod lleol a’r bwrdd iechyd lleol ac ymddiriedolaethau GIG gytuno ar fformat y cynllun cymorth, ac o leiaf rhaid iddo fod yn gyson ar draws ôl troed rhanbarthol y bwrdd iechyd lleol. Rhaid iddyn nhw gydweithio i sicrhau bod y templedi lleol ac arbenigol ar gyfer cynlluniau cymorth gwrdd â’r set ddata graidd sylfaenol genedlaethol a’r cynnwys sy’n ofynnol. 

183. Dylai gwybodaeth fod yn hygyrch yn y Gymraeg neu’r Saesneg gan adlewyrchu Strategaeth Llywodraeth Cymru ‘Mwy na Geiriau’. Mae hyn yn golygu y dylai’r awdurdod lleol fod yn fwy rhagweithiol yn ei ddull o fynd ati a dylid gofyn i’r unigolyn pa iaith fyddai’n well ganddo ar gychwyn y broses. Byddai hyn yn sicrhau eu bod yn derbyn gwasanaethau yn eu hiaith eu hunain drwy gydol y broses a diwallu anghenion gofal a chymorth ac ar yr un pryd yn eu galluogi i gyfathrebu a chymryd rhan yn eu gofal fel partneriaid cyfartal. 
184. Dylai’r cynllun fel isafswm ddelio â’r cynnwys canlynol:  

Canlyniadau personol a ddynodwyd gan yr unigolyn a’r camau i’w gweithredu gan yr awdurdod lleol ac eraill i’w helpu i gyflawni’r canlyniadau hynny
yr angen (anghenion) am ofal a chymorth a ddiwellir
y trefniadau ar gyfer adolygu a sut caiff cynnydd ei fesur
185. Lle bo’n briodol, dylai cynlluniau hefyd nodi: 
swyddi a chyfrifoldebau’r unigolyn, gofalwyr ac aelodau’r teulu
yr adnoddau (gan gynnwys adnoddau ariannol) sy’n ofynnol gan bob parti
unrhyw daliadau uniongyrchol sy’n rhan gyflawn neu rannol o’r cynllun
186. Rhaid i gynlluniau gofal a / neu gymorth gynnwys dyddiad clir y dylai’r unigolyn a / neu’r teulu gytuno arno ar gyfer adolygu’r cynllun:

Yn achos plentyn, ni ddylai dyddiad yr adolygiad fod yn fwy na 6 mis 
Yn achos oedolyn, ni ddylai dyddiad yr adolygiad fod yn fwy na 12 mis
187. Gallai cynllun gofal a chymorth fod angen un gwasanaeth i ddiwallu un neu ragor o anghenion am ofal a chymorth neu fod yn fwy cymhleth a golygu mapio allan nifer o wahanol wasanaethau i ddiwallu un neu ragor o anghenion. 
	Pwynt dysgu allweddol
Gallai cynllun gofal a chymorth fod angen un gwasanaeth i ddiwallu anghenion 
am ofal a chymorth neu fod yn fwy cymhleth a golygu mapio allan nifer o wahanol wasanaethau i ddiwallu un neu ragor o anghenion.



3.34 Sleid 34 - Cludadwyedd y cynlluniau
	Cludadwyedd y cynlluniau

	· Pan fo unigolyn â chynllun gofal a chymorth yn symud o un awdurdod i un arall yng Nghymru, bydd y cynllun yn symud gyda fe neu hi nes i asesiad newydd gael ei gwblhau
· Nid yw hyn yn berthnasol i gynlluniau wedi eu darparu dan bwerau disgresiwn
· Mae disgwyliad y bydd arferion da yn weithredol  pan fydd person yn croesi ffiniau gwlad, 
ac na ddylid tarfu ond cyn lleied â phosibl ar y gofal 
a’r cymorth sy’n cael ei ddarparu ar gyfer y person 
dan sylw


3.34.1 Nodiadau i Hwyluswyr
188. Pan fydd oedolyn neu blentyn / eu teuluoedd sydd ag anghenion cymwys ac 
felly â chynllun gofal a chymorth, wedi rhoi gwybod i’r awdurdod lleol o ble maen nhw’n bwriadu symud eu bod yn symud i ran arall o Gymru, rhaid i’r awdurdod hwnnw hysbysu’r awdurdod y mae’r person yn bwriadu symud iddo. Rhaid i’r wybodaeth a geir yn y cynllun fod ar gael yn syth i’r awdurdod newydd a’i defnyddio gan yr awdurdod newydd yn sail i gyflenwi gofal a chymorth nes 
bod asesiad newydd wedi’i gynnal.
189. Sylwer nad yw trefniadau cludadwyedd yn berthnasol i gynlluniau gofal a chymorth pobl y mae eu cynlluniau’n cael eu darparu yn ôl ‘pwerau diamod’ 
yr awdurdod lleol. Mewn achosion fel hyn, ni fydd dyletswydd ar yr awdurdod newydd i sefydlu trefniadau pontio. Fodd bynnag, dyw’r gofyniad ddim yn berthnasol os oes ymholiadau wedi’u gwneud i benderfynu a yw oedolyn neu blentyn yn bobl sy’n wynebu risg fel rhan o weithdrefnau diogelu parhaus. 
190. Os bydd person yn breswylydd arferol, mae’n bwysig penderfynu pa awdurdod lleol sydd i fod i ddiwallu ei anghenion am ofal a chymorth. Ar gyfer unigolion 
ag anghenion am ofal a chymorth, yr awdurdod lleol lle maen nhw’n byw fel 
arfer fydd yn gyfrifol am ddiwallu eu hanghenion cymwys. Ar gyfer gofalwyr, yr awdurdod lleol sy’n gyfrifol yw’r un lle mae’r person y gofelir amdano yn byw fel arfer. Felly, mewn achosion lle mae gofalwr yn symud i ardal awdurdod arall, 
ond nad oes unrhyw newid yn lle mae’r person y gofelir amdano yn byw, nid yw trefniadau cludadwyedd yn berthnasol gan mai’r un yw’r awdurdod lleol sy’n dal yn gyfrifol am baratoi a chynnal cynllun cymorth ar gyfer y gofalwr.

191. Ni ddylai penderfynu lle mae person yn byw fel arfer ohirio’r broses asesu na phenderfynu anghenion cymwys, na chwaith atal yr awdurdod lleol rhag diwallu anghenion person. Mewn achosion lle mae ansicrwydd ble mae'r person yn byw fel arfer, dylai’r awdurdod lleol yn gyntaf ddiwallu anghenion yr unigolyn ac yna datrys y cwestiwn ynglŷn â ble mae’n byw, ar ôl yr asesiad.
192. Datblygwyd egwyddorion traws ffiniol ar ddilyniad mewn gofal. Nod yr egwyddorion yw cynnal llesiant unigolion a’u hatal rhag gorfod wynebu argyfwng yn eu bywyd; a gofyn i’r awdurdodau perthnasol gydweithio a rhannu gwybodaeth yn amserol ac ar ôl hynny. 
	Pwynt dysgu allweddol
Os bydd unigolion ag anghenion cymwys yn symud o un awdurdod i un arall yng Nghymru, mae’r cynllun gofal a cymorth yn symud gyda nhw nes bod asesiad newydd wedi’i gwblhau. 


3.35 Sleid 35 - Adolygu cynlluniau
	Adolygu cynlluniau

3.35.1 Nodiadau i Hwyluswyr 
193. Gall adolygiad fod yn rhan allweddol o ofal a chymorth effeithiol a gall trefniadau da sicrhau bod gwasanaethau’n parhau’n briodol, wedi’u targedau’n dda ac yn berthnasol i’r unigolyn ac yn annog yr unigolyn i barhau i gynnal rheolaeth dros 
ei gymorth. Pwrpas adolygiad yw ail-ystyried y cynllun gofal a / neu gymorth yn systematig er mwyn:

Monitro cynnydd a newidiadau
Ystyried i ba raddau mae cyflenwi’r cynllun yn diwallu anghenion asesedig 
Sut mae wedi helpu’r unigolyn neu’r teulu i gyflawni eu hamcanion 
Penderfynu pa gymorth sydd ei angen yn y dyfodol a chadarnhau, diwygio neu terfynu’r gwasanaethau perthnasol. 

Rhaid i hyn gael ei adlewyrchu yng nghofnod yr adolygiad.
194. Os bydd hi’n ymddangos i’r awdurdod lleol nad yw’r cynllun gofal a chymorth 
yn diwallu’r anghenion asesedig, rhaid i’r awdurdod lleol gynnal adolygiad ar wahân i’r dyddiad y cytunwyd i gynnal adolygiad. Gallai hyn fod ar gais yr unigolyn personau â chyfrifoldeb rhiant, neu unrhyw berson ag awdurdod i weithredu ar eu rhan. 
195. Yn achos oedolyn heb y galluedd i gymryd rhan, dylai’r awdurdod gynnwys unrhyw berson sydd ag awdurdod i wneud penderfyniadau am yr oedolyn o 
dan Ddeddf Galluedd Meddyliol 2005. 
196. Wrth gynnal adolygiad rhaid i’r awdurdod lleol gynnwys y person sy’n destun y cynllun ac, yn achos cynllun gofal a chymorth ar gyfer plentyn, unrhyw berson 
â gofal rhiant dros y plentyn. Yn achos cynllun gofal a chymorth ar gyfer oedolyn, rhaid i’r awdurdod, lle bo’n ymarferol hefyd gynnwys gofalwr y person. Yn 
achos cynllun gofal ar gyfer gofalwr, rhaid i'r awdurdod, lle bo'n ymarferol, 
hefyd gynnwys y person y mae’r gofalwr y darparu neu’n bwriadu darparu gofal 
ar ei gyfer.
197. Os bydd y cynllun yn cynnwys manylion o daliadau uniongyrchol, rhaid i unrhyw adolygiad o’r taliadau uniongyrchol gynnwys adolygiad o’r cynllun gofal a chymorth. Os bydd rhywun yn derbyn taliadau uniongyrchol a bod adolygiad 
o’r cynllun gofal a chymorth yn golygu newid yn y cynllun gofal a chymorth o ganlyniad, rhaid cynnal adolygiad o’r taliadau uniongyrchol ar yr un pryd.

198. Rhaid cynnal adolygiad cyn cau cynllun gofal. Ni ddylid cau cynllun gofal a chymorth tra bod person ifanc yn hysbys i’r Tîm Troseddau’r Ifanc 
199. Os cynllunnir na fydd gwasanaethau’n cael eu darparu bellach, rhaid i'r adolygiad gynnwys datganiad cau yn nodi'r rhesymau dros y cau; gwerthusiad o’r graddau y cyflawnwyd y canlyniadau; a chadarnhad bod yr unigolyn neu'r teulu’n derbyn y wybodaeth, y cyngor a’r cynhorthwy priodol a / neu fynediad i wasanaethau ataliol cymunedol i ddiwallu eu hanghenion. Rhaid i’r datganiad cau gael ei gofnodi.
3.36 Sleid 36 - Taliadau uniongyrchol
	Taliadau uniongyrchol

3.36.1 Nodiadau i Hwyluswyr 
200. Taliadau uniongyrchol yw un o’r dulliau sydd ar gael i helpu unigolion – yn oedolion, yn blant neu’n ofalwyr – i gael dewis a rheolaeth dros y ffordd y mae 
eu canlyniadau llesiant personol yn cael eu diwallu. Mae’n rhaid i daliadau uniongyrchol fod ar gael ym mhob achos pan fyddant yn galluogi cyflawni canlyniadau llesiant unigolyn.
201. Lluniwyd taliadau uniongyrchol i’w defnyddio’n hyblyg ac arloesol ac ni ddylid cyfyngu’n afresymol ar eu defnydd cyhyd ag y bo’n nhw’n cael eu defnyddio i ddiwallu angen cymwys am ofal a chymorth. Mae’r Ddeddf wedi diddymu rhai eithriadau o rai dosbarthiadau blaenorol o daliadau (gyda dull priodol o ddiogelu).
202. Un newid allweddol yw bod taliadau uniongyrchol yn gallu cael eu darparu ar gyfer unrhyw angen dynodedig am gymorth y mae awdurdod lleol yn ei ddiwallu, yn cynnwys, yn wahanol i’r hyn oedd yn digwydd yn flaenorol sef mewn lleoliadau preswyl hir-dymor. 

203. Bydd oedolyn, plentyn / eu teulu neu ofalwr yn gallu defnyddio’u taliadau uniongyrchol i brynu eu gofal a’u cymorth yn uniongyrchol oddi wrth eu hawdurdod lleol (roedd hyn wedi’i wahardd yn y gorffennol).
204. Roedd y rheoliadau blaenorol ar daliadau uniongyrchol yn caniatáu i berthnasau agos gael eu cyflogi, sy’n byw yn yr un tŷ cyhyd ag y bo’r awdurdod lleol yn cytuno bod hyn yn angenrheidiol i ofynion yr unigolyn. Mynegir ac ystyrir bod hyn yn fwy positif nawr cyhyd ag y bo’r awdurdod lleol yn sicr mai dyna’r trefniadau 
y mae’r unigolyn yn eu dymuno ac yn siŵr y cyflenwir canlyniadau personol yr unigolyn drwy’r trefniant hwn.
205. Mae llawer o bobl yn defnyddio’u taliadau uniongyrchol i fod yn gyflogwr e.e. drwy gyflogi cynorthwyydd personol (PA). Os felly, dylai’r awdurdod lleol roi cyngor clir i bobl ar eu cyfrifoldebau wrth reoli taliadau uniongyrchol.
206. Yn gyffredinol dylai pobl gael cynhorthwy i gynnal eu gallu i dderbyn taliadau uniongyrchol os ydyn nhw’n analluog rheoli un. Os na fydd y gallu gan unigolyn i reoli taliad uniongyrchol ei hun neu’n dewis peidio â rheoli’r taliad ei hun, gellir talu’r taliadau uniongyrchol i, a’i reoli gan, rywun sy’n gweithredu ar ei ran. Gallai fath unigolion gael ei benodi gan awdurdod lleol neu fod yn rhywun y mae’r unigolyn yn ei ddewis i weithredu ar ei ran. 
	Pwynt dysgu allweddol
Mae taliadau uniongyrchol yn rhan annatod o ddiwallu anghenion pobl ar gyfer gofal a chymorth drwy gynllunio gofal a chymorth, a rhaid peidio â’u hystyried fel ystyriaethau ar wahân ac eilaidd.



3.36.2 Gweithgaredd – Trafodaeth
58. Pa ganran o bobl mae’r awdurdod lleol yn eu hariannu sy’n derbyn taliadau uniongyrchol?

59. A yw’r ganran o bobl yn dal i gynyddu? Beth yw’r rhwystrau sy’n atal rhoi taliadau uniongyrchol i fwy o bobl?
60. Pa wybodaeth ydych chi’n ei darparu ar hyn o bryd? Pa fesurau ydych chi wedi’u cymryd i sicrhau bod y wybodaeth yn hygyrch i bobl sydd â gofynion amrywiol? 
61. Pa fesurau ydych chi’n eu cymryd ar hyn o bryd i wneud taliadau uniongyrchol yn hygyrch i bobl â gofynion amrywiol? Beth arall allech chi ei wneud? 
	Awgrymiadau i Hwyluswyr
Mae cynyddu’r nifer sy’n derbyn taliadau uniongyrchol yn golygu’r cymorth priodol, 
yr offer priodol, y systemau priodol a’r agweddau priodol. Wrth ystyried y cymorth priodol, un mater allweddol yn hyn o beth fyddai gwella ansawdd y cymorth sydd ei angen i annog pobl i reoli’r broses o fodloni eu canlyniadau llesiant drwy taliadau uniongyrchol. Un o’r rhwystrau yw’r diwylliant o osgoi risg a methiant i ymddiried mewn cymorth dan arweiniad dinasyddion ac atebion wedi’u teilwra gan dinasyddion. Gallai fod yn ddefnyddiol i drafod gyda’r rhai sy’n cymryd rhan pa gymorth sy’n cael ei gynnig ar hyn o bryd yn eu hardal leol a beth rhagor sydd angen ei wneud. 
Mae angen ehangu sgôp y cymorth y mae pobl yn defnyddio taliadau uniongyrchol i brynu heblaw am gyflogi staff yn uniongyrchol. Mae canllawiau Llywodraeth Cymru ers 1997 wedi annog pobl i ddefnyddio taliadau uniongyrchol yn arloesol a dychmygus, ac eto, yn llawer rhy aml, mae pobl sy’n derbyn taliadau uniongyrchol neu staff yn poeni am agweddau dirmygus tuag at fod yn arloesol a hyblyg gan ystyried nad yw hynny’n gwneud defnydd da o arian cyhoeddus. Os bydd cynllun gofal a chymorth yn wir wedi’i bersonoli ac yn canolbwyntio ar ganlyniadau, ni ddylai hyblygrwydd fod yn anodd. Efallai yr hoffech ofyn i’r rhai sy’n cymryd rhan drafod a rhannu dulliau arloesol a chreadigol o ddefnyddio taliadau uniongyrchol. 


3.37 Sleid 37
	Codi ffioedd ac asesiadau ariannol

	


3.37.1 Nodiadau i Hwyluswyr
207. Diwedd yr adran ar gynllunio gofal a chymorth. Byddwn ni nawr yn ystyried codi ffioedd ac asesiad ariannol.

208. Mae briff technegol gan Lywodraeth Cymru am gytundebau taliadau gohiriedig dan Rhan 5: Adran 68 o'r Ddeddf. 

3.38 Sleid 38 - Codi ffioedd ac asesiadau ariannol
	Codi ffioedd ac asesiadau ariannol

3.38.1  Nodiadau i Hwyluswyr
209. Bwriadwyd i'r fframwaith codi ffioedd ac asesiadau ariannol gyflwynwyd gan y Ddeddf wneud i godi ffioedd fod yn fwy cyson, yn decach ac yn haws i'w deall gan bawb. Caiff y fframwaith ei seilio ar egwyddorion y bydd rhaid i awdurdodau lleol eu hystyried wrth benderfynu a ddylid codi tâl ar berson ac wrth osod lefel ar unrhyw ffioedd maen nhw'n ei ofyn. Yr egwyddor hollgyffredinol yw na ddylid gofyn i'r bobl y mae disgwyl iddyn nhw dalu ffioedd ond fod yn talu'r hyn maen nhw'n gallu eu fforddio. 
210. Caiff agweddau allweddol codi ffioedd ac asesiadau ariannol eu harddangos yma.
211. Disodlodd Rhan 5 o'r Ddeddf ddeddfwriaeth flaenorol a chaniatáu i awdurdodau lleol i osod ffi am y gofal a chymorth di-breswyl a phreswyl maen nhw'n ei ddarparu neu'n ei drefnu ar gyfer oedolion. Cyflwynodd y Ddeddf un set o drefniadau codi ffioedd ac asesiadau ariannol, yn hytrach na'r drefn flaenorol, lle roedd trefniadau gwahanol ar gyfer gofal a chymorth di-breswyl a phreswyl.
212. Mae rheoliadau'n penderfynu'r uchafswm y gall awdurdod lleol ei godi ar berson 
ar gyfer gofal a chymorth di-breswyl. Bydd yr uchafswm wythnosol a'r "byffer" yn cael ei gadw. Hefyd, bydd y terfyn cyfalaf a ddefnyddir i benderfynu pwy sy'n talu'r gost llawn eu hunain am eu gofal a chymorth preswyl yn parhau i fod yn weithredol.
213. Mae'r Ddeddf yn gwahardd codi ffioedd ar blant a phobl ifanc dan 18 oed am ofal a chymorth a dderbynnir dan Ran 4 o'r Ddeddf. Mae’r rheoliadau’n datgymhwyso’r disgresiwn i godi ffioedd ar rieni neu warcheidwaid am y gofal a’r cymorth y mae eu plentyn yn eu derbyn o dan Ran 4.  
214. Mae'r Ddeddf yn gofyn am gytundebau taliadau gohiriedig gorfodol ar gyfer gofal a chymorth preswyl. Mae cynlluniau taliadau gohiriedig yn caniatáu i berson 'ohirio' neu oedi rhag gorfod gwerthu eiddo i dalu costau gofal a chymorth preswyl, hyd rhyw ddyddiad diweddarach a mwy priodol. Yn ei le, caiff cost y gofal preswyl ei dalu gan yr awdurdod lleol gyda'r costau wedi eu diogelu yn erbyn gwerth yr eiddo drwy osod arwystl cyfreithiol cyntaf arno.
215. Gall awdurdod lleol godi ffioedd isel cyfradd safonol ar gyfer gwasanaethau ataliol neu gynhorthwy a ddarperir i oedolion ond nid am wasanaethau ataliol neu gynhorthwy i blant. Sylwer fod darparu gwybodaeth a chyngor, yn ogystal ag asesiad a chynllunio gofal a chymorth, wedi eu heithrio rhag taliadau o dan y Ddeddf.
216. Mae'r Ddeddf yn parhau â'r drefn ynglŷn â'r unigolion na ellir codi ffioedd arnyn nhw a'r math o ofal a chymorth i oedolion lle na ellir codi ffioedd e.e. hyd at chwe wythnos o wasanaeth ailalluogi i helpu unigolyn i gynnal neu adfer ei allu i fyw’n annibynnol.
217. Lle mae diffyg galluedd ar y person, gellir parhau i'w asesu fel un sy'n abl i gyfrannu tuag at gost y gofal a'r cymorth. Fodd bynnag, rhaid i awdurdod lleol osod polisïau ar waith ynglŷn â sut maen nhw'n cyfathrebu, sut maen nhw'n cynnal asesiadau ariannol a sut maen nhw'n casglu unrhyw ffioedd oddi ar y person, gan ystyried galluedd y person yn ogystal ag unrhyw gyflwr meddygol neu nam allai fod arno / arni.
218. Sylwer bydd unrhyw fframwaith codi ffioedd ac asesiadau ariannol hefyd yn berthnasol i bobl sy'n cael eu cadw yn yr ystâd ddiogeledd. Er mai cyfyngedig yw gallu carcharorion i waith cyflogedig a budd-daliadau lles (caiff enillion eu diystyru i ddibenion asesiadau ariannol), rhaid ystyried unrhyw asedion cyfalaf, cynilion, incwm a phensiwn wrth gynnal asesiad ariannol yn union fel ag y gwneir i berson arall sy'n derbyn gofal a chymorth.  
	Pwynt dysgu allweddol
Yr egwyddor hollgyffredinol yw na fydd raid i bobl y gofynnir iddyn nhw dalu ffioedd ddim ond talu'r hyn maen nhw'n gallu ei fforddio.


3.39 Sleid 39
	Oedolion a phlant yn yr ystâd ddiogeledd

	


3.39.1 Nodiadau i Hwyluswyr 
219. Diwedd yr adran ar godi ffioedd ac asesiadau ariannol. Byddwn yn awr yn edrych ar oedolion a phlant yn yr ystâd ddiogeledd.
220. Mae briff technegol gan Lywodraeth Cymru am y ddyletswydd i ddarparu gofal a chymorth i'r rhai mewn ystâd ddiogeledd dan Rhan 11: Adran 185-188 o'r Ddeddf. 

3.40 Sleid 40 - Oedolion a phlant yn yr ystâd ddiogeledd
	Oedolion a phlant yn yr ystâd ddiogeledd

3.40.1  Nodiadau i Hwyluswyr
221. Bellach mae awdurdodau lleol yn gyfrifol am asesu a diwallu anghenion gofal a chymorth pob oedolyn a phlentyn yn yr ystâd ddiogeledd, nid wrth iddyn nhw gael eu rhyddhau ond hefyd tra byddan nhw yn y ddalfa. Cyflwynodd y Ddeddf gyfrifoldebau newydd ar awdurdodau lleol ynglŷn ag oedolion gydag anghenion gofal a chymorth sydd yn yr ystâd ddiogeledd yng Nghymru gydag ymestyniad o'r dyletswydd sydd gan awdurdod lleol i ymweld â phlentyn yn derbyn gofal (LAC) neu rai wedi bod yn blant yn derbyn gofal, ac i bob plentyn yn yr ystâd ddiogeledd a chyflwynwyd newid i'r cyfrifoldebau sy'n bodoli ynglŷn â sut mae gofal a chymorth i blant yn yr ystâd ddiogeledd (naill ai yn y ddalfa yng Nghymru neu Loegr) yn cael ei ddiwallu. 
222. Mae'r cyfrifoldeb am anghenion gofal a chymorth oedolyn, heb roi ystyriaeth i fan preswylio cyn mynd i'r ddalfa, yn syrthio ar yr awdurdod lleol lle caiff y ddarpariaeth ei lleoli. Roedd hyn yn newid mawr i awdurdodau lleol sydd â charchardai ac y mae ganddyn nhw'r un dyletswyddau i'w cyflawni o ran asesu a diwallu anghenion oedolion yn yr ystâd ddiogeledd ag sydd ganddyn nhw i ddinasyddion yn eu cymuned h.y. y gofynion sydd wedi eu hamlinellu yn y sleidiau blaenorol. Rhaid iddyn nhw ddefnyddio dull holistaidd o fynd ati tra bydd unigolion yn treulio cyfnod y ddedfryd yn y ddalfa ac wrth gynllunio ar gyfer adeg eu rhyddhau.
223. Bydd cyfrifoldeb am anghenion cymorth plentyn o Gymru ar yr awdurdod lleol lle mae cartref y plentyn, h.y. yr awdurdod lleol ble roedd man preswylio arferol y plentyn cyn mynd i'r ddalfa. Os nag oes gan y plentyn unrhyw statws preswylio arferol, yna bydd y cyfrifoldeb am eu hanghenion cymorth ar ysgwyddau'r awdurdod lleol lle caiff y plentyn ei gadw, pe byddai hynny yng Nghymru neu 
yn Lloegr.
224. Mae'r Ddeddf wedi ei drafftio ar sail gynhwysol ac felly dylid ymdrin â phobl yn yr ystâd ddiogeledd yn yr un modd â rhai yn y gymuned, ond y mae rhai eithriadau. Ni all unigolion yn y ddalfa:
fod yn ofalwyr os ydyn nhw mewn carchar, mewn adeilad cymeradwyedig, neu lety cadw ieuenctid. 

dderbyn taliadau uniongyrchol i dalu am ffioedd eu hanghenion gofal a chymorth os ydyn nhw mewn carchar, mewn adeilad cymeradwyedig, neu lety mechnïaeth. 

ddewis eu llety tra yn y ddalfa er y gallen nhw wneud hynny os mai mynegi eu dewis o lety ar ôl cael eu rhyddhau maen nhw. 

gael eu heiddo wedi ei ddiogelu os ydyn nhw mewn carchar, mewn llety cadw ieuenctid, neu lety mechnïaeth.
	Pwynt dysgu allweddol

Mae gan awdurdodau lleol yr un dyletswyddau i'w cyflawni o ran asesu a diwallu anghenion gofal a chymorth plant ac oedolion yn yr ystâd ddiogeledd, ag sydd ganddyn nhw ar gyfer eu dinasyddion yn y gymuned.


3.41 Sleid 41
	Crynodeb

	


3.42 Sleid 42 - Crynodeb
	Crynodeb

3.42.1 Nodiadau i Hwyluswyr
1. Mae'r Ddeddf yn anelu i newid y modd mae anghenion gofal a chymorth pobl yn cael eu diwallu – i sicrhau bydd pobl yn gallu byw eu bywydau'n llawn. Mae gan bawb rôl yn y newid hwn.

2. Oes angen unrhyw newidiadau, yn strategol ac yn weithredol yn eich ymarfer, i gydymffurfio'n gyfan gwbl â'r Deddf. 

3. Er mwyn i ddysg gael ei droi'n ymarfer ac i'r newid ehangu, mae'n bwysig eich bod chi yn:

Ystyried eich gwybodaeth a'ch sgiliau cyfredol 

Nodi eich amcanion dysgu a datblygu
Ystyried sut mae gwybodaeth yn berthnasol i'ch arferion
Ystyried y rhwystrau a'r galluogwyr wrth droi dysg yn ymarfer
Rhoi cynnig ar ddulliau newydd o weithio mewn amgylchedd diogel, cefnogol
Dynodi cynllun gweithredu sy'n dangos sut byddwch chi'n troi dysg yn ymarfer gyda chefnogaeth gan reolwyr a chydweithwyr
3.42.2 Gweithgaredd – Ymarfer
62. Cwblhewch y cynllun gweithredu gan nodi eich tair blaenoriaeth uchaf, sut byddwch yn adolygu eich cynnydd ac unrhyw gymorth ychwanegol fyddwch chi 
ei angen.
4 Dolenni i Adnoddau Allweddol 
4.1 Dolenni i reoliadau a chodau ymarfer neu ganllawiau statudol
Deddf Gwasanaethau Cymdeithasol a Llesiant (Cymru) 2014. Dyma un o Ddeddfau Cynulliad Cenedlaethol Cymru sy’n diwygio’r ddeddf gwasanaethau cymdeithasol. Digwyddodd y deddfu yn 2014. Ei nod cyffredinol ydy gwneud darpariaeth i wella canlyniadau llesiant pobl sydd angen gofal a chymorth, yn ogystal â’r gofalwyr. 
Ceir gwybodaeth fwy manwl yn y codau ymarfer ar Ran 3 a Rhan 4 (Asesu a Diwallu Anghenion), yn ogystal â Rhan 5 (Codi Ffioedd ac Asesiadau Ariannol) a Rhan 11 (Amrywiol a Chyffredinol) o'r Ddeddf.

Mae Llywodraeth Cymru yn egluro sut mae Deddf Gwasanaethau Cymdeithasol a Llesiant (Cymru) yn berthnasol i iechyd a darpariaeth gofal iechyd yn effeithio ar iechyd neu ddarpariaeth gofal iechyd. Mae’r dudalen hon yn cysylltu â throsolwg cryno o’r goblygiadau i GIG Cymru yn y Ddeddf ar: Goblygiadau Deddf Gwasanaethau Cymdeithasol a Llesiant (Cymru) i’r GIG yng Nghymru. 

Mae Llywodraeth hefyd wedi cynhyrchu diagram ar Sut bydd y Ddeddf yn effeithio ar rheiny sy’n gweithio ym maes gofal iechyd? Mae Llywodraeth Cymru hefyd wedi cyhoeddi datganiad ysgrifenedig am y Ddeddf a phlant a phobl ifanc.

Rheoliadau Gofal a Chymorth (Asesu) (Cymru) 2015 

Rheoliadau Gofal a Chymorth (Cynllunio Gofal) (Cymru) 2015



Rheoliadau Gofal a Chymorth (Cymhwystra) (Cymru) 2015



Rheoliadau Gofal a Chymorth (Preswylfa Arferol) (Llety Penodedig) (Cymru) 2015



Rheoliadau Gofal a Chymorth (Anghydfodau ynghylch Preswylfa Arferol, etc.) (Cymru) 2015



Mae gan Lywodraeth Cymru nifer o adnoddau cysylltiedig â nifer o themâu ynglŷn â iechyd a gofal cymdeithasol, a'r mwyaf perthnasol i'r Modiwl hwn yw Mesur llesiant a gofalwyr a chod ymarfer mewn perthynas â mesur perfformiad gwasanaethau cymdeithasol. Mae Llywodraeth Cymru hefyd wybodaeth wedi'i gyhoeddi ar ddatganiadau llesiant i helpu ymarferwyr ddeall fod gan bawb hawl i lesiant ac i ddeall beth mae llesiant yn ei olygu i'r unigolyn, ac os yw hyn yn cael ei wireddu. 

Deddf Llesiant Cenedlaethau'r Dyfodol (Cymru) 2015. Mae'r Ddeddf hon yn ymwneud â gwella llesiant cymdeithasol, economaidd, amgylcheddol a diwylliannol Cymru. 
Deddf Rheoleiddio ac Arolygu Gofal Cymdeithasol (Cymru) 2016. Mae'r Ddeddf hon yn sefydlu trefn reoleiddio sy'n gyson â'r newidiadau ddaw drwy Ddeddf Gwasanaethau Cymdeithasol a Llesiant (Cymru) 2014.
4.2 Dolenni buddiol i gyrraedd deunyddiau eraill

ADSS Cymru Cylchlythyrau Cymdeithas Cyfarwyddwyr Gwasanaethau

Cymdeithasol Cymru – ar gael ar: http://www.adsscymru.org.uk/cyfryngau-adnoddau/cylchlythyrau/?lang=cy (gwelwyd ar 28 Medi 2015). Mae ADSS Cymru yn cyhoeddi cylchlythyr o'r enw 'DANSylw / InFocus' dair gwaith y flwyddyn sy'n cynnwys y wybodaeth ddiweddaraf am bolisi cymdeithasol a gwaith cymdeithasol.

Egwyddorion y Cenhedloedd Unedig ar gyfer Personau Hŷn

Confensiwn y Cenhedloedd Unedig ar Hawliau'r Plentyn (UNCRC) – ar gael ar: http://gov.wales/topics/people-and-communities/people/children-and-young-people/rights/uncrc/?skip=1&lang=cy (gwelwyd ar 19 Tachwedd 2015). Ym 1991 cytunodd y Deyrnas Unedig yn ffurfiol i sicrhau bod gan bob plentyn yn y DU yr 

Gwasanaethau Cyhoeddus Cymru Hafan – ar gael ar: http://www.walespublicservices2025.org.uk/cymraeg/ (gwelwyd ar 30 Hydref 2015). Mae rhaglen Gwasanaethau Cyhoeddus Cymru 2025 yn edrych ar y pwysau economaidd, demograffig, cymdeithasol ac amgylcheddol dwys fydd yn wynebu Cymru dros y 10 i 20 mlynedd nesaf.

Partneriaeth Mewnfudo Strategol Cymru Hafan – ar gael ar:  http://wmp.infobasecymru.net/IAS/cym (gwelwyd ar 30 Hydref 2015). Mae Porth Partneriaeth Mewnfudo Strategol Cymru yn dod â data ynghyd i lygaid y cyhoedd mewn un man am y tro cyntaf am fewnfudo ac ethnigedd drwy offer data ar-lein 

Llywodraeth Cymru Fy Iechyd a Gofal Cymdeithasol Lleol – Yn darparu gwybodaeth am GIG Cymru i'r cyhoedd – ar gael ar:  http://mylocalhealthservice.wales.gov.uk/#/cy (gwelwyd ar 28 Medi 2015). Mae'r wefan hon yn darparu gwybodaeth am amryw o agweddau ar y GIG a gwasanaethau cymdeithasol ledled Cymru, o amseroedd ymateb ambiwlansys i oedolion sy’n cael taliad uniongyrchol.

Cymdeithas Llywodraeth Leol Cymru Casgliad y Cydweithio Rhanbarthol – ar gael ar: http://www.wlga.gov.uk/casgliad-y-cydweithio-rhanbarthol-12 (gwelwyd ar 
28 Medi 2015). Ers sefydlu Byrddau Partneriaeth Rhanbarthol mae CLlLC wedi cadw Casgliad Cydweithio Rhanbarthol sy'n casglu gwybodaeth am brosiectau cydweithio a gweithio ar y cyd yng Nghymru – rhai sy'n gweithio i weld moderneiddio a newid yn y gwasanaethau cyhoeddus.

Youth Voice Journal Hafan – ar gael ar: http://youthvoicejournal.com/ (gwelwyd ar 

Rhaid i’r cyfrifoldeb am lesiant gael ei rannu â phobl sydd ag anghenion am ofal a chymorth








Rhaid i berson sy’n gweithredu dyletswyddau dan y Ddeddf hon geisio hyrwyddo llesiant y bobl sydd angen gofal a chymorth a’r gofalwyr sydd angen cymorth








Oes gan y person y galluedd?








A oes angen eiriolwr?








Canolbwyntio ar ganlyniadau personol


Rhannu’r pŵer a siarad fel rhai sy’n gyfartal


Archwilio i ganfod yr hyn sy’n bwysig i’r person sy’n ceisio gofal a chymorth








Dim ond os bydd anghenion gofal a chymorth unigolyn yn gymwys a bod angen cynllun gofal a/neu gymorth, bydd angen cwblhau’r NMDS





Gofalwch gael y cydbwysedd yn gywir!








Dylai asesiad fod yn briodol �a chymesur


I fod yn briodol dylai asesiad gwrdd ag anghenion cyfathrebu a diwylliannol �y person


I fod yn gymesur dylai asesiad ystyried yn llawn yr asedau a’r rhwystrau ganfuwyd yn ystod y sgwrs





Templed cyffredin lleol y mae’n rhaid iddo gynnwys, fel isafswm, y set �ddata NMDS








Asesiadau arbenigol a phroffesiynol angenrheidiol yn ddibynnol ar yr angen a’r amgylchiadau








Ystyr ‘gofalwr’


“Person sy’n darparu neu’n bwriadu darparu gofal i oedolyn neu blentyn anabl”





Ni ddylid ystyried gofalwyr proffesiynol, sy’n cael �eu talu, fel gofalwyr i ddibenion y Ddeddf, nac ychwaith y bobl sy’n darparu gofal fel rhan �o waith gwirfoddol





y gallu i gynnal hunanofal neu drefniadau domestig 


y gallu i gyfathrebu


amddiffyn rhag camdriniaeth neu esgeulustod 


ymglymiad mewn gwaith, addysg, dysgu neu weithgareddau hamdden 


cynnal neu ddatblygu perthnasoedd teuluol neu berthnasoedd personol sylweddol eraill 


datblygu a chynnal perthnasoedd cymdeithasol ac ymglymiad yn y gymuned





Bydd yr angen yn deillio o iechyd corfforol neu feddyliol yr oedolyn, ei oed, anabledd, dibyniaeth ar alcohol neu gyffuriau; neu amgylchiadau tebyg eraill








Canlyniad hyn yw na fyddan nhw’n debygol o gyflawni un neu fwy o’r canlyniadau personol oni fydd yr awdurdod lleol yn darparu neu’n trefnu gofal a chymorth  








O ganlyniad, ni all yr oedolyn ddiwallu'r angen, naill ai ei hun, neu â gofal a chymorth eraill sy’n fodlon, neu â chynhorthwy gwasanaethau yn y gymuned 








Bydd yr angen yn deillio o iechyd corfforol neu feddyliol y plentyn, ei oed, anabledd, dibyniaeth ar alcohol neu gyffuriau neu amgylchiadau tebyg eraill neu os ddiwallir yr angen y bydd yn debygol o gael effaith andwyol ar ddatblygiad y plentyn








y gallu i gynnal hunan-ofal neu drefniadau domestig 


y gallu i gyfathrebu


amddiffyn rhag camdriniaeth neu esgeulustod 


ymglymiad mewn gwaith, addysg, dysgu neu weithgareddau hamdden 


cynnal neu ddatblygu perthnasoedd teuluol neu berthnasoedd personol sylweddol eraill 


datblygu a chynnal perthnasoedd cymdeithasol ac ymglymiad yn y gymuned


cyflawni targedau datblygu








O ganlyniad, ni all y plentyn, ei rieni neu eraill sy'n gofalu amdano ddiwallu'r angen, naill ai ei hunain, neu â gofal a chymorth eraill sy’n fodlon, neu â chynhorthwy gwasanaethau yn y gymuned








Canlyniad hyn yw na fyddan nhw’n debygol o gyflawni un neu fwy o’r canlyniadau personol oni fydd yr awdurdod lleol yn darparu neu’n trefnu gofal a chymorth  








Bydd yr angen yn codi o ganlyniad i ddarparu gofal ar gyfer naill ai’r plentyn neu oedolyn anabl sydd ag anghenion yn deillio o'i iechyd corfforol neu feddyliol, ei oed, anabledd, dibyniaeth ar alcohol neu gyffuriau neu amgylchiadau tebyg eraill 








y gallu i gynnal hunanofal neu drefniadau domestig 


y gallu i gyfathrebu


amddiffyn rhag camdriniaeth neu esgeulustod 


ymglymiad mewn gwaith, addysg, dysgu neu weithgareddau hamdden 


cynnal neu ddatblygu perthnasoedd teuluol neu berthnasoedd personol sylweddol eraill 


datblygu a chynnal perthnasoedd cymdeithasol ac ymglymiad yn y gymuned


i ofalwr oedolyn, cyflawni cyfrifoldebau gofal dros blentyn


i blentyn, cyflawni targedau datblygu


 


a child





O ganlyniad, ni all y gofalwr ddiwallu'r angen, naill ai ei hun, neu â gofal a chymorth eraill sy’n fodlon, neu â chynhorthwy gwasanaethau yn y gymuned 








Canlyniad hyn yw na fyddan nhw’n debygol o gyflawni un neu fwy o’r canlyniadau personol oni fydd yr awdurdod lleol yn darparu neu’n trefnu gofal a chymorth i’r gofalwr neu ofal i’r person sy’n cael ei ofalu   








� Mae’n dod yn uniongyrchol o ‘� HYPERLINK "http://www.jitscotland.org.uk/resource/talking-points-personal-outcomes-approach-practical-guide/" �Talking Points Personal Outcomes Approach: Practical Guide�’ Cook A and Miller E (2012) tud 20-21 

